
28 Bok in Pija eo an Baam̧le eo Am: 
Kajoor in Bwebwenato ko an 
Baam̧le
Jān Amneris Puscasu
Bwebwe ko an ro jibū im jim̧aaō 
etto im mour ko aer rej kōkajoorļo̧k 
wōt eō.

30 Tariņae Eo Ej Wōnm̧aanļo̧k Wōt
Jān Elder Larry R. Lawrence
Elder Lawrence ej kwaļo̧k emān kōļ 
ko Setan ej kōjerbali im wāween 
an anjo jāni.

RA KO
20 Al: Itok, Itok n̄an E

Jān Steven K. Jones im  
Michael F. Moody

38 Laajrak in Tōmak ko:  
Skaidrīte Bokuma

40 Ainikien Armej ro Rekwojarjar 
ilo Raan-ko Āliktata

80 M̧ae iien Jenaaj Bar Lo Doon: 
Kajoor eo an Anij
Jān Elder Bruce R. McConkie

Liaona, Eprōļ 2017

ENNAAN KO
4 Ennaan eo an Būreejtōnji eo 

Kein Kajuon: A Riwānōk Enaaj 
Mour Kōn Tōmak
Jān Būreejtōn Dieter F. Uchtdorf

7 Naan in Katak an Kōrā:  
Kallim̧ur im Bujen eo an  
Priesthood

BWEBWENATO KO 
REJ WAĻO̧K
8 Pinmuur eo an Rilo̧mo̧o̧r eo: 

Pedped eo an Rikūrijin ro 
Rem̧ool
Jān Elder Robert D. Hales
Kōnke E ej mour, kōj aolep 
jenaaj bar mour.

14 Jerkakpeje eo an Jisōs Kraist 
im Mool ko kōn Ānbwinnin
Jān David A. Edwards
Jerkakpeje eo an Jisōs Kraist ej 
katakin kōj m̧ool ko raorōk kōn 
piktok eo ekwojarjar im indeeo 
eo an Ānbwinnin.

22 Juon Būriij n̄an Bōk Kōjatdik-
dik im Kōmour
Jān Nanon Talley
Ewi wāween am maron̄ ak juon 
eo ejitōnbōro maron̄ loe aenōm̧-
m̧an, kōjatdikdik, im kōmour 
ālkin an juon men enana im 
kabūrom̧ōjm̧ōj waļo̧k āinwōt ko̧k-
kure ko rejelet m̧ōm̧ ilo kanniōk.

ILO KŌBAR EO
Meri ro Jilu ilo Lōb eo,  
jān William-Adolphe Bouguereau

44 Meļeļe kōn Kōjeraam̧m̧an ko 
an Petriak eo am̧
Jān Allie Arnell im Margaret Willden
Kōjeraam̧m̧an ko an Petriak eo am̧ 
rej āinwōt mab in ito itak eo am̧ 
make. Erkein rej jet jipan̄ ko n̄an 
tōl eok.

48 Kōppopo n̄an juon Em̧akūt Kāāl
Jān Karina Martins Pereira Correia 
de Lima
Pere im mijak kōn jino baam̧le eo 
aō make ekar kainebataiki n̄a. Ewi 
wāween an maron̄ lo aenōm̧m̧an?

R Ū M̧ M̧ A N  D E D  R O

50 Ewi Wāween Aō Maron̄ 
Katak Ilo Ļōmņak Eo Aō 
im ilo Būruwō?
Ewi wōt wāween eo an Irooj n̄an 
pukōt uwaak ko n̄an kajjitōk ko 
im n̄an an ļapļo̧k aō meļeļe jeje 
ko rekwojarjar?

52 Kaorōk Iien Am̧ Ekkatak  
Gospel In
Katak wāween am̧ maron̄ lan̄lōn̄ 
ilo am̧ ekkatak gospel eo.

56 Uwaak ko jān Ritōl ro an 
Kabun̄ in: Ewi Wāween Ad 
Lo Aenōm̧m̧an Eo Em̧ool
Jān Elder Quentin L. Cook

57 Bok ko Kar Meļo̧kļo̧ki, Naan 
in Kam̧ool eo kar Keememeje
Jān Abegail D. Ferrer

58 Rekar Lo E
Riiti naan in kam̧ool kein kōn 
Rilo̧mo̧o̧r eo ekar Jerkakpeje im 
loe wāween am̧ maron̄ erom juon 
rikam̧ool kōn jerkakpeje eo An, 
barāinwōt.

62 Peļaak Eo Ad

63 Peba Killep: Wōnm̧aanļo̧k,  
Ritariņae ro

64 Kajjitōk ko im Uwaak ko
“Ewi wāween aō jeļā bwe Anij 
ej ron̄jake aō jar?”

J O D I K D I K  R O

66 Andrei im Naan eo Enana
Jān Julie C. Donaldson

68 Uwaak ko jān juon Rijilōk: 
Ewi wāween aō jipan̄ kōkajoor-
ļo̧k baam̧le eo aō
Jān Elder David A. Bednar

69 Maanjabpopo n̄an Tampeļ 
eo Aolep Raan
Jān Joy D. Jones
Katak kōn wāween an Sister  
Jones kar kōm̧m̧ane juon 
kōttōbar eaorōk.

70 Star Ej Romaak
Jān Jane McBride
Star ekar ikūm̧kūm̧ kōn an etal 
n̄an Būraimere nej kein kaju-
on. Enaaj ke maron̄ in lo juon 
m̧ōttan ie?

72 Erom juon Meram
Jān Elizabeth Pinborough
Ralitōk wāween ko n̄an erom 
juon m̧ōttan em̧m̧an.

73 Pija ko jān Bwebwenato ko an 
Kabun̄ in: Kajeded Gospel Eo

74 Ļōmņak kōn Jisōs
Jān Lindsay Tanner
Mía ej katak kōn kwojkwoj eo.

76 Bwebwenato ko kōn Jisōs: 
Jisōs ekar Letok n̄an Kōj  
Kwojkwoj eo
Jān Kim Webb Reid

79 Wutin Ijtō

A J R I  R O

44 79

Lale eļan̄n̄e  
komaron̄ loe  

Liaona eo  
eņojak ilo  

bok in.  
Kōņawe:  

Ej ke ebbōļ?

50

Kōnono

Ron̄jake

Jar

Ekkatak

Ekkatak

Jar

Ron̄jake

Kijenmej

Ļōmņak ko n̄an Nokon in Jota eo an Baam̧le

ELŌN̄ ĻO̧K ILO ONLINE
Liaona eo im kein katak ko jet an Kabun̄ in repād ilo elōn̄ kajin ko ilo languages. lds. org. 
Etal facebook.com/liahona.magazine (repād ilo kajin English, Portuguese, im Spanish) 
n̄an kappukōt elōn̄ ennaan ko rem̧m̧an, ļōmņak ko n̄an nokon in jota eo an baam̧le, im 
kein katak ko komaron̄ leļo̧k n̄an ro m̧ōttam̧ im baam̧le.

UNIN KŌNONO KO ILO BOK IN
Nōm̧ba ko rej jutak kōn peij eo m̧oktata an bok in.

Aenōm̧m̧an, 48, 56, 62, 66
Ānbwiin, 14 
Baam̧le, 28, 42, 48, 68
Bujen ko, 7
Bwebwenato an  

Kabun̄, 73
Ekkatak jeje ko  

rekwojarjar, 43, 52, 57
Ijtō, 14, 58, 76, 79
Jar, 41, 62, 64
Jeļāļo̧kjeņ, 50, 52
Jemjerā, 70, 72
Jerbal in Jipan̄, 4, 42, 68
Jerkakpeje, 8, 14, 58, 76, 79

Jetōb Kwojarjar, 50
Jisōs Kraist, 8, 14, 30, 56, 

58, 74, 76, 79
Kabun̄jar ilo  

tampeļ eo?, 69
Kajin, 40, 66
Kajoor an jetōb, 4, 30, 

63, 80
Kapo, 30, 63
Kōjatdikdik, 22, 48
Kōjeraam̧m̧an ko an 

Petriak, 44
Kōmour, 22
Kwojkwoj, 74, 76

Menmenbwij ko an 
Baam̧le, 28

Mour indeeo, 8, 14
M̧wil nana (Sexual  

abuse), 22
Naan in kam̧ool, 38, 50, 

57, 58
Peran, 40, 57, 63
Pinmuur, 8, 22, 74, 76
Priesthood, 7, 80
Tariņae ilo Lan̄, 30
Tōmak, 4, 38, 41, 48, 80
Waanjon̄ok, 72

“Rekar Loe E,” peij 58: Ālkin riiti bwe-
bwenato eo āinwōt juon baam̧le, komaron̄ 
kōnono kōn wāween ko komaron̄ in erom 
rikam̧ool ro an Kraist. Komaron̄ ļōmņak 
kōn wāween ko n̄an am epaakeļo̧k Rilo̧-
mo̧o̧r eo āinwōt pukōt iien ko rem̧m̧an n̄an 
jipan̄ rijojoļāār ro ilo jukjukinpād eo am̧, 
ekkatak kōn mour eo an Rilo̧mo̧o̧r ilo iien 
am ekkatak jeje ko rekwojarjar, kōkkaajriri 
n̄an ruo ripālele bwe ren maron̄ etal n̄an 
tampeļ eo, ak pukōt ļo̧k juon m̧ōttam̧ epād 
ilo aikuj. Komaron̄ barāinwōt alooje pija eo 
ej pād ilo mormon.org/easter im kejōkļo̧k-
jeņ kake aorōk in an Kraist im Jerkakpeje 
eo An ilo mour ko ad.

“Maanjabpopo n̄an Tampeļ eo Aolep 
Raan,” peij 69: Komaron̄ ļōmņak in 
kōm̧m̧ane juon “menmenbwij im bon̄ n̄an 
tampeļ” n̄an nokon in jota eo an baam̧-
le. Komaron̄ ekkatak wāween kōm̧m̧an 
index im pukōt reko̧o̧t in baam̧le ko ak 
ekōnono kōn aorōk in kain̄i ko an tampeļ 
eo im lale pija in tampeļ ko ipeļaakin laļ 
in. N̄e kwoj jokwe ilo juon tampeļ epaake 
eok, komaron̄ loļo̧k meļan tampeļ eo im 
kōnono kōn wāween an naaj kepaakeļo̧k 
kōj n̄an Jemedwōj Ilan̄ im jipan̄ kōj en̄jake 
iakwe eo An.

Bok in epād ie bwebwenato im m̧akūtkūt ko me remaron̄ in jerbal n̄an iien Nokin in Jota 
eo an Baam̧le. Laajrak in ej ruo waanjon̄ak ko.

Rabbi im Rikōm̧m̧an Soap eo

Ewōr juon bwebwenato an Rijew kōn juon rikōm̧-
m̧an soap eo ekar jab tōmak ilo Anij. Juon raan 
ke ekar etatal ippān juon rabbi, ekar ba, “Ewōr 

juon men eo ijjab maron̄ meļeļe. Kabun̄ ekar pād ippād 
ium̧win taujin iiō ko. Ak aolep jikin kwoj reilo̧k ie ļo̧k 
ewōr men ko renana, jorrāān, riab, bōd in ekajet, metak, 
kwōle, im kakkure ko. Ej kallikar bwe kabun̄ ej jan̄in 
kōkōm̧anm̧anļo̧k laļ in. Kōn menin, ij kajjitōk ippām̧, 
ewi wōt menin em̧m̧an?”

Rabbi eo ekar jab uwaak ilo tōre eo ak ekar wōnm̧aan-
ļo̧k wōt etetal ippān rikōm̧m̧an soap eo. Ejjab etto rej itok 
n̄an juon jikin ikkure ijo ajri ro, ānbwinnier eobrak kōn 
bwin̄al, rekar ikkure ilo pedkat.

“Ewōr juon men eo me ijjab maron̄ meļeļe,” rabbi eo ekar 
ba. “Reilo̧k n̄an ajri raņ. Soap ekar pād ippād ium̧win taujin 
iiō ko, im kiiō ajri raņ retonoon. Ta em̧m̧an eo an soap?”

Rikōm̧m̧an soap eo ekar uwaak, “Ak rabbi, ejjab jim̧we 
bwe jen jekpen ņae soap kōn ajri rein retonoon. Jej aikuj 
kōjerbal soap m̧okta innām ej tōpar jibadbad eo an.”

Rabbi eo ekar ettōn̄ dikdik im ba, “Ejim̧we.”

Ewi Wāween Ad Mour?
Rijilōk Paul, ej kouti juon rikanaan in Kallim̧ur Mokta, 

ekar kōmeļeļeik ta meļeļein erom juon ritōmak ke ekar ba, 
“A riwānōk enaaj mour kōn tōmak” (Rom 1:17).

Bōlen ilo enaan in jemaron̄ meļeļe oktak eo ikōtaan 
juon kabun̄ eo me ej erub im juon eo ejjab maron̄ kōkkō-
m̧anm̧anļo̧k im juon ewōr an kajoor n̄an ukōt mour ko.

Ak n̄an meļeļe ta meļeļein n̄an mour kōn tōmak, jej 
aikuj meļeļe ta in tōmak.

Tōmak eļapļo̧k jān tōmak. Ej leke Anij ilo m̧ool im jer-
bal ko rej barāinwōt itok ippān tok.

Eļapļo̧k jān baj ba ke ewōr lōke ippād.
Eļapļo̧k jān baj okjaklikļo̧k, m̧ōm̧ajidjid, im ba kōm̧-

ij errā. N̄e jej ba “ke riwānōk renaaj mour kōn tōmak,” 
meļeļe eo ad jej ba bwe jej tōl im ļoor kōn tōmak eo ad. 
Jej m̧akūtkūt ilo juon wāween me ej jejjet ippān tōmak 
eo ad—jab jān juon wāween pokake eo ewōr pere ie ak 
jān juon leke im iakwe em̧ool n̄an ad Anij im kōn mālōt-
lōt  eo jejjab maron̄ kōļļāiki eo Ekar kwaļo̧k tok n̄an ajri 
ro Nejin.

Tōmak ej aikuj ippān tok jerbal; eļan̄n̄e jab ippān e 
make mej (lale Jemes 2:17). Ejjab tōmak n̄an jidik. Ejjeļo̧k 
an kajoor n̄an ukōt juon armej, jen make iaad ilo laļ in.

Em̧m̧aan ro im kōrā ro retōmak rej lōke ilo Jemedwōj Ilan̄ 
eo etūriam̧o̧—aaet men̄e ilo iien ko reppen, aaet men̄e ilo 
iien pere im apan̄ n̄e rejjab maron̄ loe ak alikkar aer meļeļe.

Em̧m̧aan ro im kōrā ro retōmak rej lukkuun etetal ilo 
iaļ in rikaļoor im kajjieon̄ ļoor waanjon̄ak eo an Rilo̧mo̧o̧r 
eo aer, Jisōs Kraist. Tōmak ej kareel im, em̧ool, ej im̧we 
kōj n̄an kareel būruwōd n̄an lan̄ im n̄an niknik pukōt ļo̧k, 
kotak, im kōjeraam̧m̧an ro riturir.

Kabun̄ eo ejjeļo̧k jerbal ie ej āinwōt juon soap eo ej pād 
wōt ilowaan bo̧o̧k eo an. Emaron̄ kabwilōn̄lōn̄ kōtmāne ko 
ippān, ak ilo m̧ool, jidik wōt an kajoor n̄an kōm̧m̧ane juon 
oktak m̧ae iien ej kakūrm̧ool jibadbad eo an. Gospel eo an 
Jisōs Kraist ej juon gospel in m̧akūtkūt. Kabun̄ eo an Jisōs 
Kraist ej katakin kabun̄ eo erreo āinwōt juon ennaan in 
kōjatdikdik, tōmak, im iakwe em̧ool, ekoba jipan̄ ro riturir 
ilo jetōb im wāween ko jet ilo kanniōk.

Jet allōn̄ rem̧ootļo̧k, kōrā eo pāleeō, Harriet, im n̄a kar 

Jān Būreejtōn  
Dieter F. Uchtdorf
Rikakpilōklōk eo Kein 
Karuo ilo Būreejtōnji eo 
Kein Kajuon

A RIWĀNŌK ENAAJ MOUR 
KŌN TŌMAK

E N N A A N  E O  A N  B Ū R E E J T Ō N J I  E O  K E I N  K A J U O N

Būreejtōn Uchtdorf im leddik eo nejin, Antje, rekar loļo̧k rijibakwe ro ilo juon jikin kāām epaake Athens, Greece.

pād ilo juon tūreep ippān baam̧le eo 
ippān jet iaan ajri ro nejūm̧ ilo bukwōn 
ko ilo Mediterranean. Kōm̧ ar loļo̧k 
jikin kōppād ko an rijpo̧kwe ro im kar 
bwebwenato ippān baam̧le ko jān laļ 
ko rekar jorrāān jān tariņae ko. Armej 
rein rekar jab jān tōmak eo ad, ak rekar 
ro jeim̧ im jatūm̧ im rekar lukkuun 
aikuj jipan̄. Būruwōm̧ rekar lukkuun 
m̧weiūr ke kōm̧ kar loe kōn mejām̧ 
wāween an ro uwaan Kabun̄ in renik-
nik bōktok jipan̄, kōmour, im kōjatdik-
dik eo n̄an armej ro riturim̧ rekar pād 
ilo aikuj, mekarta kabun̄ ta eo aer, laļ ta 
eo aer, ak jeļāļo̧kjeņ.

Tōmak ej aolep iien itok ippān tok 
m̧akūtkūt ko rej aolep iien jejjet rej 
kobrak būruwōd kōn jouj, im ļōmņak 
kōn mālōtlōt im meļeļe, im jetōb eo 
kōn aenōm̧m̧an im iakwe.

Tōmak eo ad emaron̄ kōjeraam̧m̧an 

im kareel ilo jetōb jim̧or ro ipeļaakid 
im kōj.

Tōmak eo ad emaron̄ kobrak laļ 
kōn em̧m̧an im aenōm̧m̧an.

Tōmak eo ad emaron̄ ukōt dike 
n̄an iakwe im rikōjdat n̄an m̧ōttad.

Innām, riwānōk, rej mour jān jerbal 
kōn tōmak, rej mour jān aer lōke ilo 
Anij im etetal ilo iaļ eo An.

Im en̄in ej kain tōmak eo me ej 
ukōt kajjojo armej, baam̧le ko, laļ ko, 
im laļ in. ◼

KATAKIN JĀN ENNAAN IN

Būreejtōn Uchtdorf ej kōmeļeļeiki bwe tōmak eļapļo̧k jān baj juon 
naan in tōmak. Tōmak eo em̧ool ilo Jemedwōj Ilan̄ im ilo Jisōs Kraist 

ej aikuji m̧akūtkūt, im mour kōn tōmak ewōr kajoor ie n̄an ukōt mour 
ko im m̧ōko. Komaron̄ karuwaineneik ro kwoj katakin bwe ren kwaļo̧k 
ippām̧ iien ko rekar loe kōjeraam̧m̧an ko im kajoor eo ej waļo̧k jān mour 
kōn tōmak—jān waanjon̄ak ko aer make ak aer etale waanjon̄ak ko an 
ro jet. Rōjan̄ er n̄an jar kōn tōl n̄an jeļā wāween aer mour em̧m̧anļo̧k 
kōn gospel eo.

Jipan̄ ro Jet ilo Tōmak

Būreejtōn Uchtdorf ej jiron̄ kōj bwe tōmak eo ad ilo Anij ej 
aikuj in “itok ippān tok jerbal ko.” N̄e tōmak eo ad ej itok 

ippān tok m̧akūtkūt ko rej aolep iien jejjet,” ej kōmeļeļe, ej 
“kobrak . . . kōn aenōm̧m̧an im iakwe.” Kōn kallim̧ur eo an 
kōjeraam̧m̧an in, jemaron̄ kōm̧m̧ane juon oktak, im jema-
ron̄ loe menin ilo mour ko ad n̄e jej joļo̧k ad iien kōm̧m̧ane 
jipan̄ eo eobrak kōn tōmak. Komaron̄ jar kajjojo jibbon̄ 
n̄an kajjitōk ippān Irooj n̄an jipan̄ ilo am jipan̄ ro jet. N̄an 
waanjon̄ak, kajjitōk Ippān n̄an kwaļo̧k n̄an kwe n̄āāt eo juon 
jeiūm̧ ak jatūm̧ ej aikuj jipan̄ kōn juon jerbal ak n̄āāt eo juon 
m̧ōttam̧ ej aikuj am nōbare. Innām, n̄e kwoj bōk juon im̧we, 
jerbal ekkar n̄an e! N̄e kwonaaj kōm̧m̧ane jar kein im jipan̄ 
in āinwōt juon imminene, innām am̧ tiljek, m̧akūtkūt ko rej 
aolep iien jejjet naaj kōjeraam̧m̧an mour eo am̧ im mour ko 
an ro jet. Būreejtōn Uchtdorf ej kallim̧ur bwe komaron̄ “ukōt 
kajjojo armej, baam̧le ko, laļ ko im laļ in.”

JODIKDIK RO

AJRI RO

Lōke

Kajjieon̄ e ikkure in ippān juon m̧ōttam̧.  
Kwonaaj aikuj in lōke im lukkuun tiljek 

ļoor tōl ko an.
Jibwe juon pen ak pinjeļ, kiili mejam̧. Ba n̄an 

eo m̧ōttam̧ bwe en kwaļo̧k ia eo kwoj jin̄aiki māj 
ko, bo̧ti eo, lo̧n̄i eo, im ko̧o̧l in bar ko ilo māj in. 
Innām kalim̧jōke. Ejet pija eo? Komaron̄ kōļare 
ilowaan māj eo im ba n̄an bar juon bwe en 
bar kōm̧m̧ane!

Jet iien epen n̄an ļoor kōmeļeļe ko. Ak 
n̄e jej kajjieon̄ in ļoor Jemedwōj Ilan̄ ilo 
ad ron̄jake Jetōb Kwojarjar eo, Enaaj jipan̄ 
kōj. Jemaron̄ aolep iien lōke E.

N A A N  I N  K A T A K  A N  K Ō R Ā

Kallim̧ur im 
Bujen eo an 
Priesthood

Ilo ad kōrā ro ļapļo̧k ad meļeļe 
bwe kallim̧ur im bujen ko an 
priesthood rej jerbal n̄an kōj, ilo 
an ļapļo̧k ad kaorōki kōjeraam̧-
m̧an im kallim̧ur ko an priest-
hood eo.

Aolep ro raar kōm̧m̧an bujen 
ko rekwojarjar ippān Irooj im 
ro rej kautiej bujen ko rej ekkar 
n̄an bōk m̧adenļo̧k ko an juon 
make, n̄an maron̄ kōjeraam̧m̧an 
jān enjeļ ro rej kwaļo̧k, n̄an 
kōnono ippān Anij, n̄an bōk 
tarlep in gospel eo, im, eļaptata, 
n̄an erom rijolet ro ippān ļo̧k 
Jisōs Kraist aolep men ko ewōr 
ippān Jemen.” 1

Kōjeraam̧m̧an ko im kallim̧ur 
ko an kallim̧ur im bujen ko an 
priesthood eo rej jerbal jim̧or 
n̄an em̧m̧aan ro im kōrā ro. 
Sister Sheri L. Dew, kar rikak-
pilōklōk eo ilo Būreejtōnji eo 
Eutiej an Doulul eo an Kōrā ro, 
ekar ba, “Tarlep in priesthood 
eo ekitbuuj ilo kain̄i ko ilōn̄tata 

an m̧weo im̧ōn Irooj maron̄ būki 
wōt jān juon em̧m̧aan im kōrā 
ippān doon.” 2

Sister Linda K. Burton,  
Būreejtōn eo Eutiej an Doulul 
eo an Kōrā, ekar letok kūri in, “Ij 
kajjitōk ippām̧i n̄an kakkilōklōk 
e kallim̧ur im bujen ko an priest-
hood, eo maron̄ loe ilo Katak im 
Bujen ko 84:33–44. Jān kōm̧m̧an 
āindein, ij kallim̧uri kom̧ bwe 
Jetōb Kwojarjar eo enaaj kōļap-
ļo̧k ami meļeļe kōn priesthood 
eo im naaj im̧we im kotak kom̧ 
ilo wāween ko rem̧m̧an.” 3

Kōmeļeļe ko an Josep Smith 
n̄an Doulul eo an Kōrā rekar n̄an 
kōpooje kōrā ro n̄an “itok im 
bōk maron̄ ko im kōjeraam̧m̧an 
ko im mennin letok ko an priest-
hood eo.” Menin enaaj tōprak 
wōt kōn kain̄i ko an tampeļ eo.

Kanooj jar ilo am̧ ekkatak kōn 
katak in im pukōt im̧we n̄an jeļā ta 
eo naaj tilmaake. Meļeļe jibadbad 
eo an Doulul eo an Kōrā ro ewi 
wāween an kōpooje leddik ro nej-
in Anij n̄an kōjeraam̧m̧an ko an 
mour indeeo?

Ļōmņak kōn 
Menin

Ta eo koma-
ron̄ kōm̧m̧ane 
n̄an lukkuun 

meļeļe im bōk 
kōjeraam̧m̧an 
ko kar kalli-
m̧ur kaki an 
kallim̧ur im 
bujen ko an 
priesthood?

Kingdom: The History and Work 
of Relief Society (2011), 128.

 3. Linda K. Burton, “Priesthood 

“Kain̄i ko an tampeļ [rej] kain̄i 
ko an priesthood, bōtaab rej [jab] 
leļo̧k ioon opiij ko an ecclesias-
tical ioon em̧m̧aan ro ak kōrā 
ro. [Kain̄i kein rej kakūrm̧ool] 
kallim̧ur eo an Irooj bwe armej 
ro An—kōrā ro im em̧m̧aan ro—
naaj maron̄ ‘endowed kōn kajoor 
jān ijo eutiej tata’ [K&B 38:32].” 4

Kakobaba in Eoon ko im Meļeļe ko
Katak im Bujen ko 84:19–40;  
121:45–46; reliefsociety.lds.org

Rikanaan Josep Smith (1805–44) ekar kajjitōk, “Ta pedped in katak ko an 
kabun̄ eo am̧?” Ekar uwaak, “Pedped in katak ko an kabun̄ in ad rej kam̧ool 
ko an Rijilōk ro im Rikanaan ro, rejelōt Jisōs Kraist, bwe E eaar mej, kar 

kalbwine, im bar jerkak raan eo kein kajilu, im walōn̄ļo̧k n̄an lan̄; im aolep men ko 
jet ko tōļļo̧kin kabun̄ in ad ej itok ilo ekkejaak ko nai.” 1

Ikōņaan lewaj ainikiō n̄an ennaan in an Rikanaan Josep. Dilep in aolep tōmak 
ko ad ej ad Rilo̧mo̧o̧r im katok in pinmuur eo An—ettā eo an Anij” (1 Nipai 11:16) 
ijoke Jemān ekar jilkintok Nejin n̄an laļ in n̄an kōttōbrak Pinmuur eo. Dilepen jibad-
bad in kōn mour eo an Jisōs Kraist eo ekar aolepān kar katok im pinmuur kake. 
Pinmuur eo ej pedped eo an Rikūrijin ro Rem̧ool.

Etke Pinmuur eo an Rilo̧mo̧o̧r eo ej dilepen pedped in katak ko an gospel ilo 
Kabun̄ in im ilo mour ko ad.

Laajrak in Tōmak ko 1:13
Laajrak in tōmak kein kajilu ej riit, “Kōmij tōmak bwe kōn Pinmuur eo an Kraist, 

aolep armej remaron̄ bōk lo̧mo̧o̧r, jān pokake kien ko im kain̄i ko an Gospel eo.”
“Lo̧mo̧o̧r” ilo meļeļe an naan in ej kōnono kōn tōprak ļo̧k degree eo eutiejtata ilo 

aiboojoj ilo aiboojoj eo an aļ. Jerkakpeje ej itok n̄an aolep armej ro rej itok n̄an laļ 
in, ak n̄an bōk mour indeeo, aolep kōjeraam̧m̧an ko an eddōkļo̧k indeeo, kajjojo 
armej rej aikuj pokake kakien ko, bōk kain̄i ko, im kōm̧m̧ani bujen ko an gospel.

Etke Jisōs Kraist, im E wōt, ekar pinmuur kōn jerawiwi ko an laļ? Ekar tōpar 
aolep mennin aikuj ko rekkar.

Jān Elder 
Robert D. Hales
Jān Doulul eo an 
Jon̄oulruo Rijilōk ro 

Pinmuur eo  
an Rilo̧mo̧o̧r eo: 

Jenaaj jerkakpeje im erom ro rej jab wabanban kōn 
wōt kar katok in pinmuur eo an Jisōs Kraist.

PEDPED EO AN RIKŪRIJIN RO REM̧OOL

Anij Ekar E im Lōke E
Jisōs ekar ļo̧tak jān Jined im Jemedwōj Ilan̄ ilo mour eo 

m̧okta. Ekar Maanje eo an Jemedwōj Ilan̄. Kar kālet E jān 
jinoin. Ekar pokake ankilaan Jemān. Jeje ko rekwojarjar 
emakijkij aer kōnono kōn lan̄lōn̄ eo an Jemedwōj Ilan̄ 
n̄an Nejin.

Ilo Matu jej riit, “Im lo, ainikien jān lan̄, ej ba, E in Nejū 
jitōnbōro ippa, Ij m̧ōņōņō kake” (Matu 3:17).

Luk ekar reko̧o̧te, “Im ainikien ej itok jān kōdo̧ eo, im 
ba, E in Nejū, Eo Ij kāālōt E: Kom̧win karon̄jake” (Luk 9:35).

Im ilo tampeļ eo ilo Bountiful ālkin Jerkakpeje eo an 
Rilo̧mo̧o̧r eo, armej ro rekar ron̄ ainikien Jemān: “Lo in Nejū 
Jitōnbōro, eo ilo E, Ebun̄-buruō; ilo E Iaar kaiboojoj Eta—
kom̧in ron̄jake E.” (3 Nipai 11:7).

Ej un̄ūr būruwō n̄e ij riiti iien eo Jisōs ekar en̄taan ilo 
Jikin Kallib Getsemane, Jemen, kōn iakwe eo An eļap im 
An tūriam̧o̧ kōn Nejin Eo Emake Wōt, ekar jilkintok juon 
enjeļ n̄an E jān lan̄ n̄an kaenōm̧m̧an im kakajoor E (lale 
Luk 22:43).

Jisōs Ekar Kōjerbal Anemkwoj eo An n̄an Pokake
Jisōs ekar m̧ōņōņō in leļo̧k mour eo An kōn kōj.
Ilo Ko̧o̧njeļ eo Eļap ilo Lan̄, Lucifer, “eo nejin jibbon̄” 

(Aiseia 14:12; K&B 76:26–27), ekar ba:
“N̄a e, kwōn jilkinļo̧k eō, inaaj eo nejūm̧ m̧aan, im 

inaaj lo̧mo̧o̧ren aolep armej, bwe en ejjeļo̧k juon enaaj 
jako, im em̧ool inaaj kōm̧m̧ane, kōn menin letok n̄an 
eō utiej eo Am̧.

“A, lo, Nejū Jitōnbōro, eo ej Aō Jitōnbōro im Rikāālet 
jān jinoin, Eaar ba n̄an Eō—Jema, Ankilam en kōm̧m̧an, 
im aiboojoj eo en Am̧ indeeo” (Moses 4:1–2; barāinwōt 
lale Ebream 3:27).

Kōnke iakwe eo eļap an Nejin n̄an Jemen im n̄an kōjwōj 
kajjojo, Ekar ba, “Jilkinļo̧k Eō.” Ke Ekar ba “jilkinļo̧k Eō,” 
Ekar kōjerbal anemkwoj in kālet eo An.

“Āinwōt Jema e jeļā N̄a, im N̄a I jeļā Jema; im Ij likūt 
Aō mour kōn sip ko. . . .

“Kōn men in Jema ej yokwe Eō, bwe Ij likūt Aō mour 
bwe In bar bōk e.

“Ejjeḷọk armej ej bōke jān Eō, a N̄a Ij make likūt e. 
Ij maron̄ bwe In likūt e, im Ij maron̄ bwe In bar bōke.” 
Kien in Iar bōk jān Jema” ( Jon 10:15, 17–18).

Rilo̧mo̧o̧r eo ekar ke kōņaan, wōj in enjeļ ro remaron̄ kar 
bōk E jān ioon dōbwāāl eo kajim̧we ļo̧k n̄an ippān Jemān. 
Bōtaab Ekar kōjerbal anemkwoj in kālet eo An n̄an katok 
kōn E make kōn kōj, n̄an kamōj mijen eo An ilo mour in, 
im n̄an niknik n̄an jem̧ļo̧kin, kamōj katok in pinmuur eo.

Jisōs ekar kōņaan itok n̄an laļ, im Ekar ekkar bwe En 
itok. Im ke Ekar itok, Ekar ba, “Bwe Iar itok jān lan̄, jab 
bwe In kōm̧anm̧an ankil Aō, a ankilaan Eo ear jilkintok Eō” 
( Jon 6:38).

Jisōs Ekar Ekkapit Mokta jān Jān Jinoin Laļ
Piter ekar katakin bwe Jisōs “kar ekkapit mokta jān jino-

in laļ” (lale 1 Piter 1:19–21).
Rikanaan ro ilo aolep epepen ko rekar kanaan kōn itok 

eo an Jisōs Kraist im ta naaj mijen eo An. Jān tōmak eļap, 
Inōk kar kwaļo̧k n̄an E juon visōn ekabwilōn̄lōn̄ kōn ļo̧tak, 
mej, Wanlōn̄ļo̧k eo An, im Itok eo Kein Karuo an Rilo̧mo̧o̧r:

“Im lo, Inok ar lo raan in itok eo an eo Nejin Armej, 
em̧ool ilo kanniōk; im jetōb eo an ar m̧ōņōņō, im ba: Eo 
Ewānōk em̧ōj kotake, im Lamb eo em̧ōj m̧ane jān founda-
sōn eo an laļ. . . .

“Im Irooj eba n̄an Inok: Kwōn reilo̧k, im eaar reilo̧k im 
lo eo Nejin Armej rej kotak ioon debwāāl eo, ilo̧kan jekjek 
eo an armej raņ;

“Im eaar ron̄ juon ainikien eļļaaj; im lan̄ ko rekar libobo; 
im aolep mennin kōm̧anm̧an ko an Anij rekar liaajlo̧ļ; im 
laļ eaar n̄irļo̧k; im dekā ko rekar potak; im ro rekwōjarjar 
rekar jerkak, im kar bōk kūrawūn ianbwijmaron̄ in eo  
Nejin Armej, kōn kūrawūn ko in aiboojoj. . . .

“Im Inok eaar lo eo Nejin Armej ej wanlōn̄ļo̧k n̄an 
Jemān. . . .

“Im ālikin men kein Inok eaar lo raan in itok eo an 
eo Nejin Armej, ilo raan ko āliktata, n̄an jokwe ioon laļ 
ilo wānōk n̄an tōrean eo juon to̧ujin iiō ko” (Moses 7:47, 
55–56, 59, 65).

Enan̄in 75 iiō ko m̧okta jān ļo̧tak eo an Kraist, Amu-
lek ekar kam̧ool: “Lo, ij ba n̄an kom̧, bwe ijeļā bwe 
Kraist enaaj itok ilubwiljin ro nejin armej, n̄an bōk ioon 
nana ko an armej ro An, im bwe Enaaj pinmuur kōn 
jero̧wiwi ko an laļ; bwe Irooj Anij Eaar kōnono men in” 
(Alma 34:8).

Jisōs Ekar Jenoļo̧k Kapāāl ko An
Jisōs Kraist wōt emaron̄ kōm̧m̧ane katok in pinmuur 

eo—maron̄ ļo̧tak jān juon jinen ilo kanniōk, Meri, im kar 
bōk kajoor an mour jān Jemān (lale Jon 5:26). Kōnke kōn 
kajoor in mour in, Ekar anjo̧ jān mej in kanniōk, kajoor eo 
an lōb ekar jako maron̄ eo an, im Ekar erom ad Rilo̧mo̧o̧r 
im Rijojomar im Maajta eo an Jerkakpeje eo—meļeļein 
lo̧mo̧o̧r im jab wabanban emōj letok n̄an kōj aolep. Jenaaj 
jerkakpeje im erom ro rej jab wabanban kōn wōt kar katok 
in pinmuur eo an Jisōs Kraist.

Jisōs Ekar Mōņōņō in Pinmuur kōn Bōd eo an Adam
Laajrak in Tōmak kein karuo ej kwaļo̧k, “Kōmij tōmak 

bwe armej renaaj bōk kaje kōn jero̧wiwi ko aer make, im 
jab kōn bōd eo an Adam.”

Jān kōjerbal anemkwoj in kālet eo ad, jej kālet n̄an kōjer-
bal tōmak eo ad. Kōn tiljek, jemaron̄ ukweļo̧k, eļan̄n̄e eban 
Pinmuur eo, jejjab maron̄.

Ilo bok in Moses jej katak, “Jān men in eaar itok 
ennaan eo ijoko rettoļo̧k ilubwiljin armej ro, bwe eo Nejin 
Anij eaar pinmuur kōn bōd eo m̧oktata, eo jān e jero̧wiwi 
ko an ro jemād im jined rejjab maron̄ uwaak kaki ioon 
bōran ro nejier, bwe rōdipiio jān foundasōn eo an laļ” 
(Moses 6:54).

Ilo 2 Nipai jej bōk juon katak eļap:
“Bwe āinwōt mej eaar itok ioon aolep armej, n̄an kakūr-

m̧ool karōk in tūriam̧okake eo an Rikōm̧anm̧an Eļap, eai-
kuj wōr kajoor in jerkakpeje, im jerkakpeje eo eaikuj itok 
n̄an armej jān tokjān wōtlo̧k eo; im wōtlo̧k eo eaar itok jān 
tokjān bōd; im kōnke armej raar wōtlo̧k raar m̧wijkōk jān 
im̧aan mejān Irooj.

“Kōn menin, eaikuj bwe en pinmuur eo ejjeļo̧k jem̧ļo̧kin 
—n̄e ejjab juon pinmuur eo ejjeļo̧k jem̧ļo̧kin wabanban in 
eban maron̄ kōņak jab wabanban. Kōn menin, ekajet eo 
m̧oktata eo eaar itok ioon armej ej aikuj kar pād wōt ium̧-
win iien ejjeļo̧k jem̧ļo̧kin. Im n̄e āindein, kanniōk in en kar 
babuļo̧k n̄an kōt im n̄an m̧adeon̄eon̄ n̄an eo jinen bwidej, 
n̄an jab jerkak” (2 Nipai 9:6–7).

Jisōs Ekar Armej Eo Emake Wōt Wāppen
Ilo Katak im Bujen ko, Rilo̧mo̧o̧r eo ej ba “Jema, lo 

en̄taan ko im mej eo an Eo eaar jab kōm̧m̧an jero̧wiwi, ilo 
E Kwaar kanooj bun̄-būruōm̧; lo bōtōktōkin Nejūm̧ eo ar 
to̧o̧rļo̧k, bōtōktōkin E eo Kwaar leļo̧k bwe Kwōn maron̄ 
aiboojoj (K&B 45:4).

Jisōs ekar armej eo emake wōt ewāppen, ejjeļo̧k An 
jerawiwi. Katok ilo Kallim̧ur Mokta meļeļein juon katok 
in bōtōktōk—m̧aantak n̄an katok eo an ad Irooj im Ripin-
muur ioon dōbwāāl eo n̄an kakūrm̧ool katok in pinmuur 
eo. Ke katok kōn bōtōktōk ekar kōm̧m̧an ilo tampeļ ko 
etto, pris ro rekar katok kōn juon lamb erreo, ewāppen ilo 
jabdewōt wāween. Rilo̧mo̧o̧r eo emākijkij an kōnono kake 
ilo jeje ko rekwojarjar āinwōt “Lamb an Anij” kōnke erreo 
eo An (lale, n̄an waanjon̄ak, Jon 1:29, 36; 1 Nipai 12:6; 
14:10; K&B 88:106).

Piter ekar katakin bwe jej pinmuur “A ear bōtōktōk e 
aorōk, āinwōt an lamb ejjeļo̧k ņotaan im e kwojarjar, aet 
eo an Kraist” (1 Piter 1:19).

Jisōs Ekar Bōkļo̧k Jerawiwi ko an Laļ
Eoon kein rej kalikkar bwe jān Pinmuur eo An, Rilo̧mo̧o̧r 

eo ekar kōļļāik wōņāān eo kōn jerawiwi ko ad.
“Aolep kōj, āinwōt sip, jaar jebwābwe; jaar jeorļo̧k jab-

dewōt iaad kajjojo n̄an iaļ eo an; im Irooj eaar likūt ioon 
jero̧wiwi ko ad aolep” (Mosaia 14:6).

“A Anij ej kwaļo̧k kadkadin An yokwe n̄an kōj ilo men 
in, ke jar ri jero̧wiwi, Kraist Ear mej kōn kōj. . . .

“Bwe eļan̄n̄e, ke jaar ri kōjdat, mej an Nejin ear kōllaaj-
rak kōj n̄an Anij, en ļapļo̧k, ke em̧ōj kōllaajrak, naaj lo̧-
mo̧o̧ren kōj ilo An mour.

“Im jab men in wōt, a jej barāinwōt lan̄lōn̄ ilo Anij kōn 
ad Irooj Jisōs Kraist, kōn Eo kiiō jaar bōk pinmuur. . . .

“Bwe āinwōt kōn kipiliia an juon armej, elōn̄ rej ri jero̧-
wiwi, barāinwōt kōn kipiliie an juon elōn̄ renaaj ri wānōk” 
(Rom 5:8, 10–11, 19).

“Bwe en kam̧ool naan Aiseia ar kōnono im ba, E 
make wōt bōk m̧ōjņo̧ ko ad, im bōkļo̧k nan̄inmej ko ad” 
(Matu 8:17).

“A Anij ej jab bōjrak an Anij, im tūriam̧okake ej an riuke-
ļo̧k, im tūriam̧o kake ej itok kōn pinmuur eo; im pinmuur 
eo ej kakūrm̧ool jerkakpeje eo an ro remej; im jerkakpeje 
eo an ro remej ej kōro̧o̧lļo̧k armej n̄an im̧aan mejān Anij; 
im āindein rej jepļaakļo̧k ilo im̧aan mejān, n̄an ekajet ekkar 
n̄an jerbal ko aer, ekkar n̄an kien im jim̧we. . . .

“Im āindein Anij ej kakūrm̧ool un ko reļļap im ejjeļo̧k 
jem̧ļo̧kier, ko kar kōpooji jān lōn̄tak ko an laļ. Im āindein 
ej kūrm̧ool mour im lo̧mo̧o̧ren eo an armej, im barāinwōt 
ko̧kkure im būrom̧ōj” (Alma 42:23, 26).

Jisōs ekar Niknik n̄an Jem̧ļo̧kin
Jisōs Kraist ekar kijenmej e mālijjon̄ ko, en̄taan ko, 

kaarmejete ko, im kapan̄pan̄ ko ilo Gethsemane, barāinwōt 
en̄taan im metak eo ioon dōbwāāl ilo Golgotha. Innām, 
āliktata, Ekar ba, “Em̧ōj” ( Jon 19:30). Ekar kamōj jerbal eo 
An ilo mour in im niknik n̄an jem̧ļo̧kin, barāinwōt kamōj 
katok in pinmuur eo.

Ilo jikin kallib eo Ekar ba, “O Jema, eļan̄n̄e e maron̄e 
en ilo̧k kab in jān Eō; a en jab ankil Aō, a ankil Am̧” 
(Matu 26:39).

Ilo Katak im Bujen ko jej katak:
“En̄taan eo eaar kōm̧m̧an bwe N̄a, em̧ool Anij, eo  

Eļaptata jān aolep, n̄an wūdiddid kōnke metak eo, im n̄an 
bōtōktōk ilo aolepān Ānbwinnū, im n̄an en̄taan jim̧or ilo 
ānbwin im jetōb—im Ikar kōņaan bwe In maron̄ kar jab 
idaak kap eo emeo̧, im jenlik—

“Mekarta, aiboojoj n̄an Jema, im Iaar bōke im kade-
deļo̧k m̧aanjāppopo ko Aō n̄an ro nejin armej raņ 
(K&B 19:18–19).

Jisōs ekar ba n̄an Jemān, “Iar kaiboojoj Eok ioon laļ: Iar 
kam̧ōjļo̧k jerbal eo Kwaar letok n̄an Eō bwe In kōm̧m̧ane” 
( Jon 17:4).

Innām, ioon dōbwāāl eo, “Ke em̧ōj an Jisōs bōk vinegar 
eo, E ba, em̧ōj Im Ej jirļo̧k im kōtļo̧k An” ( Jon 19:30).

Jisōs ekar itok n̄an laļ in, kōjparok kwojarjar eo An bwe 
En maron̄ kōm̧m̧ane katok in pinmuur eo, im niknik n̄an 
jem̧ļo̧kin.

Keememej E ilo Kwojkwoj eo
Rainin jej keememej katok in pinmuur eo an Rilo̧mo̧o̧r 

eo kōn kōkkaļļe ko an pilawā im dān—kōkkaļļe ko an 
Ānbwinnin im Bōtōktōkin—āinwōt kar kwaļo̧k kadkadin 
ilo Kwojkwoj in Kijone eo Āliktata ippān Rijilōk ro An.

“Im Ej bōk pilawā im jar, im ruji, im leļo̧k n̄an er im ba, 
“Men in ānbwinnū eo leļo̧k kōn kom̧: kom̧win kōm̧m̧an 
men in ilo ememej Eō.

“Im āindein kab ālikin m̧ōn̄ā im ba, kab in kallim̧ur 
eo ekāāl ilo daō eo eto̧o̧r ļo̧k kōn kom̧” (Luk 22:19–20).

Ilo Jon 11:25–26 jej riit:
“N̄a jerkakpeje eo, im mour eo: eo ej lōke Eō, men̄e 

e mej, enaaj bar mour:
“Im jabdewōt eo ej mour im lōke Eō, e jāmin mej 

indeeo.”
Jej barāinwōt riit: “N̄a pilawā eo e mour ear wanlaļtak 

jān lan̄: eļan̄n̄e jabdewōt armej ej m̧ōn̄ā jān pilawā in, 
enaaj mour indeeo: im pilawā eo I naaj lewōj e kanniōkō, 
men eo Inaaj lewōj bwe en kemour laļ” ( Jon 6:51).

Mour eo an laļ in” meļeļein mour indeeo.
Jej aikuj in kōpooj kōj make im baam̧le ko ad kajjojo 

wiik bwe jen erreo n̄an bōk m̧ōttan kwojkwoj eo im n̄an 
kōkāāl bujen ko ad kōn bōro rej ukweļo̧k.

Jemān im Nejin rej Iakwe Kōj
Jemān ekar jilkintok Nejin n̄an laļ in—iakwe eo—n̄an 

kōtļo̧k bwe En dōbwāāl im dōblo̧ki men otemjej Ekar 
aikuj dōblo̧ki. Ilo Jon jej riit.

“Jisōs ekar ba . . . , N̄a iaļ, im m̧ool, im mour. Ejjeļo̧k 
armej ej itok n̄an Jema, eļan̄n̄e jab kōn Eō.

“Eļan̄n̄e kom̧ ar jeļā N̄a, barāinwōt kom̧ naaj kar jeļā 
Jema: im jān iien in kom̧ jeļā E, im ar lo E” ( Jon 14:6–7).

“Yokwe ej ilo men in, jab bwe jaar yokwe Anij, a bwe 
Ear yokwe kōj, im jilkintok Nejin, bwe En kein medek kōn 
jero̧wiwi ko ad” (1 Jon 4:10).

Medek meļeļein errā ak kōm̧anm̧an kōtaan.

Kōjjem̧ļo̧k
Aolep ro rej itok n̄an laļ in im bōk juon ānbwin kanniōk 

renaaj jerkakpeje, ak jej aikuj jerbal n̄an bōk kōjeraam̧m̧an ko 
an ijo eutiej tata jān ad tiljek, ak anemkwoj, ad pokake, im ad 
ukweļo̧k. Tūriam̧o̧ naaj letok kōn ekajet, kōtļo̧k ukweļo̧k.

Kōnke jekar kālet n̄an ļoor im bōk Jisōs Kraist āinwōt ad 
Ripinmuur, jej bōk Etan iood ilo ad peptaij. Jej bōk kakien 
eo kōn pokake. Jej kallim̧ur bwe jenaaj aolep iien keeme-
mej E im kōjparok kien ko An. Jej kōkāāl bujen ko ad n̄e jej 
bōk m̧ōttan kwojkwoj eo.

Jān kōkāāl bujen ko ad, jej bōk kallim̧ur n̄an bōk Jetōb 
eo An ippān iien otemjej. N̄e jej kōtļo̧k bwe Jetōb eo An 
en deļo̧n̄ tok ilo mour ko ad im tōl mour ko ad, jemaron̄ 
jepļaakļo̧k n̄an im̧aan mejān Jemedwōj Ilan̄ im Nejin, Jisōs 
Kraist, eo ej Aer karōk in m̧ōņōņō n̄an kōj—karōk in 
lo̧mo̧o̧r. ◼
Jān juon kōnono, “Pinmuur eo,” kar waļo̧k ilo seminar eo n̄an mijen  
būreejtōn ro rekāāl ilo Provo Missionary Training Center ilo Juun 24, 2008.

KAKEEMEMEJ KO
 1. Teachings of Presidents of the Church: Joseph Smith (2007), 49.

DO
UB

T 
NO

T,
 T

HO
M

AS
,JĀ

N 
J. 

KI
RK

 R
IC

HA
RD

S



14 L i a o n a



 E p r ō ļ  2 0 1 7  15

Jān David A. Edwards
Māākijiin ko an Kabun̄ in

“Ekar ba, em̧ōj: im Ej jirļo̧k, im kōtļo̧k 
An” ( Jon 19:30). Ilo iien ņe, jetōb 
eo an Jisōs Kraist ekar em̧m̧akūt 

jān Ānbwinnin—juon ānbwin ekar en̄taan im 
kijenmej bwe En maron̄ pinmuur kōn jerawi-
wi ko an aolep armej im jipan̄ er ekkar n̄an 
m̧ōjņo̧ ko aer (lale Alma 7:12–13). Ānbwin in, 
kiiō ej juon waan ejerakrōk ejjeļo̧k kobban, 
kar kōm̧akūti jān dōbwāāl eo, kitimi kōn 
nuknuk ko, im āliktata likūti ilowaan juon 
lōb. Ilo raan eo kein kajilu, kōrā ro raar etal 
n̄an lōb eo ijo me remaron̄ kadedeļo̧k kōb-
popo ko aer n̄an erreke ānbwin eo.

Ak ānbwin eo ekar jako.
Aer jeļā kōn an lōb eo ejjeļo̧k kobban 

ekar ijjino eo. Meri Magdalene, Rijilōk ro, 
im elōn̄ ro jet tokālik rekar kam̧oole juon 
men eo ekabwilōn̄lōn̄: jerkakpeje eo, Jisōs 
Kraist eo ewāppen, ilo nāmemein armej 
eo maron̄ jibwe.

Rilo̧mo̧o̧r eo ekar lukkuun lale bwe ro 
rekar kam̧oole E ālkin Jerkakpeje eo An rekar 
lukkuun meļeļe ta kain ānbwin eo rot eo An. 
Ekar kajjitōk ippān Rijilōk ro, n̄an waanjon̄ak, 
n̄an jibwe Ānbwinnin bwe ren maron̄ jeļā M

ippāer make bwe Ekar wōr Ānbwinnin im 
bwe Ekar jab juon jetōb (lale Luk 24:36–40).1 
Aaet Ekar m̧ōn̄ā ippāer (lale Luk 24:42–43).

Ke Rijilōk ro rekar kakūrm̧ool eddo eo aer 
n̄an kwaļo̧k gospel eo an Jisōs Kraist, rekar 
jelm̧ae jum̧ae im kakkure, jet rekar itok kōn-
ke rekar ekkatak bwe Jisōs Kraist ekar jerkak-
peje im bwe aolep armej renaaj jerkakpeje 
āinwōt juon tōprak (lale Jerbal 4:1–3).

Rainin, Jerkakpeje eo an Jisōs Kraist ej 
dilepen ennaan kwaļo̧k kake n̄an laļ in jān 
Kabun̄ eo An āinwōt kar tōre in. Āinwōt an 
kar Rikanaan Joseph Smith eaar katakin, 
“katak ko dilepen kabun̄ in ad rej kam̧ool 
ko an Rijilōk ro im Rikanaan ro, rejelōt Jisōs 
Kraist, bwe E eaar mij, kar kalbwine, im bar 
jerkak raan eo kein kajilu, im walōn̄ļo̧k n̄an 
lan̄; im aolep men ko jet ko toļļo̧kin kabun̄ 
in ad ej itok ilo ekkejaak ko nai.” 2

Jerkakpeje eo ej jipan̄ uwaake kajjitōk ko 
raorōk kōn piktokin Anij, piktokid im kadkad 
eo an n̄an Anij, unleplep in mour in, im kōjat-
dikdik eo ippād kōn Jisōs Kraist. Erkein rej jet 
iaan m̧ool ko rej kam̧ool kōn Jerkakpeje eo 
an Jisōs Kraist.

Kōn Jerkakpeje eo 
An, Jisōs Kraist 
ekar katakin kōj 
m̧ool ko rem̧m̧an 
kōn ānbwin.

Jerkakpeje  
EO AN Jisōs Kraist  

IM MOOL KO KŌN 
ĀNBWINNIN



16 L i a o n a

Jemedwōj Ilan̄ Ewōr Ānbwinnin 
eo Eaiboojoj

Meļeļe eo bwe Anij ewōr juon ānbwinnin 
em̧ool ej waļo̧k ilo Baibōļ,3 im en̄in ej wāween 
de in an elōn̄ armej ļōmņak, bōtaab elōn̄ immi-
nene ko an jikin jikuuļ in kabun̄ ko im kabun̄ 
ko rekar jab errā ilo menin im kōņaan bwe Anij 
“ejjeļo̧k ānbwinnin, m̧ōttan, ak nāmemein,” 4 
kōn menin, ilo wāween in, ānbwin eo (im 
lukkuun meļeļein) enana ak ejjab m̧ool, ijoke 
jetōb, kōļmenļo̧kjeņ, ak ļōmņak ko rej wāween 
ko rem̧ool kōn armej eo ekajoor ak em̧ool.

Elukkuun aiboojoj im kajoor, bwe, kar 
revelesōn ko kōn piktokin Anij kōn Nejin, 
Jisōs Kraist.

Ekar ba, ilo iien eo Ekar kwaļo̧k ioon laļ in, 
“Eo ear lo N̄a, ear lo Jema” ( Jon 14:9). Menin 
ekar ļapļo̧k an m̧ool ālkin Jerkakpeje eo An 
kōn Ānbwinnin Ewāppen, Ānbwinnin ejjab 
Wabanban, eo ekar kwaļo̧k bwe “Jemān ewōr 
ānbwinnin kanniōk im di ko āinwōt maron̄ 
un̄ūr wōt ānbwinnin armej; Nejin barāinwōt” 
(K&B 130:22).

Innām nāmemein ānbwinnin Jemedwōj Ilan̄ 
ekar waļo̧k. Āinwōt an Josep Smith tokālik kar 
kōmeļeļeik, “Bwe e eo ejjeļo̧k ānbwinnin ak 

m̧ōttan ko an ānbwin ejjeļo̧k. Ejjeļo̧k bar Anij ilo 
lan̄ ak bwe Anij eo ewōr Ānbwinnin im diin.” 5

Elder Jeffrey R. Holland jān Doulul eo 
an Jon̄oulruo Rijilōk ro ekar kōmeļeļeiki ilo 
wāween in: “Eļan̄n̄e juon ānbwin eo ejjab aikuj 
wōt ak ebar aikuj jān Anij ro Jilu, etke Ripin-
muur an aolep armej ekar pinmuur Ānbwinnin 
pinmuur i, jān kajoor an mej im lōb eo, kalli-
m̧ur bwe ej jāmin bar jepel jān jetōb eo An ilo 
iien ak n̄an indeeo? Jabdewōt eo ejako meļeļein 
ippān kōn an Anij wōr ānbwinnin ejako ippān 
meļeļe eo jim̧or kōn ānbwin im Kraist eo ekar 
jerkakpeje.” 6

Jemedwōj Ilan̄ epād ippān Aolep Kajoor, 
Aolep Māletlet, im Aolep Iakwe

Kadkad ko rekajoor an inmen ko an 
Jemedwōj Ilan̄ rej barāinwōt waļo̧k ilo kar 
iien Jerkakpeje eo an Jisōs Kraist. Āinwōt an 
Elder D. Todd Christofferson jān Doulul eo an 
Jon̄oulruo Rijilōk ro kar ba, “Letok m̧ool eo an 
Jerkakpeje eo an Kraist, pere kōn An kajoor 
otem kajoor, An pād ijoko jabdewōt, im jouj 
eo an Anij Jemān—eo Eaar letok Nejin Emake 
Eaar Keotake n̄an lo̧mo̧o̧r eo an laļ—ejjeļo̧k 
pedpedier.” 7

Kajoor eo, jeļāļo̧kjeņ eo, im em̧m̧an eo an 
Anij rej kakūrm̧ool kōn Jerkakpeje eo an Jisōs 
Kraist, eo ej letok kam̧ool im jeļāļo̧kjeņ eo im 
iakwe eo ilo karōk eo an Jemedwōj Ilan̄ im 
maron̄ eo An (im eo Nejin) n̄an kōttōbrak e.

Kōj Jej Ajri Ro Nejin Anij
Āinwōt an Baibōļ eo katakin kōj, jekar 

kōm̧anm̧an ilo nāmemein Anij . . . m̧aan im 
kōrā” ( Jenesis 1:27). Jerkakpeje eo an Jisōs 
Kraist ej kapen m̧ool in. Ilo m̧ool, ilo awa eo 
āliktata an Jerkakpeje eo An, Jisōs Kraist ekar 
kwaļo̧k kadkad eo ad n̄an Jemedwōj Ilan̄, ekar 
ba, “Ij wanlōn̄ļo̧k n̄an Jema, im Jemami; im n̄an 
Aō Anij, im ami Anij” ( Jon 20:17; eoon eaorōk 
kar kobaiktok). TH

“Jabdewōt ej joļo̧k 
meļeļe eo kōn 

nememein Anij ej 
joļo̧k jim̧or ānbwin 
wabanban eo an 
im jerkakpeje eo 
an Kraist.”  
— Elder Jeffrey R. 

Holland

Rilo̧mo̧o̧r ekar kwaļo̧k bwe Anij im armej 
rejjab lukkuun oktak jān doon ilo aorōk 
eo aer āinwōt armej. Jekjek eo eļam̧ waan 
an ānbwinnid ej ejja wōt jekjek eo an jetōb 
ko ad,8 im jetōb ko ad rekar kōm̧anm̧an ilo 
nememein Anij kōnke ej piktokin im kadkad 
eo in an jemān im jinen im ajri ro.

Juon Ānbwin Ej juon Mennin Letok eo 
Ej Letok Maron̄

Kōn Jerkakpeje eo An, Rilo̧mo̧o̧r eo 
ekar kwaļo̧k n̄an kōj bwe juon ānbwin, 
kōmeļeļeik an wōr ānbwin ej m̧ōttan wōt 
indeeo eo an Anij im ajri ro Nejin. Āinwōt 
an kar Irooj kwaļo̧k n̄an Josep Smith, “Iri-
nekkatak ko rej n̄an indeeo, im jetōb im 
irinekkatak, rej jamin tūm̧ jān aer ekkejel, 
rej bōk tarlep in lan̄lōn̄” (K&B 93:33). Ekke-
jel in kobaik men ko an jetōb im kanniōk 
ippān doon bwe ren maron̄ juon ānbwin 
ejjab wabanban, ejjab jorrāān, eaiboojoj, 
im ewāppen—kain ānbwin rot in wōt ema-
ron̄ bōk tarlepen gospel eo elan̄lōn̄ me 
Anij ej pād ie.

Ilo keidi, ālkin kar bōk juon ānbwin in 
kanniōk innām kar jenolo̧k jān e n̄an deļo̧-
n̄e laļ eo an jetōb, “ro remej [watōke] jon̄an 
aetokan . . . jako eo an jetōb ko aer jān 
ānbwinnier āinwōt juon lokjak” (K&B 138:50; 
bar lale K&B 45:17).

Mekarta ānbwin ko ad rej juon iaan m̧ōt-
tan ko raorōk ilo Karōk eo an Jemedwōj Ilan̄ 
im rej juon iaan mennin letok ko rekwojarjar. 
Ke jetōb ko ilo mour eo m̧okta rekar itok n̄an 
laļ in, rekar “kobaikļo̧k ioon” (Ebream 3:26) 
ippān juon ānbwin. Āinwōt rikanaan Josep 
Smith ekar katakin: “Jekar itok n̄an laļ in bwe 
jen maron̄ bōk juon ānbwin im kwaļo̧k an 
erreo im̧aan mejān Anij ilo laļ eo an celestial. 
Pedped in eļap an m̧ōņōņō ekitbuuj bōk 
juon ānbwin. Devil ejjeļo̧k ānbwinin, im en̄in 
ej kaje eo an.” 9

Āinwōt an kar Elder David A. Bednar jān 
Doulul eo an Jon̄oulruo Rijilōk ro kar kata-
kin: “Ānbwin ko ad rekōm̧m̧an bwe en pido-
do ad tōpar ijoko retoļo̧k, rem̧wilaļ, im juon 
en̄jake eo ekajoor me jejjab maron̄ kar tōpar 
ak bōke ilo mour eo ad m̧okta. Ilo wāween 
in, jem̧jerā ko ad ippān armej ro jet, jon̄an 
maron̄ eo ad n̄an kile im m̧akūtkūt ekkar 
n̄an m̧ool eo, im maron̄ eo ad n̄an pokake 
pedped in katak im kain̄i ko an gospel eo 
an Jisōs Kraist repidodo kōn wōt ānbwinnid. 
Ilo ad katak ilo mour in, jej en̄jake inem̧m̧an, 
iakwe, jouj, m̧ōņōņō, būrom̧ōj, ebbweer, 
metak, im aaet apan̄ ko itok wōt jān m̧ōjņo̧ 
im likjab an ānbwin ilo elōn̄ wāween ko rej 
kōpooj kōj n̄an indeeo. Ekar kwaļo̧k, ewōr 
katak jej aikuj ekkatak im en̄jake ko jej aikuj 
en̄jaki, āinwōt an jeje ko Rekwojarjar kōme-
ļeļeiki, ekkar n̄an kanniōk’ (1 Nipai 19:6; 
Alma 7:12–13).” 10

Ilo kakkobaba, āinwōt Josep Smith eaar 
katakin “Aolep armej ewōr ānbwinnier ewōr 
aer kajoor ioon ro ejjeļo̧k ānbwinnier.” 11 Setan 
emaron̄ kapoik kōj, ak eban kipel. “Devil ejje-
ļo̧k an kajoor iood wōt eļan̄n̄e jej kōmālim e.” 12

in, rekar “kobaikļo̧k 
ioon” (Ebream 3:26) 
ippān juon ānbwin.



Eļaptata, mennin letok an juon ānbwin ewāppen, ejer-
kakpeje ej jipan̄ kōj kajoorļo̧k ilōn̄in kajoor eo an Setan 
n̄an indeeo. Eļan̄n̄e en kar ejjeļo̧k Jerkakpeje, “jetōb ko 
ad reaikuj kipiliie n̄an . . . devil eo, n̄an jab bar jerkak. Im 
jetōb ko ad ren kar erom āinwōt e, im jej erom devil raņ, 
enjeļ ro n̄an devil eo, n̄an jamin bar jutak im̧aan mejān 
Anij, im n̄an pād wōt ippān eo jemān riab otemjeļo̧k, ilo 
en̄taan, āinwōt e” (2 Nipai 9:8–9).

Jetōb eo im Ānbwin eo Rej Jab Rikōjdat ro
Em̧ool er rej oktak, jetōb eo im ānbwin eo rejjab jān 

ruo men ko raorōk im oktak me rejjab maron̄ jerbal 
ippān doon. Āinwōt an Josep Smith kar katak, “Ejjeļo̧k 
juon irinekkatak ejjeļo̧k kobban. Aolep jetōb ej irinekka-
tak, a eļapļo̧k an ekkwedik ak erreo, im maron̄ wōt kile 
kōn māj ko rerreoļo̧k; Jejjab maron̄ lo e; a n̄e ānbwin-
nid rej karreo jenaaj lo bwe ej aolepān ej irinekkatak” 
(K&B 131:7–8).

Ilo aiboojoj eo An, nememein armej me em̧ōj an jer-
kakpeje, Jisōs Kraist ej bōk jikin an jetōb im ānbwin 
bar koba, ej kōmeļeļe n̄an kōj bwe “jetōb im ānbwin rej 
ejaake an eo an armej” (K&B 88:15). Ilo mour in jej kajji-
eon̄ in “ļōmņak kōn men ko an jetōb” ijjelo̧kin “ļōmņak 
kōn men an kanniōk” (2 Nipai 9:39), n̄an “[utūkļo̧k] armej 
eo ilo lukkuun biktokin” (Mosaia 3:19), im n̄an “kajeikiki 
[aolep] ikdeelel ko am̧” (Alma 38:12). Bōtaab ejjab meļeļe-
in bwe jetōb eo im ānbwin eo rej rikōjdat. Āinwōt an kar 
Jisōs Kraist kar kwaļo̧k n̄an kōj, ānbwin eo ejjab n̄an dike 
ak ļōn̄aje ak kammineneiki im ukōte.

Mour ilo juon Ānbwin Kanniōk Ewōr juon Unin Eaorōk
Juon ļōmņak bwe mour in ej juon iien mālijjon̄ eļapļo̧k 

an alikkar n̄e jej kile ta eo jejeļā kōn mour ko ad m̧okta im 
tokālik. Jekar mour āinwōt jetōb ko m̧okta jān ad itok n̄an 
laļ in, im Jemedwōj Ilan̄ ekōņaan bwe kōj jen erom āinwōt 
E im mour n̄an indeeo kōn ānbwin ko rejjab wabanban. 
Mool kein rej meļeļein bwe iien mālijjon̄ eo ad ilo ānbwin 
kein rewabanban ejjab pedped wōt ioon kōņaan ak ļōm-
ņak ak ej pedped wōt ioon meļeļe eo em̧ool im un.

Āinwōt an Elder Christofferson kar kōmeļeļeiki: “Jān 
kālet ko ad, jemaron̄ kwaļo̧k n̄an Anij (im n̄an kōj make) 
kallimūr eo ad im jon̄ak eo ad n̄an mour kōn kakien ko 
an celestial tōrein jejjab pād im̧aan mejān im ilo juon 
ānbwin kanniōk ewōr aolep kajoor ko ie, koņaan, im 
ikdeelel ko. Jemaron̄ ke kajeikiki ānbwin eo bwe en 
maron̄ erom juon kein ikkure ijjelo̧kin jeban eo an jetōb 
eo? Remaron̄ ke lōke kōj jim̧or ilo iien im n̄an indeeo 
kōn kajoor ko an Anij, ekoba kajoor eo n̄an ejaak mour? 
Jemaron̄ ke anjo̧ jān men eo enana? Ro me remaron̄ ‘ewōr 
aiboojoj kar kobaikļo̧k ioon bōrāer n̄an indeeo im indeeo’ 
[Ebream 3:26]—juon men eļap kōtmene an aiboojoj in 
ej maron̄ in jerkakpeje, jab wabanban, im ānbwin eo 
ewānōk.” 13

En̄jake ko ad ilo ānbwin eo ad kiiō, ekoba jem̧jerā ko 
ad ippān doon, rej lukkuun wōrtojeer kōnke rej juon wōt 
ippān ta eo enaaj itok. Āinwōt Josep Smith ekar katak, “Im 
ejja iiaio in ippād kiiō ijin enaaj bar pād ippād ijōņ ilo mour 
eo tok juon, ak enaaj kobaiktok aiboojoj indeeo, aiboojoj 
eo im jejjab amene kiiō” (K&B 130:2).

Ewōr Ad Kōjatdikdik ilo Jisōs Kraist
Jān tōre eo ekar ejjeļo̧k kobban lōb eo, Jerkakpeje 

eo an Jisōs Kraist ekar bōktok kōjatdikdik kōnke jej kile 
ilo Jerkakpeje eo An ad make maron̄ bar jerkakpeje, ilo 
wāween eo me aolep men ko [jekar] luuji renaaj ro̧o̧ltok 
n̄an [kōj] . . . , pojaktok [jej] wōnm̧aanļo̧k ilo tiljek.” 14

Rijilōk ro m̧okta an Rilo̧mo̧o̧r eo rekar maron̄ kwaļo̧k 
juon kam̧ool ekajoor kōn Jerkakpeje eo An kōnke rekar loe 
im kar en̄jake Ānbwinnin. Bōtaab ekar juon men eo eļapļo̧k 
jān menin. Baj āinwōt an Jisōs Kraist kar kōmour ānbwin ko 
ewōr wūtame ko ie n̄an kwaļo̧k bwe E ewōr an kajoor n̄an 
jeorļo̧k jerawiwi ko (lale Luk 5:23–25), Jerkakpeje eo An—
ej kam̧ool eo jemaron̄ jeļā kake kōn kajoor eo An n̄an anjo̧ 
jān mej ilo kanniōk—erom rikaļoor ro An rej kam̧ool kōn 
kajoor eo An n̄an anjo̧ ioon mej ilo jetōb. Kallim̧ur ko E ekar 
litok ilo katak ko An—jeorļo̧k in jerawiwi ko, aenōm̧m̧an 
ilo mour in, mour indeeo ilo aelōn̄ in kiin̄ eo an Jemān— 

rej erom men ko rem̧ool im juon tōmak ejjeļo̧k pere ie.
“Eļan̄n̄e ar jab kajerkakpeje Kraist, [ad] tōmak ej jatokjān” 

(1 Korint 15:17). Ak kōnke E ekar jerkak jān ro rimej, emaron̄ 
“wōr ad kōjatdikdik kōn pinmuur eo an Kraist im kajoor in 
An jerkakpeje, n̄an naaj jerkak n̄an mour indeeo, im men in 
kōnke [ad] tōmak ilo E ekkar n̄an kallim̧ur eo (Moronai 7:41).

Ilo An kar mour ilo mour in, Jisōs Kraist ekar karuwai-
neneik armej bwe ren ļoor E. Ālkin mej eo An im Jerkak-
peje eo An, mejān kajjik eo eļapļo̧k an alikkarļo̧k. Eļan̄n̄e 
jej, kōn pokake kakien ko im kain̄i ko an gospel, ejaake 
“jitibōn selestial” ilo kōj, jemaron̄ “bōk ejja ānbwin eo eaar 
lukkuun ānbwinnin kanniōk” im “kōmour er jān m̧ōttan 
eo an selestial [im] innām naaj bōk jān ejja in wōt, em̧ool 
likiion” (K&B 88:28–29). Ekar kwaļo̧k iaļ eo. E ej iaļ eo. Ej 
jān kajoor eo An—jān Pinmuur eo An im Jerkakpeje eo 
An—me ej likiion selestial emaron̄, eo ekoba juon tarlepen 
lan̄lōn̄ kōn juon ānbwin em̧ōj an jerkakpeje. ◼

lōb eo, Jerkakpeje eo 

bōktok kōjatdikdik 
kōnke jej kile ilo 
Jerkakpeje eo An ad 
make maron̄ bar 
jerkakpeje.

KAKEEEMEJ KO
 1. Ke Jisōs Kraist ekar waļo̧k ļo̧k n̄an armej ro 

ilo Laļ eo Ekāāl, Ekar kajjitōk ippāer—taujin 
iaer—n̄an itok, “juon ilo̧k juon,” im jibwe 
Pein, neen, im katin bwe ren maron̄ kam̧ool 
bwe er jim̧or rekar en̄jake im loe Irooj eo 
ekar jerkakpeje (lale 3 Nipai 11:14–15; 18:25).

 2. Teachings of Presidents of the Church: 
Joseph Smith (2007), 49.

 3. Lale Jenesis 1:27; Exodus 33:11; Jerbal 7:56.
 4. Ejja kain meļeļe kein rekar pād ippān 

ritōmak Rikūrijin ro m̧okta, meļeļe kein rekar 
itok jān Thirty-Nine Articles of the Anglican 
Church (1563).

 5. Teachings: Joseph Smith, 42.
 6. Jeffrey R. Holland, “The Only True God and 

Jesus Christ Whom He Hath Sent,” Liahona, 
Nov. 2007, 42.

 7. D. Todd Christofferson, “Jerkakpeje eo an 
Jisōs Kraist,” Liaona, Eprōl 2014, 113.

 8. Barāinwōt revelesōn eo kōn Jisōs Kraist ilo 
mour eo m̧okta ekar juon naan in kam̧ool 

an m̧ool in, kōnke ekar kwaļo̧k bwe ānbwin 
jetōb eo An ekar nememein armej (lale 
Ether 3:16).

 9. Teachings: Joseph Smith, 211.
 10. David A. Bednar, “ Kōm̧ij Tōmak ilo Jetjet,” 

Liaona, Eprōļ 2013, 41.
 11. Teachings: Joseph Smith, 211.
 12. Teachings: Joseph Smith, 214.
 13. D. Todd Christofferson, “Etke Jej M̧are, 

Etke Jej Baam̧le,” Liaona, Māe 2015, 51.
 14. Teachings: Joseph Smith, 51.

Jān Nanon Talley
LDS Family Services, Texas, USA

Ļōmņak n̄e en kar kwe eo kwoj pād ilo tōrerein juon jikin eutiej ilo juon kom-
laļ im kokōnņaan anjo̧ jān apan̄ kein reļļap, ijo emōj kallim̧ur i eok bwe kwō-
naaj lo m̧ōņōņō. Ilo am̧ kappukōt wāween am̧ kijoone, kwōnaaj ellolo jet kein 

jerbal ko me, eļan̄n̄e enej jim̧we am̧ kakobaiki ippān doon, enaaj ejaake juon būriij 
n̄an kijoone komlaļ eo.

Eļan̄n̄e kwōjaje kilen kalōk būriij eo, kein jerbal kein renaaj jettokjeer im kwōnaaj 
illu im ejjeļo̧k am̧ kōjatdikdik. Ak eļan̄n̄e kwōnaaj bōk jipan̄ jān juon eo me etijem̧-
ļo̧k ilo ekkal būriij, am̧ jeļā im meļeļe remaron̄ ļapļo̧k im jerbal ko remaron̄ dedeļo̧k.

Ium̧win 18 iiō ko remootļo̧k, jerbal eo aō ej kar n̄an elleļo̧k kein jerbal im 
kein tōl n̄an jipan̄ armej ro kijoone ak eļļā jān en̄taan in en̄jake ko ak ļōmņak ko. 
Ilubwiljin armej ro emōj aō kar leļo̧k naan in katak, ejjeļo̧k iaan rein raar itok kōn 
eļapļo̧k metak ijjeļo̧kin wōt ro me em̧ōj ko̧kkure er kōn m̧ōm̧ in kanniōk. Em̧ōj aō 
lo tōprakin jipan̄ in n̄an kōm̧m̧an bwe kajjojo ren maron̄ kijenmej ilo aer niknik 
n̄an jem̧ļo̧kin.

Ijoke, em̧ōj aō jeļā ke jemaron̄ en̄jake aenōm̧m̧an jān apan̄ ko im en̄taan ko ad 
kōn Rilo̧mo̧o̧r. Iakwe eo An ej kotak armej jān marok n̄an meram.

Kōn jipan̄ ko rejejjet, 
ro emōj ko̧kkure er 
kōn m̧ōm̧ in kanniōk 
remaron̄ bōk jipan̄ 
in kōmōur eo eļap 
aer aikuji.

Etke ko̧kkure an m̧ōm̧ in kanniōk ebōktok eļap metak?
Ro em̧ōj ko̧kkure er kōn m̧ōm̧ in kanniōk rej ba n̄an eō 

kōn juon mour eobrak kōn inepata eļap, pere, im en̄jake 
ko jet rekōmmetak. Būreejtōn Gordon B. Hinckley (1910–
2008) eaar jipan̄ kōj meļeļe etke ko̧kkure ko an m̧ōm̧ in 
kanniōk ebōktok eļap metak:

“En̄in ej juon men eo enana, kōm̧m̧an jerbal in ko̧kku-
re ko an m̧ōm̧ in kanniōk. Jelukkuun ban meļeļe kake. Ej 
jum̧ae m̧wil ko rem̧m̧an an em̧m̧aan im kōrā. Ej juon ko̧k-
kure n̄an men eo ekwojarjar im kwojarjar. Ej juon ko̧kkure 
eļap ilo mour an ajri ro. Ej juon men eo enana im ej juon 
jerawiwi eļap.

“Kajjookok n̄an jabdewōt em̧m̧aan ak kōrā ro me 
rej ko̧kkure ajri ro kōn m̧ōm̧ an kanniōk. Ilo kōm̧m̧ane 
menin, riko̧kkure ro rejjab kōm̧m̧ane wōt joreen in eļap. 
Lio ak ļeo rej barāinwōt jutak im̧aan mejān Irooj ilo aer 
jerawiwi.” 1

Kajoor in kōm̧anm̧an eo ej juon kajoor eo ekwojarjar 
Jemedwōj Ilan̄ eaar letok n̄an kōj ro Nejin. Elder David A. 
Bednar jān Doulul eo an Jon̄oulruo Rijilōk eaar katakin: 

“Kajoor in kōm̧anm̧an armej eo ej juon men eo eaorōk ilo 
jetōb. . . . Jemedwōj Ilan̄ im Eo Nejin Ejitenbōro rej rikō-
m̧anm̧an ro im raar letok n̄an kōj kajjojo mōttan ļo̧k kajoor 
in kōm̧anm̧an eo aer.” 2 Ejjab menin kabwilōn̄lōn̄, etke, 
ko̧kkure in jorrāān n̄an kajoor in ekwojarjar ej “juon  
jerawiwi eļap” im ekōm̧m̧an bwe en “juon jorrāān eļap.”

Meļeļe kōn Jon̄an Kōmetakin
Ko̧kkure an m̧ōm̧ in kanniōk ej jabdewōt m̧akūtkūt 

ko rejjab mālim rekitbuuj m̧wil ko ilo jibwe ak jab jibwe 
ānbwinin bar juon n̄an wōt kamōņōņōik armej eo juon. 
Ekkā wōt an waļo̧k, ro em̧ōj ko̧kkure er kōn m̧ōm̧ in kan-
niōk rej pok ilo aer ļōmņak im en̄jake kōn aer jab erreo im 
aer jook, ko me remaron̄ kōm̧m̧an bwe ren lukkuun eddo-
do kaki. Metak im en̄taan ko ro em̧ōj ko̧kkure er rej en̄jaki 
ekkā an ļapļo̧k kōn naan ko an ro jet ilo aer jab meļeļe kōn 
ko̧kkure ko an m̧ōm̧ in kanniōk im ta ko rej waļo̧k jāni. Jet 
armej rej likūt bwe ro em̧ōj ko̧kkure er kōn m̧ōm̧ in kanni-
ōk rej riab im ba bwe an ro raar ko̧kkure er bōd. Ro jet raar 
likjab ilo aer tōmak bwe rein rej aikuj ukwelo̧k, āinwōt n̄e 
raar jerawiwi ilo aer kar ko̧kkure er.

Elōn̄ armej ro iaar jerbal ippāer ro raar en̄jake ko̧kkure 
an m̧ōm̧ in kanniōk ke raar dik wōt ak jodikdik im armej 
rekar ba n̄an er bwe ren “meļo̧kļo̧ke.” “joļo̧k bwe menin 
jem̧aan,” ak “jeorļo̧k aer bōd im meļo̧kļo̧ke.” Kain naan rōt 
kein—eļaptata n̄e ej itok naan kein jān ro mōttad, uwaan 
baam̧le eo, ak ritōl ro an Kabun̄ in—remaron̄ kōm̧m̧an bwe 
ro emōj ko̧kkure er en ļapļo̧k aer nooji en̄jake kein aer im 
aer jook ijjeļo̧kin aer bōk kōmour im kappukōt aenōm̧-
m̧an. Āinwōt juon jorāān in ānbwin ak kinejnej, en̄jake 
in kakinejnej kein rejjab maron̄ kajju jako n̄e jej jab erlo̧k 
n̄ani. Ijeļo̧kin, tarpok in me eaar ijjino ilo iien ko̧kkure eo, 
im ippān ļo̧k en̄jake ko rekōmetak, ļōmņak an juon armej 
ej jino oktak, ej tōl ļo̧k n̄an mōl ko rejjab kam̧ōņōņō. Ejjab 
pen an ro emōj ko̧kkure er kile ke ta eo eaar waļo̧k n̄an 
er eaar juon ko̧kkure, aeet remaron̄ ejaake mōl ko rejjab 
kam̧ōņōņō im en̄jake ko rekōmetak.

Hannah (etan em̧ōj an oktak) eaar en̄jake ko̧kkure an 
m̧ōm̧ in kanniōk ke ej dik wōt. Āinwōt ro jet emōj ko̧kkure 
er, eaar rūtto tak ilo an kar ļōmņak bwe ej juon armej nana KŌ

eo ejjeļo̧k tokjen. Eaar joļo̧k 
aolep iien ko an n̄an kajeon̄ 
jerbal n̄an ro jet bwe en kajako-
ik ļōmņak in ke “ejjab lukkun 
em̧m̧an” im̧aan mejān Jemed-
wōj Ilan̄ im ro jet n̄an iakwe e. 
Ilo jemjerā ko an, eaar mijak 
n̄e jabdewōt armej rejeļā kōn e, 
remaron̄ kar ļōmņak elukuun 
nana āinwōt ļōmņak eo an. 
Eaar en̄jake eļap mijak n̄e redike, kōn 
menin eaar mijak in kajeon̄i jabdewōt 
men ko rekāāl ilo mour eo an ak kōm̧-
m̧ane jerbal dikdik ko āinwōt kōnnaan 
ippān juon ilo taļboon. Eaar ļap an 
jeraam̧m̧an kōn juon an tōļan in jin̄n̄a 
ak eaar bōjrak an kōm̧m̧ane kōn wōt 
an mijak n̄e rekajirere kake e.

Ium̧win 50 iiō ilo an jab ellolo 
jipan̄, ejjeļo̧k an kajoor, eaar mijak, 
ilulu, tarpok, jook, ajimakeke, im an 
kālet n̄an kattoļo̧k e make aolep raan.

Ukōt jān Metak n̄an Aenōm̧m̧an
Ilo Pinmuur eo an Rilo̧mo̧o̧r, Eaar 

en̄taan kōn “metak ko im kaen̄taan-
an ko im kapo ko otemjeļo̧k.” Eaar 
kōm̧m̧ane menin bwe En maron̄ “jeļā 
ekkar n̄an kanniōk ekōjkan jipan̄ 
armej ro An ekkar n̄an m̧ōjņo̧ ko aer” 
(Alma 7:11–12). En̄taan eo an ejjab 
n̄an jerawiwi ko ad wōt ak ej barāin-
wōt n̄an ad bōk kōmour n̄e jerawiwi 
an bar juon armej ej kaen̄taan kōj.

Eļan̄n̄e enkar pād ijin rainin, ij 
pijaik ļo̧k an Rilo̧mo̧o̧r naaj jan̄ im 
kōjeraam̧m̧an ro em̧ōj ko̧kkure er 
kōn m̧ōm̧ an kanniōk, āinwōt an 
kar jan̄ im kōjeraam̧m̧an Ri Nipai ro 
(lale 3 Nipai 17). Men̄e Ejjab pād ijin 

ilo ānbwin, Jetōb eo an emaron̄ pād 
ippād, im Em̧ōj an letok juon iaļ bwe 
jen bōk kōmour, n̄an en̄jake aeņōm̧-
m̧an, im kajjieon̄ jeorļo̧k bōd.

N̄an ro em̧ōj aer metak jān menin, 
ļōmņak eo in bwe metak ko rej 
ineeki remaron̄ oktak n̄an aeņōm̧m̧an 
eo me epen tōmake. Ekkā an ro jet 
jab jeļā im jab kile en̄taan in kinej ko 
an ro kar ko̧kkure er ium̧win elōn̄ iiō. 
Metak in epenjak kōn mejān etōn̄-
dikdik, im kōnņaan jerbal n̄an ro jet, 
im mour āinwōt n̄e ejjeļo̧k men eaar 
waļo̧k, aaet metak eo ej pād wōt.

Jen m̧ōk keidi jerbal in kōmour  
en̄jake ko n̄an kea im lukkuun  
kōjparok juon jorrāān ilo ānbwin. 
Ļōmņak n̄e kwōn kar dik wōt, im 
kwaar bwilo̧ke ņeem. Ijjeļo̧kin am̧ 
etal  n̄an ippān taktō ro n̄an kōm̧-
m̧ane, kwoj kijenmej m̧ae iien ejako 
metak eo, ak kwōj nej ioon wōt 
metak ilo aolep bun̄tōn ko kwōj  
kōm̧m̧ani. Iiō ko tokālik kokōņaan 
bwe metak ko ren jako, kōn menin 
kwoj loļo̧k taktō eo. Taktō eo ej 
kōmour di eo, karreoik jabdewōt men 
ko rej kōm̧m̧an an jorrāān, juļo̧ki, 
im leļo̧k eok n̄an jikin kōmmourur 
ānbwin n̄an kōkajoorļo̧k ņeem.KŌ

MWIL KO AN RO EM̧ŌJ  
KO̧KKURE KŌN M̧ŌM̧ IN 
KANNIŌK

Ro em̧ōj ko̧kkure er ekkā aer en̄taan 
ilo jem̧jerā im rej pukōt jipan̄ jān ro 
jet, im rejino adimakoko, katoļo̧k 
er jān armej bwe ren jab metak ilo 
en̄jake, rej jino nana im kappukot 
n̄an kōm̧m̧an m̧akūtkūt an m̧ōm̧ 
in kanniōk (ekitbuuj alooj pija ko 
renana im m̧wil ko am make rena-
na), ak remaron̄ oktak im kōjekdo̧o̧n 
jabdewōt m̧akūtkūt ko me rej iookļo̧k 
m̧ōm̧ in kanniōk. Jook ekoba m̧wil 
ko jet renana ekkā an bōbrae kajjojo 
jān aer pukōt jipan̄ jān ro jineer im 
jemāer, ritōl ro an priesthood, ak ro 
retijem̧ļo̧k kōnke armej rein rejjab 
meļeļe ta in me ekar waļo̧k n̄an er 
im m̧wil ko m̧wileer.

Ilo aer mour kōn gospel in, ro kar 
ko̧kkure er remaron̄ tarjen jon̄an aer 
nana: Jet remaron̄ lukkuun kajoor 
ilo kabun̄. N̄an kajjieon̄ kapenjak 
ta eo rej ļōmņake ej aer jab mour 
erreo, rej kajjieon̄ kōm̧m̧ani aolep 
men ko rejim̧we. Ro jet rej en̄jake ke 
rej jāmin  mour erreo n̄an bōk mour 
indeeo im ewōr iien rej ebbweer.

Jerbal in kōmour in jān ko̧kkure ej āin-
wōt ilo wāween an ro em̧ōj ko̧kkure aikuj 
jino kile bwe metak in em̧ool im bwe ema-
ron̄ anjo̧ jān e. Jerbal in ekoba kile ta eo 
eaar waļo̧k im kōtļo̧k en̄jake in metak eo, 
mijak, im būrom̧ōj, kile im kam̧ool e. Ekkā 
an bar jipan̄ n̄e kwōj jerbal ippān juon eo 
etijem̧ļo̧k ilo jerbal in kōmour rōt in. (Etale 
ippān ritōl ro an priesthood n̄an ekkatak 
eļan̄n̄e ewōr LDS Family Services ilo jikin 
eo kwōj jokwe ie.)

Mekarta ro rejelet er ak ro ejjab jelet er 
raar bōk jipan̄ ko retijem̧ļo̧k, em̧m̧an tata 
jar, ekkatak kōn mour eo an Rilo̧mo̧o̧r im 
Pinmuur eo An, im loļo̧k ritōl ro an priest-
hood aolep iien. Emaron̄ jipan̄ eok kōme-
raikļo̧k eddo ko am̧ im bōk im̧we n̄an 
jipan̄ eo em̧ōj ko̧kkure meļeļe kōn jon̄an 
kwojarjar im jem̧jerā eo an ippān Jemed-
wōj Ilan̄ im Rilo̧mo̧o̧r eo. Āinwot an Sister 
Carole M. Stephens, Rikakpilōklōk eo Kein 
Kajuon ilo Doulul eo an Kōrā, kar katakin: 
“Jerbal in kōmour emaron̄ juon tōre eo 
eaitok kitien. Emenin aikuj bwe kwōn jar 
n̄an bōk tōl im jipan̄ ko rekkar, ektibuuj 
naan in katak jān priesthood ro em̧ōj kapit 
er. Ilo am̧ ekkatak n̄an ekōnono ilo ejjeļo̧k 

uwōta, kālet jikin ko rekkar im bolen kap-
pukōt naan in katak ko jān ro retijem̧ļo̧k. 
Dāpij wōt ājmour eo ilo jetōb ilo am̧ kōm̧-
m̧ani jerbal in jipan̄ kein eaorōk!” 3

Ippān Hannah, mour eo an eaar jino 
abņōņō, kōn menin, eaar kappok jipan̄. 
Eaar jeļā jān naan in kam̧ool eo an bwe 
eaar en̄jake aenōm̧m̧an im m̧ōņōņō ilo 
mour in ak ejeja an en̄jaki. Kōn jar im 
ekōnono ippān bisop eo an, eaar bōk tōl 
im naan in kapilōk, ijo me eaar maron̄ 
bōk kein jipan̄ ko me eaar lukkuun aikuji 
n̄an bōktok m̧ool eo jān marok im kwaļo̧k 
jon̄an nana in eddodo eo eaar ineek make 
iaan. Ilo kōm̧m̧ane menin, eaar maron̄ 
jakoļo̧k metak im jino lo aenōm̧m̧an eo 
Rilo̧mo̧o̧r eo eaar kallim̧ur kake (lale Jon 
14:27). Ippān ļo̧k aenōm̧m̧an in im kae-
nōm̧m̧an eaar itok juon ikdeelel im maron̄ 
n̄an jeorļo̧k bōd.

Aikuj eo n̄an Jeorļo̧k bōd
Ļōmņak in n̄an jeorļo̧k bōd ekkā an pen 

ippān ro em̧ōj ko̧kkure er n̄an ron̄ kake 
im ekkā aer jab meļeļe kake. Eļan̄n̄e rej 
ļōm̧ņak kōn jeorļo̧k bōd āinwōt aer kōtļo̧k 
bwe eo eaar kōm̧m̧ane ko̧kkure in en ba 

KATAK KO JĀN 
KATAK IM BUJEN 
KO 123

Ke Rikanaan Josep 
Smith ekar pād ilo  
kalbuuj ilo Liberty,  
Missouri, eaar je juon 
leta n̄an ro uwaan 
Kabun̄ in, ekar je ilo bok 
eo n̄an Kabun̄ eo, ekoba 
jekjan 121–124 ilo Katak 
im Bujen ko, eo ekitbuuj 
“ilo Katak im Bujen ko, 
eo epād ie “eddo eo an 
ro Rekwojarjar kōn riju-
m̧ae ro aer” (K&B 123, 
jekjōn in ej kōmeļeļe). 
Eaar jab ba n̄an armej 
ro rekwojarjar ro raar 
en̄taan im kinejnej ilo 
ānbwin n̄an dāpij wōt 
metak ko aer im āinwōt 
n̄e ejjeļo̧k men en ear 
waļo̧k. Ļōmņak wāween 
an naan in katak in 
me epād ilo jekjōn 
123 maron̄ iookļo̧k 
jorrāān ko rej waļo̧k 
jān ko̧kkure.

bwe men eo eaar kōm̧m̧ane ejjab 
nana, im eo em̧ōj ko̧kkure en jab 
errā. Ilo an mōj kakien kōj bwe jen 
jeorļo̧k bōd (lale K&B 64:10), ilo jek-
jek eo me eļap metak ie, kōmour ej 
aikuj ijjino m̧o̧kta jen an eo kar ko̧k-
kure e jeorļo̧k an riko̧kkure eo bōd.

Ro rej en̄taan kōn metak ko me 
rej waļo̧k jān ko̧kkure an m̧ōm̧ in 
kanniōk remaron̄ lo aenōm̧m̧an ilo 
naan in katak in ilo Bok in Mormon: 
“n̄a, Jekab, ikōņaan kōnono n̄an 
kom̧ ro rej ettā būruweer. Reilo̧k n̄an 
Anij kōn kōļmenļo̧kjeņ eo edim, im 
jar n̄an e kōn eļap tōmak, im Enaaj 
kaenōm̧m̧an kom̧ ilo en̄taan ko ami, 
im Enaaj akweļap kōn kōttōpar eo 
ami, im jilkinlaļtak idenoņe n̄an ro 
rej pukōt ko̧kkure eo am̧” ( Jekab 
3:1). Aikuj eo n̄an ekajet im jim̧we 
n̄an kōļļā wōņāān emaron̄ ajeļo̧k n̄an 
Irooj bwe En maron̄ ukōt metak ko 
ad n̄an aenōm̧m̧an.

Hannah eaar lo bwe emaron̄ 
kar ajeļo̧k ekajet eo n̄an Rilo̧mo̧o̧r 
im bwe en en̄jake aenōm̧m̧an ilo 
mour eo an me ejjan̄in kar en̄jake 
m̧okta. Mokta, eaar mijak n̄e riko̧kku-
re eo ej pād ilo iien ippān doon ko 
an baam̧le. Kiiō, kōn wōt an ikdeel-
el n̄an jelm̧ae en̄jake ko reppen ilo 
an bōk kōmour, ejjab kiiō mijak in 
jede im̧aan mejān eo eaar ko̧kkure 
e im emaron̄ wōr an turiamo n̄an e 
n̄e eļōļļap.

Eļļā Jān Edodo ko Ejjelļo̧k Tokjeer
Elder Richard G. Scott (1928–2015) 

jān Doulul eo an Jon̄oulruo Rijilōk 
ro eaar ba “kōmour eo ewāppen 

enaaj itok jān tōmak eo am̧ ilo 
Jisōs Kraist im An kajoor im maron̄, 
kōn pinmuur eo An, n̄an kōmour 
jeno̧k in kinej ko me rejjab erreo 
im rejjab jejjet. . . .

“Ej iakwe eok. Eaar leļo̧k mour eo 
an bwe kwōn maron̄ eļļā jān edodo 
ko ejjelļo̧k tokjeer. Enaaj jipan̄ eok 
anjo̧ jāni. Ijeļā bwe ewōr an kajoor 
n̄an kōmour eok.” 4

Rinana eo ekōņaan bwe en likwōj 
eok kōn metak im en̄taan kōnke e 
eobrak kōn nana (lale 2 Nipai 2:27). 
Kōn jipan̄ an Rilo̧mo̧o̧r, Jisōs Kraist, 
metak remaron̄ oktak n̄an aeņōm̧-
m̧an, āinwōt an Rilo̧mo̧o̧r eo maron̄ 
leļo̧k, im jemaron̄ mour ilo lan̄lōn̄. 
“Adam eaar wōtlo̧k bwe armej ren 
kar āinwōt, bwe ren maron̄ āinwōt, 
bwe ren maron̄ m̧ōņōņō” (2 Nipai 
2:25). Mour ilo lan̄lōn̄ ej kōtļo̧k bwe 
mālijjon̄ ko jej iooni ren meraļo̧k im 
kōmaron̄ kōj n̄an ekkatak im eddōk-
ļo̧k im erom āinwōt Jemed Ilan̄.

Eļap aō ettā kōn kōjeraam̧m̧an kein 
ilo mour e aō n̄an jelm̧ae ro rej metak 
jān ko̧kkure an m̧ōm̧ in kanniōk im lo 
menin kabwilōn̄lōn̄ ko rej waļo̧k jān 
Rilo̧mo̧o̧r n̄an kōmour. Eļan̄n̄e kwōj 
en̄taan, jouj im jar n̄an kajjitōk jipan̄. 
Kwōj jab aikuj ineeki eddodo ko make 
iaam. Ijeļa Ej kōmour, kōnke em̧ōj aō 
kam̧ool e elōn̄ alen. ◼

KAPILŌK N̄AN RITŌL RO, 
BAAM̧LE KO, IM RO M̧ŌTTAD

N̄e juon eo em̧ōj ko̧kkure ej lōke 
eok eļap n̄an kwaļo̧k kōn metak 
ko an im jorrāān ko an jān ko̧kku-
re, ekōnono ko am̧ ippān rej aikuj 
ijjino kōn iakwe im kwaļo̧k am 
būrom̧ōj kōn er. Ekkā an ro em̧ōj 
ko̧kkure er kwaļo̧k n̄an eō ke n̄e rej 
kwaļo̧k en̄jake kein aer n̄an bisop 
n̄an bōk jipan̄, men eo m̧oktata 
rekōņaan bwe ren kōm̧m̧ane ej 
joļo̧k an ro raar ko̧kkure er bōd. 
Menin emaron̄ kōm̧m̧an bwe eo 
eaar jorrāān jān ko̧kkure in āinwōt 
n̄e men eo eļap ej kōn riko̧kkure 
eo. N̄e menin ej bōk jikin, kajjojo 
ejeja aer jepļaak ļo̧k n̄an bisop 
ro aer n̄an bōk jipan̄ im likjab jān 
kōmour ko ilo jetōb me ekkar n̄an 
iakwe im jipan̄ ko jān kabun̄.

Jeorļo̧k bōd ej juon m̧ōttan eo 
eaorōk ilo jerbal in kōmour im ej 
juon kien—ak jouj im lōke ke ilo 
am kōtļo̧k bwe juon en kwaļo̧k kōn 
en̄taan ko aer, en̄jake metak ko aer, 
im kōnono kaki ippān juon armej 
eo enaaj jipan̄ kōmour er itok ilo 
aer joļo̧k an ro raar ko̧kkure er bōd.

Ritōl ro an Kabun̄ in remaron̄ 
etal n̄an ministering. lds. org n̄an 
pukot “Abuse: Help for the Victim” 
n̄an meļeļe ko reļļapļo̧k.

Bwebwenato in ro jibū im jim̧m̧aō etto  
ej pād wōt ippa, ej wōnm̧aanļo̧k im im̧we 

mour eo aō n̄an em̧m̧anļo̧k eo.

Jān Amneris Puscasu

Juon jibbon̄on jōm̧ar m̧okta jān Beta eo an Laļ in kein 
karuo, jemān jim̧m̧aō aolep iien ej ruj—m̧okta jān an 
tak al. Eaar diwōj n̄an nabōj in m̧weo ioon tōl eo im 

lale m̧eļaaj eo emaroro im bukwōn eo an ilo Romania, im 
eaar jijjet ioon wūjooj ko rōm̧ōļawi, im kar jiktok ilo ļōmņak 
eo an—ejja ļōmņak eo wōt me eto an ļōmņake. Juon armej 
eo ejeļāļo̧kjeņ im ļap iakwe ippān im ekōņaan meļeļe aolep 
kain, ekar ļap an armej iakwe im kautiej e ilo bukwōn eo.

Ālkin an tak al, ekar jepļaak n̄an m̧weo im̧ōn im kwaļo̧k 
m̧ool n̄an kōrā eo pāleen ke ekōņaan 

jeļā wāween nej aer ilomeje, im ekar kōņaan kamālmel 
ekkanōk nuknuk n̄an iien ilomej en. Ekar kajjejete raan eo, 
eaar wiaiki bo̧o̧k eo, im kūr n̄an pris ro im ro retimjem̧ļo̧k 
ilo jan̄, im wiaik aolep men ko jet rej aikuji ilo m̧anit ko 
an RiGreek. Innām ekar jejjet raan in kōmālmel ekkanōk 
nuknuk n̄an iien ilomej eo. Tebōļ ko raar ekkarōk ilo 
ioļapān bukwōn eo n̄an kōjota eo n̄an kakeememej, baam̧-
le ko raar aolep ekkanōk nuknuk kilmeej, pris ro raar itok, 
jemān jim̧m̧a eaar pād ilo bo̧o̧k eo, ej karōki pet ko bwe 
en koņ an babu, im eaar jino ilomej eo. Ke ej jem̧ļo̧k iien 
jar eo, aolepān armej ro ilo bukwōn eo raar kobatok n̄an 
kōjota eo, im jemān jim̧m̧a eaar kakūrm̧ool ettōņak eo an 
ke enej kar tuuj ilo iien ilomej eo an make. Eaar mour wōt 
bar ium̧win 20 iiō ko tokālik, emakijkij an lale n̄e bo̧o̧k eo 
an elakar jon̄an wōt.

Ejjab Āt ko wōt ak bar Raan ko
Iaar jab ioon jemān jim̧m̧a, ak bwebwenato ko an eļap 

aer em̧m̧an ippa me ro jibū im jim̧m̧aō raar bwebwenato 
tok n̄an n̄a. Aolep raan ko jibū im jim̧m̧aō rej bwebwenato 
n̄an n̄a im ro jeiū im jatū kōn ro jibūm im jim̧m̧am̧ etto: ia 
eo raar itok jān e, im kwaļo̧k kadkadier, menin aorōk ko 
aer, etōņak ko aer, im aer kōjatdikdik. Aolep Jabōt ālkin 

Bok in Pija eo an  
Baam̧le eo Am:  

Kajoor in Bwebwenato ko an Baam̧le



kōjota, ro jibūm rej kwaļo̧k tok pija in baam̧le ko im aolep 
kajjojo peij ko, bwebwenato ko raar lukkuun aorōk ippam̧ 
im būruom̧ raar erom juon wōt ilo am iakwe epepen ko 
am̧ jiljino. Raar jab jet pija ko remo̧r wōt kōn āt ko ie im 
raan ko ilo tulikin pija ko. Ilo kalimjōk aolep mej ko an 
ro jineer im jemāer, ro nejier, ro jeier im jatier, im en̄in ej 
bwebwenato ko aer, ippān ļo̧k m̧anit ko an baam̧le ko jet, 
n̄an tōre in aō.

Kajoor ilo Iien ko Reppen
Ke eaar 19 aō iiō, jinō im jema im aolep baam̧le eo aō 

raar mej, im aolep menin jolet ko me raar pād ippa raar 
jako. Im kar juon wōt men ilo tōre eo, ko̧kkure ko an laļ 
in, ak barāinwōt mej emaron̄ ko̧kkure: aō iakwe im jeļā 
kōn baam̧le eo aō eaar ļapļo̧k n̄an kajjojo ro uwaan baam̧le 
eo. Kōn aer mālōtlōt, korak in iakwe eo aer n̄an doon eaar 
letok n̄an eō kajoor n̄an anjo̧ jān jekjek ko reppen.

Ke ro jinō im jema im jibū im jim̧m̧aō raar mej, iaar 
lukkuun būrom̧ōj ilo aō ļōmņak eļan̄n̄e inkar kajoor wōt 
n̄an wōnm̧aanļo̧k wōt. Iaar lukkuun jeraam̧m̧an ke ij en̄jake 
iakwe eo aer jān rōn̄ōl eo, im bwe eaar jipan̄ eō bōk juon 
kam̧ool ekajoor kōn karōk in lo̧mo̧o̧r, im kōn mour eo 
ālkin mej, innām tokālik, kain̄i ko an tampeļ me relukkuun 

aorōk n̄an ad bōk lo̧mo̧o̧r. Ijjan̄in kar ioone jemān jim̧m̧a ak 
elōn̄ iaan aunty im uncle ro aō, ak aolep iien ij alooje pija 
in baam̧le eo aō ilo nien pija ko, ij lo eō make ilo mejāier 
kajjojo. N̄a e kiiō itok wōt jān ro raar itok moktaļo̧k jān eō. 
En̄jake ko aer im aer mālōtlōt raar jipan̄ eō lōme kadkadin 
mour eo aō im jipan̄ tōl eō ilo aō mour.

Juon iaan menin letok ko me baam̧le eo aō eaar letok 
jān ke iaar juon ajri jidikdik ej jeļā eo kōn bwebwenato in 
baam̧le eo im aō tōmak bwe n̄a eo ij kakobaik ro m̧okta im 
ro ilju im jekļaj. Ij barāinwōt jeļā ke iaar itok n̄an laļ in bwe 
in mour kōn mour eo aō make—n̄an kappukōt im idajon̄-
jon̄ e im kaorōke. Ej kōn jeļā in kōn bwebwenato in baam̧-
le eo aō me ekōm̧m̧an bwe in anjo̧ jān apan̄ ko ij iooni.

Ekkā aō ļōmņak kōn turājet in rōn̄ōl eo im kōn kijeje-
to ko raar kōmm̧ani n̄an eō bwe in maron̄ lo juon mour 
em̧m̧an. Ij ļōmņak kōn kain̄i ko an tampeļ me remaron̄ 
kōm̧m̧an bwe jen ippān doon āinwōt juon baam̧le juon 
raan. Im ij ļōmņak kōn Pinmuur eo an Rilo̧mo̧o̧r, eo eaar 
kōm̧m̧an bwe aolep men ren kūrm̧ool. Eaar kōļļa wōņāān 
bwe kōm en maron̄ mour. Kōn wōt menin kōm lukkuun 
iakwe E im kabun̄jar n̄an E kōn kam̧m̧oolol rainin im 
n̄an indeeo. ◼
Rijeje eo ej jokwe ilo New York, USA.



Jān Elder  
Larry R. Lawrence
Jān Jiljilimjuonn̄oul eo

Jabdewōt armej eo ej ron̄jake nuuj ko an peļaakin laļ in renaaj 
errā ippa ke jej mour ilo juon tōre in “tariņae ko im unoj ko kōn 
tariņae ko” (K&B 45:26). Em̧m̧an eo, aolep ro ilo laļ in retijem̧ļo̧k 

ilo Tariņae. Jeļļakkar tariņaeik jetōb ko renana ilo juon Tariņae eo ejje-
ļo̧k jemļo̧kin eo eaar ijjino ilo mour eo m̧okta jen ad kar ļo̧tak tok.

Kōnke jejjan̄in kar bōk ānbwin, jaar Tariņae ilo Lan̄ ilo an ejjeļo̧k 
jaje, pu, ak baam̧ ko. Ak Tariņae in eaar ļapļo̧k āinwōt jabdewot  
Tariņae ko raan kein, im bilien armej ro raar jako.

Tariņae eo ilo mour eo m̧okta eaar Tariņae ilo naan, ļōmņak, arto 
artak, im kareel (lale Revelaton 12:7–9, 11). Jerbal eo an Setan ej n̄an 
kalluik armej. Eaar jeļā ke mijak ej wāween eo em̧m̧an tata n̄an ko̧k-
kure tōmak. Emaron̄ kar kōjerbal akweel āinwot in: “Elukkuun pen.” 
“Epen n̄an kōm̧m̧an bwe en bar erreo.” “Elukkuun kauwōtata.” “Ewi 
wāween am̧ jeļā ke komaron̄ lōke Jisōs Kraist?” Eaar ļap an ebanban 
e Rilo̧mo̧o̧r eo.

Kam̧m̧oolol eo, karōk eo an Anij eaar anjo̧ ioon riab ko an Setan. 
Karōk eo an Anij eaar kitbuuj anemkwoj in kālet an aolep armej im 
juon kijejeto eļap. Jeova, āt eo jejeļā kake Jisōs Kraist, eaar m̧ōņōņō in 
ajeļo̧k mour eo an—bwe en en̄taan kōn bōd ko ad. Eaar kōnaan ajeļo̧k 
mour eo An n̄an ro jein im jatin bwe ro renaaj ukweļo̧k ren maron̄ bar 
erreo im erom āinwōt Jemāer Ilan̄. (Lale Moses 4:1–4; Ebream 3:27.)

Tariņae eo ej 
Wōnm̧aanļo̧k Wōt

Tariņae eo eaar ijjino ilo lan̄ ej wōnm̧aanļo̧k wōt n̄an 
rainin. Ilo m̧ool, Tariņae in ej ļapļo̧k wōt ilo an arrmej ro 

rekwojarjar kōpooj er n̄an jepļaak tok eo an Rilo̧mo̧o̧r.

Men eo juon em̧m̧an me eaar jipan̄ 
Irooj wiin i būruōn ro nejin Anij eaar 
kajoor ilo naan in kam̧ool ko An ro raar 
jutak ilikin, im kar pād ium̧win tōl an 
Michael, juon enjeļ (lale Revelesōn 12:7, 
11; K&B 107:54). Ilo mour eo m̧okta, 
Adam kar ņa etan Michael, im Setan 
kar ņa etan Lucifer, meļeļein “ribōktok 
meram.” 1 Āinwōt ilo lale ej juon āt eo 
ejjab jejjet n̄an juon irooj in marok (lale 
Moses 7:26), ak jeje ko rekwojarjar rej 
katakin bwe Setan eaar “enjeļ eo an 
Anij eo eaar ilo kōmaron̄e ilo im̧aan 
mejān Anij” m̧okta jān an kar bun̄ (lale 
K&B 76:25–28).

Ewi wāween an juon jetōb eo eob-
rak kōn jeļāļo̧kjeņ im imminene ko 
maron̄ bun̄ jān tōmak? Kōn an kar utiej 
būruōn. Lucifer eaar jum̧ae Jemedwōj 
Ilan̄ kōnke eaar kōņaan bōk aelōn̄ in 
kiin̄ eo an Anij bwe en an.

Ilo naan ko an “Beware of Pride,” 
Būreejtōn Ezra Taft Benson (1899–
1994) eaar katakin bwe Lucifer “eaar 
kōņaan bwe ren kautiej e ilōn̄ in ļo̧k ro 
jet” im bwe “an utiej bōro eaar kōņaan 
bōk jea eo an Anij.” 2 Em̧ōj am̧ kar 
bar ron̄ ke Setan eaar kōņaan bwe en 
ko̧kkure anemkwoj in kālet an armej, 
ak eaar jab kōn un in wōt unin aer kar 

Jemād (lale K&B 29:36). Setan im rikaļoor ro an kar joļo̧k 
er jān lan̄, ak raar jab joļo̧k er n̄an kapin marok. Mokta, raar 
jilkintok er n̄an laļ in (lale Reveleson 12:7–9), ijo Jisōs Kraist 
eaar ļo̧tak ie im ijo pinmuur eo An eaar bōk jikin. 

Etke jetōb ro m̧ōttan Setan kar kōtļo̧k er n̄an itok n̄an laļ 
in? Raar itok n̄an bōktok jum̧ae n̄an ro rej kajjieon̄ kapoik 
er (lale 2 Nipai 2:11). Renaaj ke joļo̧k er juon iien n̄an kapin 
marok? Aaet. Ālkin juon taujin iiō, Setan im jetōb ro m̧ōttan 
naaj joļo̧k er n̄an indeeo.

Setan ejeļā ke em̧ōj bwini raan in mour ko an. Ilo Itok 
eo Kein Karuo an Jisōs, Setan im enjeļ ro an naaj lukwōj 

Tariņae eo ilo Lan̄, jaar iakwe  
im jutak ilikin Jemedwōj Ilan. 

Jaar kōņaan erom āinwōt E.

joļo̧k e. Kar joļo̧k e jān lan̄ kōn an jum̧ae ņae Jemān im Eo 
Nejin (lale K&B 76:25; Moses 4:3).

Etke kwe im n̄a jej Tariņae ņae devil? Jaar Tariņae kōnke 
jaar tōmak. Jaar iakwe im jutak ilikin Jemedwōj Ilan̄. Jaar 
kōņaan erom āinwōt E. Lucifer eaar wōr juon an kōttōbar 
eoktak. Ekōņaan bōk jikin Jemed (lale Aiseia 14:12–14; 
2 Nipai 24:12–14). Pijaikļo̧k jon̄an an Setan jum̧ae ekar 
kōmetak Jemed im Jined Ilan̄. Ilo jeje ko rekwojarjar, jej riit 
bwe “lan̄ ko rekar jan̄ kake e” (K&B 76:26).

Ālkin arto artak eo eļap, Michael im ritariņae ro an raar 
tōprak. Ruo m̧ōttan jilu in jetōb ko ilan̄ raar kālet n̄an ļoor 

er ium̧win 1,000 iiō ko (lale Reveleson 20:1–3; 1 Nipai 
22:26; K&B 101:28). Ilo an epaake tok raan eo, kajoor 
in naan ko rej kab baj kajoor ļo̧k wōt n̄an wiin i elōn̄ 
armej ro.

Kar kwaļo̧k n̄an Jon eo ribok reveleson kōn Tariņae eo 
ilo Lan̄ āinwōt m̧ōttan wōt visōn in eļap. Kar kwaļo̧k n̄an 
e wāween an Setan kar itok n̄an laļ in n̄an kapo armej. 
Uwaak eo an Jon in: “Wo n̄an āne im lo̧meto, bwe tepiļ ear 
wanlaļwōj n̄an kom̧ im eļap an illu, bwe e jeļā jidik wōt 
iien ippān” (Reveleson 12:12).

Ta ko Setan ej kōm̧m̧ani ilo raan in mour kein an, ilo an 
jeļā ke ejabwe iien n̄an e. Rijilōk Piter eaar je bwe “tepil eo, 
āinwōt ļaion e rorror, ej etetal wōt im pukot eo ej maron̄ in 
kan̄i” (1 Piter 5:8).

Ta eo eaar kareel Setan? Ejamin wor ānbwinnin, ejamin 
wōr ippān ak an baam̧le, im ejāmin bōk lan̄lōn̄ eo elikio, 
kōn menin ekōņaan bwe aolep em̧m̧aan im kōrā “ren en̄-
taan āinwōt e” (2 Nipai 2:27).

Devil ej kōttōpare aolep armej, ak eļaptata ro me ewōr 
aer kōttōbar n̄an bōk m̧ōņōņō eo ejjeļo̧k jemļo̧kin. Ealikkar 
an lukkuun ebanbane aolep armej ro me rej pād iaļ eo n̄an 
mour eo eutiejtata. Jeje ko rekwojarjar rej katakin kōj bwe 
Setan “ej kōm̧m̧an tariņae ippān ro rekwōjarjar an Anij, im 
jepooļe peļaakier” (K&B 76:29).

Tariņae eo eaar ijjino ilo lan̄ ej wōnm̧aanļo̧k wōt n̄an 
rainin. Ilo m̧ool, Tariņae in ej ļapļo̧k wōt ilo an arrmej ro 
rekwojarjar kōpooj er n̄an jepļaak tok eo an Rilo̧mo̧o̧r.

Būreejtōn Brigham Young (1801–77) eaar kanaan “bwe 
kabun̄ in enaaj ajeded, jeraam̧m̧an im eddōkļo̧k im debak-
bakļo̧k, im bwe kōn an ajeded Gospel in ipeļaakin laļ in, 
kajoor eo an Setan enaaj kajoor ļo̧k.” 3

Ij ļōmņak kōj aolep jenaaj errā ke kanaan in em̧ōj an 
kūrm̧ool ilo ad kam̧ooli men ko renana rej waļo̧k ilo juk-
jukin pād ilo laļ in. Būreejtōn Young eaar katakin bwe 
jej aikuj ekkatak kōn kōttōbar ko an rikōjdat eo bwe jen 
maron̄ anjo̧ jān e. Ij kwaļo̧k wāween ko emān im ļōmņak 
ko jet kōn wāween anjo̧ jāni.

Kilen Ko̧kkure ko an Setan
1. Kapo. Devil ejjab jook n̄e ej itok n̄an letok ļōmņak 

ko renana ilo kōļmenļo̧kjeņ ko ad. Bok in Mormon ej 

katakin bwe Setan ej unoojdikdik kōn ļōmņak ko rettoon 
im rejjab em̧m̧an im ej kōļapļo̧k ļōmņak in kabwerer ko. 
Ej kakijoroor kōj n̄an bōki men ko jej an̄ūri im n̄an ļōmņak 
kōn kōj make im tōr. Ejjab kōņaan bwe jen kile ia eo me 
ļōmņak kein rej itok jān e, kōn menin ej unoojdikdik, “Ej 
jab n̄a devil, bwe ejjeļo̧k juon” (2 Nipai 28:22).

Ewi wāween ad anjo̧ jān kapo kein? Juon iaan kein jer-
bal ko rem̧m̧an ej n̄an upaakeļo̧k Setan. En̄in ej ta eo Jisōs 
en kar kōm̧m̧ane.

Bwebwenato in Rilo̧mo̧o̧r ilo Kalimur Ekāāl me ej letok 
katak ko kōn kapo. Ālkin kajjojo kapo Setan ej kapoiki, 
Jisōs eaar kōjerbal ruo wāween ko n̄an bōbrae e make: 
kein kajuon, Eaar kakoik Setan; innām Eaar kouti jeje ko 
rekwojarjar.

Ij lewaj juon waanjon̄ak: “Kwon ilok, Setan, bwe ar je, 
Kwon kabun̄ n̄an Irooj am̧ Anij, im kwon jerbal n̄an E 
wōt” (Matu 4:10). Eoon eo juon eaar rekoot e, “Innām tepil 
ej ilo̧k jān E, im lo, enjeļ ro rej itōm jipan̄ E” (Matu 4:11). 
Jojomar an Rilo̧mo̧o̧r eaar lukkuun kajoor!

Mour eo an Būreejtōn Heber J. Grant (1856–1945) ej 
letok katak kōn wāween an Būreejtōn Grant, ke eaar juon 
likao, anjo̧ jān devil. Ke Būreejtōn Grant eaar kile bwe 
Setan eaar unoojdikdik n̄an e, kajjieon̄ n̄an kabweer e ilo 
būruon, eaar lam̧ōj im ba, “Mr. Devil, kwon ikōn̄.” 4

Ewōr am̧ maron̄ n̄an ba Setan en etal n̄e kwōj jelm̧ae 
kapo. Jeje ko rekwojarjar rej katakin, “a komwin jum̧ae 
tepil, im enaaj ko jān kom” ( Jemes 4:7).

Mōttan eo juon ilo an Rilo̧mo̧o̧r jojomar e ekar kouti 
tok jān jeje ko rekwojarjar. Ewōr juon kajoor eļap ilo am̧ 
kakeememej eoon ko jān jeje ko rekwojarjar, āinwōt an kar 
Jisōs kōm̧m̧ane. Eoon ko ilo jeje ko rekwojarjar rej erom 
juon kein jipan n̄an mour in jetōb.

N̄e kwōj jelm̧ae kapo ko, kwōn ba kien ko āinwōt 
“Kwōn kememej raan in Jabōt, bwe kwōn ko̧kwojarjar e,” 
“Komwin yokwe ami ri kojdat,” ak “Im erreo en kainōknōk 
ļōmņak ko am ilo ejjeļo̧k m̧wijkōk” (Exodus 20:8; Luk 6:27; 
K&B 121:45). Kajoor an jeje ko rekwojarjar rejjab kaam̧ijak 
wōt Setan, ak ej barāinwōt karuwaineneik jetōb ilo būru-
om̧, im kōjparok eok ņae kapo.

2. Riab im moņ. Jeje ko rekwojarjar rej kwaļo̧k bwe 
Setan ej “jemān riab otemjeļo̧k” (2 Nipai 9:9). Jab tōmak e 

n̄e ej unoojdikdik kōn enaan āinwōt “Kwojamin kōm̧m̧an 
jabdewot men ejim̧we,” Kolukkuun jerawiwi im ejāmin 
jeorļo̧k bōd ko am̧,” Kwojāmin oktak,” “Ejjeļo̧k ej kea kōn 
eok,” im “Ejjeļo̧k am̧ tōļan.”

Juon wāween an riab ej āinwōt in: “Kwoj aikuj kaj-
jieon̄e men otemjej juon kōttan bwe kwōn maron̄ jeļā. 
Juon kōttan eban kōmetak eok.” Juon men ettino me 
ejjab kōņaan bwe kwōn jeļā ej bwe jerawiwi ej juon 
men kwōj an̄n̄ūri.

Bar juon wāween an riab me Setan enaaj kajjieon̄ bwe 
kwōn kōm̧m̧ane: “Aolep armej rej kōm̧m̧ane menin. Em̧-
m̧an.” Ejjab em̧m̧an! Kōn menin ba n̄an devil bwe kwojjab 
kōņaan etal n̄an telestial kingdom—men̄e aolep rej etal 
n̄an ijeņ.

Men̄e Setan enaaj riab e eok, komaron̄ pādped wōt ioon 
jetōb bwe en ba n̄an eok m̧ool eo. En̄in ej unin an lukkuun 
aorōk mennin letok eo an Jetōb Kwojarjar.

Devil em̧ōj ņae etan “ri moņ eļap.” 5 Ej kajjieon̄ kariab 
aolep m̧ool ko ilo katak ko an Irooj.

Keememej, riab in ejjab āinļo̧k wōt oktan men ko 
jabdewōt. Oktan mouj ej kilmeej, ak riab in mouj emaron̄ 
epaakeļo̧k emouj jidik ak kūrrā. Riab in ej kwaļo̧k eiten 
āinwōt n̄an men eo me m̧ool in bwe en maron̄ kapok 
im moņ e ro me rejjab jeļā kake. Rej oktan men ko me 
rem̧m̧an, im ej āinwōt riab in jāān ko, ejjeļo̧k tokjāer. In 
kōmeļeļeiki.

Juon iaan kariab ko an Setan kōn tōmak ej tōmak ilo 
jetōb ettoon. Kariab eo an kōn iakwe ej lōn̄. Ej kariab 

priesthood ilo an letok rikanij, im ej anōk kabwilōn̄lōn̄ ko 
an Anij ilo an kōjerbal ekkōbāl.

Mare eo ikōtaan em̧m̧an im kōrā ej ekkapit jān Anij, ak 
m̧are eo an em̧m̧aan n̄an em̧m̧aan im kōrā n̄an kōrā eriab. 
Ej bōktok ejjeļo̧k jeraam̧m̧an im jeban bōk mour eo eutiej 
tata. Men̄e anōknōk ko an rej moņe elōn̄ armej, rejjab jet 
men ko rem̧ool. Rejjab maron̄ bōktok m̧ōņōņō eo ejjeļo̧k 
jemļo̧kin.

Anij ej kakkōļ kōj kōn moņ ko im ej waļo̧k ilo Katak im 
Bujen ko. Eaar ba, “Men eo ej jab kōketak ej jab jān Anij, im 
ej marok” (K&B 50:23).

3. jum̧ae. Setan ej jemān jum̧ae. Rilo̧mo̧o̧r eo ej kata-
kin, “Ej pukwōj būruōn armej n̄an aitwerōk kōn illu, ippān 
doon” (3 Nipai 11:29).

Devil eto an ekkatak ium̧win elōn̄ iiō ko kōn imminene 
in me ijo ewōr jum̧ae ie, jetōb eo an Irooj enaaj jako. Jān 
iien eo eaar kapoik Cain bwe en m̧an Abel, Setan eaar 
kareel ro jein im jatin bwe ren akweel. Eaar barāinwōt 
kōm̧m̧an bwe en wōr jorrāān ilo m̧are ko, ilubwiljin ro 
uwaan ward ko, im ikōtaan mijinede ro rej leiaiki doon. 
Ej m̧ōņōņō n̄e ej lo an armej akweel. Ej kajjieon̄ kōm̧m̧an 
bwe baam̧le ko ren akweel m̧okta jān iien jar ilo Jabōt, 
m̧okta jen nokon in jota an baam̧le ilo joteen in Mande, im 
iien ko me ripālele rej ļōmņak in jerbal ilo tampeļ. Emōj an 
kajejjet iien ko an.

Ijo elōn̄ jum̧ae ilo m̧ōko ak jikin jerbal, kajju kabōjrak 
jabdewōt ta eo kwōj kōm̧m̧ane im kōm̧m̧an aenōm̧m̧an. 
Jekdoon wōn eo eaar jino kōjerak.

Jum̧ae ej bōktok juon mejatoto enana. Josep Smith eaar 
katakin bwe “devil ej riab e kōj bwe jelukkuun wānōk, 
n̄e jej pukōt n̄an ņa ruōn ro jet.” 6 N̄e kwōj ļōmņak kake, 
wānōk eo am̧ make ej riab eo an lukkuun wānōk.

Setan ekōņaan bwe en kajeded jum̧ae ilo Kabun̄ in. Ej 
kōttōbar eo an n̄an pukōt ruōn ritōl ro ilo Kabun̄ in. Josep 
Smith eaar kakkōl armej ro rekwojarjar bwe jinoin bun̄tōn 
eo n̄an bun̄ jān tōmak ej n̄an jab leke ritol ro ilo Kabun̄ in.7

Eiten aolep katak ko an rijum̧ae Mormon ro rej pādped 
ioon riab kōn kadkadin Josep Smith. Rikōjdat eo ej lukkuun 
kate bwe en jab kautiej Josep kōnke enaan eo an kōn  
Jepļaaktok eo ej pedped ioon bwebwenato in Rikanan eo 
kōn ta eo eaar waļo̧k ilo Bukwin Wōjke eo ekwojarjar. Devil 
ej lukkuun kate rainin jān kar m̧okta n̄an kōm̧m̧an bwe 
aolep ro uwaan kabun̄ in ren pere naan in kam̧ool ko aer 
kōn Jepļaaktok eo.

Ilo raan ko jinoin ilo epepen kein ad, elōn̄ em̧m̧aan 
priesthood ro rejitōnbōro, raar inepata, im jab ron̄jake Rika-
naan eo. Juon iaer ekar Lyman E. Johnson, eo kar bukweļo̧k 
etan jān kabun̄ in kōn an jab mour ekkar n̄an katak ko. Eaar 
būrom̧ōj tokālik ke eaar etal jān Kabun̄ in: “Inkar jek pe eo 
tuanbwijmaron̄, n̄e inej bar tōmak e. Innām iaar obrak kōn 
lan̄lōn̄ im m̧ōņōņō. Ettōņak ko ao raar em̧m̧an. Ke iaar ruj 
tok ilo jibbon̄ōn̄ eo jetōb eo aō eaar lukkuun m̧ōņōņō. Iaar 
m̧ōņōņō raan im bon̄, obrak kōn aenōm̧m̧an im lan̄lōn̄ im 
kam̧m̧oolol. Ak kiiō emarok, metak, būrom̧ōj, ļap an nana 
aō mour. Ijjan̄in kar lo jon̄an m̧ōņōņō in ilo mour eo aō.” 8

Kwon likit am kōjatdikdik ilo jetōb 
bwe enaaj kwaļo̧k m̧ool eo. En̄in 
ej unin an lukkuun aorōk mennin 
letok eo an Jetōb Kwojarjar.

Ļōmņak kōn naan kein. Raar jet 
naan in kakkōl n̄an aolep membōr ro 
ilo Kabun̄ in.

Ikar oktak tok n̄an Kabun̄ in. Iaar 
peptaij ke ej 23 aō iiō im iaar pād ilo 
juon jikuuļ in taktō ilo Arizona, USA. 
Iaar jeļā m̧okta ke Setan ej jerbal ippān 
rikatak ro n̄an kapok er n̄an kabweer 
er ilo aer kappukot m̧ool eo.

Ilo tōre ko ke ej jodikdik, iaar lo 
waanjon̄ak ko an armej ro rekwojarjar 
ro m̧ōtta. Iaar bwilōn̄ kōn wāween 
m̧wil ko m̧wilier. Iaar kōm̧m̧ane kālet 
eo n̄an ekkatak kōn Kabun̄ in, ak iaar 
jab kōņaan ba n̄an juon ke iaar katak 
ippān Mormon. Bwe in katoļo̧k naan 
in kabweerer ko jān ro m̧ōtta, iaar 
kōm̧m̧ane kālet eo ao n̄an pukōt im 
etale ilo ittino.

Elōn̄ iiō ko remootļo̧k m̧okta jān an 
kar wōr internet, kōn menin iaar etal 
n̄an juon ļaibrāre. Iaar lo juon kape 
in Bok in Mormon im juon bok etan 
A Marvelous Work and a Wonder, jān 
Elder LeGrand Richards (1886–1983) 
jān Doulul eo an Jon̄oulruo Rijilōk ro. 
Iaar jino aō riit bok kein kōn ikdeelel 
eļap, im iaar lo bwe raar im̧we eō.

Ke jetōb eo aō eaar ikdeelel n̄an 
University. Eaar ko̧o̧l eō bwe in tin loļo̧k ilo Utah, eaar kal-
lim̧ur eō bwe inaaj lukkuun m̧ōņōņō kōn turaap in. Ekar 
ejjeļo̧k an jeļā ke iaar ekkatak ilo ittino kōn Kabun̄ eo an.

Iaar eo̧ron̄ kūr eo an. Eo m̧ōtta eaar ba bwe kōm̧ en etal 
n̄an Salt Lake City n̄an alooje temple square. Ekar bwilōn̄ 
ke iaar lukkuun m̧ōņōņō ilo aō uwaak. Ekar ejjeļo̧k an jeļā 
ke eaar itok limou n̄an ekkatak kōn m̧ool eo kōn Josep 
Smith im Jepļaaktok eo.

Sister mijenede ro ilo Temple Square raar lukkuun ļap aer 
jipan̄. Ilo an jab jeļā kake, raar uwaake elōn̄ iaan kajjitok ko 
aō. Naan in kam̧ool ko aer raar im̧we eo n̄an “pere ļōmņak 
ko [aō],” 9 im tōmak eo aō eaar jino eddōkļo̧k. Jab maron̄ 

ekkatak eļapļo̧k, Setan eaar jino unoojdikdik ilo lo̧jiln̄ū. Eaar 
ba n̄an eō bwe in maron̄ lukkuun kakūrm̧ool unin, iaar aikuj 
ekkatak kōn ta ko em̧ōj je ikijjeen kōnana ko an Kabun̄ in. 
Iaar etal n̄an ļaibrāre im jino bar etale. Āliktata, iaar lo juon 
bok eo me eaar lukkuun kōnanaiki Rikanaan Josep.

Ilo aō kar riiti bok in an rijum̧ae ro an Mormon iaar 
tarpok. Eaar jako jetōb eo me em̧m̧an im im̧we eo me eaar 
tōl eo ilo aō kar ekkatak. Iaar jino illu im kar kabōjrak aō 
kappukōt m̧ool eo. Iaar jar n̄an bōk uwaak ke ij riiti katak 
ko an ro rej jum̧ae Mormon!

Iaar ilbōk, Iaar uwaake juon ko̧o̧l jān juon iaan ro 
m̧ōtta ilo kar high school eo ej jikuuļ ilo Brigham Young PI

kōmeļeļe jon̄an kajoor in naan in kam̧ool ko an bōro.
Eo m̧ōtta eaar kwaļo̧k an naan in kam̧ool im eaar karu-

waineneik eō bwe in jar im kajjitōk ippān Anij eļan̄n̄e 
Kabun̄ in em̧ool. Ilo juon iaļ eo eaitok n̄an Arizona, iaar 
jino jar kōn tōmak—ej kab juon kōttan “im eļan̄n̄e kom̧ 
naaj kajjitōk kōn juon bōro em̧ool, kōn lukkuun kōttōpar 
(Moronai 10:4). Juon tōre ilo tūrāāp eo, ilo aō kalimjōkļo̧k 
wa eo waaō eo eaar lukkuun meram. Iaar ekkatak ippa 
make bwe meram eo emaron̄ dōblo̧ke marok.

Ālkin aō kar kōm̧m̧ane kālet eo n̄an peptaij, devil eaar 
lukkuun kapoiki eō. Eaar jino jerbal ippān baam̧le eo aō, 
ro raar kajjieon̄ kōn kajoor eo aer bwe ren kabweer eō, im 
raar m̧akoko bwe in peptaij.

Iaar wōnm̧aanļo̧k wōt im peptaij, im āliktata būruweer 
eaar meraļo̧k. Raar jino jipan̄ eō kappukōt menmenbwij 
an baam̧le eo aō. Jet iiō tokālik, iaar peptaiji ļaddik eo 
jatū. Eo m̧ōtta me eaar kūr eō bwe in loļo̧k e ilo Utah 
eaar kiiō lio pāleeō.

4. Kabweerer. Setan ewājabdik ilo an kōjerbal kein 
jerbal in n̄an armej ro rekwojarjar ro retiljek n̄e emaat an 
maron̄ kapoiki er. Ippa, ke ij tin jino ebweer, eaar jipan̄ eō 
bwe in kile wōn eo ej kajjieon̄ kam̧ōjņo̧ik eō. Menin eaar 
kōm̧m̧an bwe jon̄an illu eo aō in kajju m̧ōņōņō—bwe in 
maron̄ jum̧ae devil.

Jet iiō ko remootļo̧k, Būreejtōn Benson eaar kwaļo̧k 
juon enaan ņae etan “Jab Ebweer” Ilo katak in, eaar kakkōl, 
“Setan eļapļo̧k an kajjieon̄ kabweer armej ro rekwojarjar, 
kam̧ōjņo̧ik er, kabūrom̧ōj er im kainepataik er.” 10 Būreejtōn 
Benson eaar rōjan̄ membor ro ilo Kabun̄ in bwe ren kōjpa-
rok wōt, im eaar kwaļo̧k 12 ļōmņak ko rem̧ool n̄an Tariņae 
menin kabweerer ko.

Ļōmņak ko an ekitbuuj jipan̄ ro jet; lukkuun jerbal im 
kōjekdo̧o̧n pād bajjōk; kōmoururi ānbwinnūm̧, eo ekoba 
kāājimourur im m̧ōn̄ā m̧ōn̄ā ko rem̧m̧an; kappukōt kōje-
raam̧m̧an ko an priesthood; ron̄jake al ko rem̧m̧an; bwini 
menin jouj ko; im kōm̧m̧an am̧ kōttōbar. Im ilubwiljin 
aolep men, āinwōt an eoon ko katakin, jej aikuj jar bwe 
jen maron̄ anjo̧ ioon Setan (lale K&B 10:5).11

Setan emijak n̄e ej lo
Armej eo ekwojarjar em̧ōjņo̧ ej bukwelōlō im jar.12

Elukkuun aorōk bwe jen jeļā ke elōn̄ jon̄an kajoor an eo 
enana. Anij eaar kōm̧m̧an jon̄an, im Setan ejjab maron̄ eļļā 
jān e. N̄an waanjon̄ak, jeje ko rekwojarjar rej kalikar n̄an 
kōj bwe “kajoor kar jab leļo̧k e n̄an Setan n̄an kapo ajri ro 
reddik” (K&B 29:47).

Jon̄an eo juon me ebar aorōk ej bwe Setan ejjab 
jeļā ļōmņak ko ad n̄an n̄e jej kwaļo̧k n̄an e. Irooj eaar 
kōmeļeļe, “ejjeļo̧k bar juon ijello̧kun wōt Anij ejeļā 
koļmānļo̧kijeņ ko am im kōttōpar ko an būruōm̧” 
(K&B 6:16).

Em̧ool en̄in unin an Irooj letok n̄an kōj kien ko āinwōt 
“Jab elotaan” (K&B 9:6) im “Kwōn jab kōnono nana ņae 
riturum̧” (K&B 42:27). Eļan̄n̄e komaron̄ ekkatak n̄an dāpij 
loom̧ (lale Jemes 1:26), koban leļo̧k eļap meļeļe n̄an devil. 
Ijo ej ron̄ aetwerōk, ellotaan, im kajirere, ej lukkuun mijōk 
wōt kōj. Naan ko am̧ renana ej kapidodoik am̧ po ippān 
rikōjdat eo.

Elōn̄ nuuj em̧m̧an n̄an kwe. Ritariņae ro an Anij elōn̄ļo̧k 
uwaer jān ritariņae ro an Lucifer. Komaron̄ reito reitak im 
ļōmņak kōn kwe make, “Laļ in eļapļo̧k an jerawiwi. Setan 
jon̄an n̄e e wiin i tariņae in. Jab bwebwe jān e. Mool in ej, 
elōn̄ uwaad jān rikōjdat eo. Keememej, ruo m̧ōttan in jetōb 
ro nejin Anij raar kālet karōk eo an Anij.

Ro jeiū im jatū, lale bwe kwōn tariņae ilo jait eo an Irooj. 
Lale bwe kwōn ineek ippam̧ jaje eo an Jetōb.

Ej jar eo aō in bwe ilo jemļo̧kin mour eo am̧, kwōn 
lam̧ōj ippān Rijilōk Paul, “Iaar tariņae tariņae em̧m̧an, 
iaar kam̧ōjļo̧k iaekwoj eo aō, iaar dāpij tōmak eo” 
(2 Timote 4:7). ◼

Devil ej kajjieon̄ kapoik aolep, 
ak eļaptata ro me rej kōttopar 
m̧ōņōņō eo ejjeļo̧k jemļo̧kin.

L A A J R A K  I N  T Ō M A K  K O

Skaidrīte Bokuma
Liepāja, Latvia

Skaidrīte ej juon iaan armej ro 
relemōņōņō me ij kab ioon e. Mour eo an 
ilo kalimjōkļo̧k ej juon armej eo ewāppen. 
Ak ke eaar juon ajri eaar mour ippān 
jinen eo ekadōkdōk, eo eaar jab maron̄ 
kea kake e im ļaddik eo jatin. Skaidrīte 
eaar jibwe pein leddik eo jatin ke ekar mej 
kōn kwōle. Jino jān ke ej 8 an iiō, Skaidrite 
ekar jokwe ilo jet im̧ōn kōkkaajriri. Leddik 
in rekar bwijlo̧ke, m̧ane, im dike an jar. 
Leddik in rekar kōjerbale āinwōt juon 
rikōm̧akoko. Ium̧win iiō ko, ekar ļōmņak 
n̄an bōk mour eo an make. 

Iiō ko tokālik, eaar kappukōt n̄an bōk 
kōjatdikdik, Skaidrīte eaar delo̧n̄e juon 
im̧ōn jar an LDS. 
LESLIE NILSSON, RI PIJA 

“Juon sister mijenede eaar 
iak iakwe eō im ettōn̄dikdik 
tok n̄an eō. Iaar ļōmņak e kar 
juon enjeļ. Jān raan eo, mour 
e aō ekar oktak. Ewōr 17 iiō 
kiiō, im aolep ļōmņak ko aō 
me n̄an bōk mour eo aō ekar 
jako. Rainin, ļōmņak ko aō 
rem̧m̧an. N̄e ij edodo, ij ajeļo̧ki 
n̄an Anij. Em̧ōj aō ekkatak bwe 
ij aikuj kōjatdikdik ilo E kōn 
men otemjej. Mour in eluk-
kuun aiboojoj ippa.”

N̄an katak kilen am̧ jeļā im jipan̄ ro rej ļōmņak in bōk 
mour ko aer make ilo  lds. org/go/41739.

Jet iiō remootļo̧k, baam̧le eo am̧ raar 
jokwe ilo Veracruz, Mexico, ijo ajri 

ro nejū raar jikuuļ ie. Kajjojo jibbon̄ 
n̄e ij kōpooj ajri ro jilu nejū n̄an jikuuļ, 
ekkā ammean̄ ron̄jake radio—station 
eo ej make wōt em̧m̧an ilo bukwōn 
eo—kōn būrookram̧ ko litoki rekai-
toktok limo̧ jen ļaddik eo ej jerbal ilo 
radio station eo.

Kōm̧ kar ron̄jake juon al ejjab luk-
kuun em̧m̧an. Ke ij lukkuun keron̄jake 
meļeļein, iaar kile bwe men ko ej ba, 
raar jab em̧m̧an im raar lukkuun nana.

Iaar ba n̄an ajri ro nejū, “Jejjab 
kōņaan ron̄ kain naan rot kane.” 
Bōlen raar jab lukkuun keron̄jake 
meļeļe eo an al eo, ak raar kaine 
keron̄jake wōt peļļo̧kin.

JOUJ JAB KŌJAN̄ AL ŅE
Raar lo aō kune radio eo im raar 

ba ta eo iaar kōm̧m̧ane. “Inaaj ba n̄an 
rijerbal en ilo radio station eo ke en 
joļo̧k al eo jen būrookram̧ eo.” Raar 
kakijōrjōr eō bwe in kōm̧m̧ane ilo 
iien eo em̧ōkajtata.

Kōm ar jab tōmak, ak iaar ko̧o̧le 
radio station eo. Ij ba wōt ren kar jab 
uwaak, ak iaar ilbōk, ke ejja rijerbal 
eo wōt ilo station eo eaar m̧ōkaj an 
uwaake ko̧o̧ļ eo aō.

Iaar ba n̄an e ke ijjab kōņaan 

ron̄jake al eo, āinwōt ke elōn̄ baam̧le 
ko rej ron̄jake radio ilo jibbon̄. Eaar 
kajjitōk ta eo ij kōņaan bwe en bōk 
jikin al eo, ak ainikien eaar lukkuun 
em̧m̧an ke ij kajjitōk bwe en jab kōjan̄ 
al eo bwe ajri ro rej pād ilo m̧weo.

Iaar jab jeļā eļan̄n̄e ko̧o̧ļ eo aō ekar 
waļo̧k ilo mejatoto, ak iaar m̧ōņōņō 
bwe rijerbal eo ilo radio station eo 
eaar ron̄jake. Im jejjo raan tokālik, iaar 
lo bwe kajjitōk eo aō eaar tōprak.

En̄jake in eaar kōm̧m̧an bwe in 
peran n̄an kōm̧m̧ani kālet ko im kōm̧-
m̧ane ta eo ekkar n̄an kōjparok ajri ro 
nejid jān im̧we ko renana. Ilo ad kōm̧-
m̧ane āindein, Jetōb Kwojarjar enaaj 
m̧ōttad wōt. ◼
Maria Hernandez, Texas, USA

Kōm̧ ar ron̄jake juon al ejjab lukkuun 
em̧m̧an ilo radio eo, iaar jino lukkuun 

keron̄jake meļeļe ko ie.

Jem̧aanļo̧k iaar em̧m̧akūt ļo̧k n̄an 
juon em̧ kāāl im kar ba n̄an 

jet iaan membōr ro bwe 
ren tin jipan̄ eō kōm̧-
m̧ane būrojāāk eo ilo 
m̧weo m̧ō. Ilo lukwōn 
būrojāāk eo, iaar etal in 
tin wiaiki tok kabbwebwe 
ko kōm̧ij aikuji bwe en 
dedeļo̧k. Ālkin am̧ kadede-
ļo̧k būrojāāk eo, iaar en̄jake ke ejako 
waļļōt eo aō. Iaar jabrijrij kōnke 
ilowaan waļļōt eo aō epād ie aolep 
peba ko raorōk ippān ļo̧k jāān eo ij 
kab bōke jān juon m̧ōtta jibbon̄ōn̄ 
eo. Iaar etale ijoko iaar wia ie ak iaar 
jab maron̄ in loe. Iaar ro̧o̧ļ n̄an m̧weo 
im bar pukote eļan̄n̄e iaar likūti jab-
dewōt jikin, ak iaar jab bar loe. Iaar 
jino ļōmņak in bar kōm̧m̧an kape 
in aolep peba ko. Innām m̧okta jen 
aō etal jān m̧weo, eo m̧ōtta eaar ba, 
“Kwar ke baj jar?”

Iaar m̧ōkaj in uwaak, “Aaet iaar jar!”
Ak ilo m̧ool, iaar jab jar kōn luk-

kuun kōttōbar. Ijoke, iaar kōņaan likūt 
ankilaaō ilo Jemedwōj Ilan̄ bwe en 
kōm̧m̧an eddo eo An n̄an jipan̄ eō lo 
waļļōt eo aō. Ak iaar keememej eoon 
eo ilo Aiseia 55:8.: “Bwe ļōmņak ko 
Aō rejjab ļōmņak ko am̧, ak iaļ ko am̧ 
rejjab iaļ ko Aō, Irooj ej ba.”

Juon Jabōt iaar ilo̧k n̄an m̧ōn jar 
eo, im juon membōr eo me eaar pād 
ippa raan eo ļo̧k eaar ba ke eaar jar 

WAĻĻŌT EO 
EJAKO

emakijkij n̄an Jemedwōj Ilan̄ bwe in 
maron̄ lo waļļōt eo aō. Eaar ba ke 
ej en̄jake ke inaaj loe. Tokālik, ke ij 
jijet im riit ippa make, iaar jino riiti 
Bōk Uwaak n̄an Jar ko Ad jān Elder 
Gene R. Cook, ekar juon uwaan Jiljilim-
juonn̄oul eo. Peij eo jinointata ej kōn 
juon bwebwenato ejjeļo̧k oktak jān jor-
rāān eo aō: Ļaddik eo nejin Elder Cook 
eaar bar jako waļļōt eo an, kōn menin 
baam̧le eo raar kuk ippān doon im kar 
jar n̄an Irooj bwe ren maron̄ loe.

Ālkin riiti en̄jake in, iaar jeļā ke 
ij aikuj in kōm̧m̧ane im kakuk tok 
kōrā eo im ajri ro ippān doon. Kōm̧ 
ar kōm̧m̧ane juon doulul, im kajjojo 
armej ej jar, kajjitōk bwe Irooj en jipan̄ 

kōm̧ lo waļļōt eo eļan̄n̄e ej Ankilaan.
Mokta ļo̧k iaar kam̧ool kajoor eo 

an jar, ak tokālik, iaar jar ippa make, 
iaar kajjitōk ippān Jemedwōj Ilan̄ bwe 
en uwaake jar eo am̧ bwe en maron̄ 
kōkajoorļo̧k tōmak eo an kōrā eo ippa 
im ajri ro.

Raan eo juon juon em̧m̧aan eo eaar 
ko̧o̧ļ tok. Eaar ba ke eaar lo waļļōt eo 
aō, ekoba jāān ko. Iaar jan̄ āinwōt juon 
ajri kōnke jar eo aō eaar uwaak im bwe 
tōmak eo an baam̧le eo eaar kajoorļo̧k.

Ijeļā bwe Jemedwōj Ilan̄, men̄e 
eaar lukkkun lōn̄ ajri ro ilo jar eo, n̄an 
uwaak ekkar n̄an iien eo An im ilo 
karōk eo An. ◼
Luiz Marcelino, Goiás, Brazil

Iaar kajjitōk ippān Jemedwōj Ilan̄ bwe en uwaake jar 
eo am̧ bwe en maron̄ kōkajoorļo̧k tōmak eo an kōrā 

eo ippa im ajri ro.

Ļeo ippa ekkā an jerbal ilo raan in 
Jabōt, ekōm̧m̧an bwe in make lolor-

jake ļaddik ro emen neju ļo̧k n̄an jar. 
Juon Jabōt ilo iien kweilo̧k in kwoj-
kwoj eo, ļaddik ro ruo neju raar illu 
ippān doon. Eļan̄n̄e juon iaan ļaddik 
rein rekōņaan juon bok, ļaddik juon 
enaaj bar kōņaan. Iaar kajjieon̄ leļo̧k 
snack ko, kein ikkure ko, ak ejjeļo̧k 
tōprak. Iaar inepata ippān ļaddik ro 
neju, ro me reban baj jijet wōt ium̧win 
juon awa.

Iaar jibwe tok juon kein ikkure 
jidikdik jān pāāk eo aō im leļo̧k n̄an 
ļaddik eo neju juon an iiō. Im em̧ōkaj 
an Tyson lam̧ōj, eo jilu an iiō, ke ej 
baiti ļaddik eo jatin, kajjieon̄ in bōk 
kein ikkure eo. Iaar inepata ke ij diwōj 
nam̧ōjļo̧k kōn ļaddik ro ruo rej kōm̧-
m̧an ekeroro.

Eaar m̧ōkaj aō jan̄ kōn dānin kōm-
jaļļaļ. Etke menin elukkuun pen? Iaar 
kōm̧m̧ane ta eo Jemedwōj Ilan̄ eaar 
kōņaan bwe in kōm̧m̧an ilo aō bōktok 
baam̧le eo aō n̄an jar, ejim̧we ke? Ak 
ijamin bar kōm̧m̧ane. Eaar kam̧ōkm̧ōk 
im kajokook n̄an keto ketak ippān 
ļaddik ro neju ilo iien kweilo̧k in 
kwojkwoj eo kajjojo wiik. Iaar jab bar 
kōņaan ro̧o̧l ļo̧k.

Iaar jijet im kōļmenļo̧kjeņ kōn men 
kein ium̧win 15 minit, innām juon 
sister eo me eaar lukkuun kea eaar 
diwōj tok ilikū n̄an nam̧ōj. Etan in 
Sister Beus. Ekkā an jijet make iaan, 

LO̧MO̧O̧R ILO FOYER EO

Iaar inepata ippān ļaddik 
ro neju, ro me reban 

baj jijet wōt ium̧win juon 
awa.

Ilo iien intōrpiu eo aō āinwōt juon 
bisop juon rālepen Jabōt, iaar maron̄ 

in jijet ippān juon m̧ōtta eo em̧m̧an im 
kōnono kōn apan̄ ko ej iooni. Ālkin 
aō ron̄jake inepata ko an, Iaar en̄jake 
bwe men eo eļap an aikuji ej riit jen 
jeje ko rekwojarjar. Iaar bar āinwōt 
keememej bwe, āinwōt juon an bisop, 
iaar aikuj in barāinwōt riiti jeje ko aō 
rekwojarjar, eo me jet iien epen. Kōn 
menin iaar ba bwe komro nej “m̧ōttāik 
doon” n̄an kajjieon̄ ekkatak emakijkij. 

Aolep raan n̄e ej m̧ōj am̧ro riiti 
jeje ko rekwojarjar, kom̧ro ej jeje n̄an 
doon kōn naan in Ededeļo̧k! Jeļā bwe 
ebar wōr juon ej kōttar n̄an eo̧ron̄ 
ennaan eļan̄n̄e eo juon eaar ak eaar 
jab riit ilo raan eo bwe ej juon menin 
kōketak kōm̧ro jim̧or. Eļan̄n̄e juon 
iaamro eaar meļo̧kļo̧k, kōm̧ro ej jeje 
im kakeememej doon. Eļan̄n̄e juon 
iaamro ej meļo̧kļo̧k in jeje, eaar jab 
jeje tok. Kom̧ro eaar kōm̧m̧ane idajon̄-
jon̄ in ilo am̧ro jab kōm̧m̧an bwe eo 
juon en nana an mour.

Kom̧ro eaar jino idajon̄jon̄ in jiljino 
allōn̄ ko remootļo̧k, im ijjab keeme-
mej juon raan in am̧ro likjab in riiti 

jeje ko rekwojarjar. 
Būratōr in eaar jutak 
ilo Jabōt in jitlo̧k eo jet 
allōn̄ remootļo̧k im kwaļo̧k 
an naan in kam̧ool kōn em̧-
m̧an eo ej waļo̧k ilo baam̧le eo 
an kōn an riiti jeje ko rekwojarjar 
kajjojo raan.

Ij m̧ōņōņō kōn būratōr in kōn  
jem̧jerā eo an, barāinwōt kōn an jeje 
tok aolep raan. Iaar lo ewi jon̄an 
an kein kapāāl ko, ilo ad kōjerbali, 
maron̄ kōkm̧anm̧anļo̧k mour ko ad. 
Ij barāinwōt m̧ōņōņō kōn jeje ko 
rekwojarjar im aer kam̧ool kōn Kraist. 
Ijela bwe pinmuur eo an Rilo̧mo̧o̧r 
eaar kōm̧m̧an n̄an kōj kajjojo bwe jen 
jepļaak im mour ippān juon raan. ◼
Alex Whibley, British Columbia, Canada

EDEDEĻO̧K!
ļeo ippān ej jerbal ilo bisoprik eo im 
ajri ro nejin rerūtto. Eaar ba, “Aolep 
iien kwoj make iaam̧! Ij lo ke kwoj 
lukkuun kajjieon̄. Tyson emaron̄ ke 
jijet ippa?” Iaar jab maron̄ ļōmņak 
kōn juon uwaak! Iaar em̧m̧ajidjid ke 
ej jibwe pein im bōk e, kiiō aenōm̧an 
im m̧ōņōņō, bar etal n̄an m̧ōnjar eo.

Iaar kōmōrāik ļo̧k dānin meja, 
kotak nin̄nin̄ eo neju, im deļo̧n̄ ļo̧k ilo 
m̧ōnjar eo kōn m̧ōņōņō ilo aolepān 
kweilo̧k kōn aenōm̧m̧an.

Jabōt eo juon ke kōmij deļo̧n̄ ļo̧k 
ilo kweilo̧k in kwojkwoj eo, Tyson 
eaar pukot eo m̧ōttan. Ilo bon̄ ej jar, 
“Kom̧ool, Jememwōj Ilan̄, kōn Sister 
Beus. Iaar lukkuun iakwe e!”

Emootļo̧k de jilu iiō, im Tyson ekab 
de pukot Sister Beus ilo m̧ōnjar eo. 
Iiō eo ļo̧k kar kūr e bwe en an Tyson 
rūkaki ilo Būraimere. Eaar juon ļaddik 
eo ekam̧ōņōņō.

Ij lukkuun m̧ōņōņō bwe Sister 
Beus im an kōņaan iakwe im jerbal 
n̄an ro jet. Ijeļā bwe jemaron̄ kōje-
raam̧m̧an mour ko an ro jet n̄e jej 
jerbal āinwōt kar Rilo̧mo̧o̧r. ◼
Kristi Lewis, Utah, USA

Kōm ar jino “m̧ōttāik doon” 
n̄an kajieon̄ ekkatak 

emakijkij jeje ko Rekwojarjar.

Ede
deļo̧

k!

Ededeļo̧k!

LIAONA EO AM̧ MAKE
“Kōjeraam̧m̧an eo am ejjab lemlem 
ilo jejjet im kakkoņkoņ. Ejjab aikuj 
likūt ilo jikin pija ak kajedeed e. 
Ak, ej aikuj in riiti. Ej aikuj in iakwe. 
Ej n̄an ļoore. Kōjeraam̧m̧an ko an 
Petriak eo am̧ renaaj lale eok ilo iien 
eo eļap an marok n̄an eok. Enaaj tōl 
eok ilo kauwōtata ko an mour. . . . 
Kōjeraam̧m̧an ko an Petriak eo am̧ 
ej n̄an eok juōn Liaona n̄an kajjerer 
im tōl iaļ eo am̧.”
Būreejtōn Thomas S. Monson “Your  
Patriarchal Blessing: A Liahona of Light,” 
Ensign, Nob. 1986, 66.

Meļeļe kōn 
Kōjeraam̧m̧an ko  
an Petriak eo Am̧
Jān Allie Arnell im Margaret Willden

Laļ in eobrak kōn kajjitōk ko: Ia eo 
iaikuj jikuuļ ie? Ta eo ij aikuj in 
Kōm̧m̧ane? Iaikuj ke jerbale juon 

mijen? Wōn eo inaaj m̧areki? Eļan̄n̄e 
en kar wōr juon māāp ippām̧ n̄an 
kōjebwebweiki kālet ko an mour in, 
kwōn ke kar ļoore?

Jemedwōj Ilan̄ im Jisōs Kraist raar 
letok n̄an kōj juon māāp—kōjeraam̧-
m̧an ko an petriak—kar letok n̄an kōj 
tōl n̄an mour ko ad. Men̄e kar letok 
n̄an kōj menin letok eo an anemkwoj 
n̄an kōm̧m̧ani kālet ko ilo iien ko ad 
make, kōjeraam̧m̧an ko an petriak 
remaron̄ kōmeram iaļ ko renaaj bōk-
tok m̧ōņōņō eo eļap.

Ak ejjab bwe n̄an bōk juon māāp. 
Jej aikuj ekkatak, meļeļe, im mour 
kake ta eo ej waļo̧k ilo māāp eo. Ejje-
ļo̧k oktak, ilo am̧ meļeļe kajin eo kar 
kōjerbale ilo kōjeraam̧m̧an in petriak 
eo am̧—tōl eo am̧ ilo mour in— 
kwonaaj maron̄ in jeļā wōn kwe 
im̧aan mejān Anij im wōn eo kwon 
maron̄ erom āinwōt.

Jeļā Bwij eo Am̧
Moktata im ejjab diktata, kōjeraam̧-

m̧an in petriak eo am̧ ej kwaļo̧k bwij 
eo am̧, ak lukkuun bwij ko jon̄oul-
ruo an Jekab (ro kar ņa etāer tokālik 
Israel) me ej am̧. Men̄e jejjab aolep jen 
bwijin Jekab, ak jeje ko rekwojarjar 
rej katakin kōj bwe ro uwaan Kabun̄ 
in rej itok jān m̧weo im̧ōn Israel: 
“Bwe jon̄an wōt an lōn̄in eo enaaj 
bōk gospel in naaj ņa etan ilo̧kan Eta, 
im enaaj bōnbōn ineem̧, im enaaj 
jutaktok im kōjeraam̧m̧an eok, āinwōt 
jemāer” (Ebream 2:10).

Shelisa Schroeppel jān Utah, USA, 
eaar ba, “Ilo aō jeļā ke ij itok jān m̧weo 
im̧ōn Jekab ejipan̄ eō meļeļe jibadbad 
eo aō ilo mour in im ta unin aō kar 
kūr n̄an jet kūr ko ilo Kabun̄ in.”

Kōjeraam̧m̧an eo am̧ ilo petriak 
enaaj barāinwōt kōmeļeļeik jabde-
wōt kōjeraam̧m̧an ko reinļo̧k wōt me 
ejipan̄ bwij eo am̧. N̄an waanjon̄ok, 
elōn̄ ro uwaan Kabun̄ in rej jān bwi-
jin Ephraim, juon bwij me ej kajjejet 
jerbal eo n̄an kajedeed enaan eo kōn 

gospel eo em̧ōj an jepļaaktok n̄an laļ 
in (lale Duteronomi 33:13–17; K&B 
133:26–34).

Pukot Kapilōk eo Am̧ Make
N̄e ejim̧we kōjerbale, juon māāp ej 

kōjparok juon rito itak jān an jābwā-
bwe. Ejjeļo̧k oktak, jān em̧akūt in ioon 
laļ in, kōjeraam̧m̧an in petriak eo am̧ 
emaron̄ lewaj kapilōk im tōl n̄an mour 
eo am̧. Kōjeram̧m̧an in petriak eo am̧ M

Kile m̧ōttan 
kōjeraam̧m̧an ko 
am̧ emaron̄ jipan̄ 
eok lo uwaak n̄an 

mour eo am̧.

ejjab jiron̄ eok ta eo kwoj aikuj kōm̧-
m̧ane, ak emaron̄ lewaj ļōmņak ko an 
juon make kōn iaļ eo—eļan̄n̄e pukote 
kōn tōmak—maron̄ jipan̄ eok jeļā n̄e 
mour eo am̧ ej ekeijeļ ļo̧k ilo ankilaan 
Jemedwōj Ilan̄. Ilo am̧ lin̄uri kōjeraam̧-
m̧an in petriak eo am̧ im pukot n̄an 
mour kake ilo juon wāween eo me 
emaron̄ bōk Jetōb in Irooj, kwomaron̄ 
in lo jokne, lan̄lōn̄, im tōl.

Gabriel Paredes jān Lima, Peru, 
eaar ba “Jet iaan kapilōk eo me kar 
letok n̄an eō ilo kōjeraam̧m̧an eo aō 
iaar maron̄ in lukkuun mour kake ilo 
baam̧le eo aō ālkin aō liāp n̄an kōrā 
eo ippa.

“Jem̧aanļo̧k kōm̧ eaar ļōmņake ta 
eo kōm̧ naaj kōm̧m̧ane n̄an kōkajoor-
ļo̧k im kapen baam̧le eo am̧. Kajjitōk 
eo am̧ eaar uwaak ilo kōjeraam̧m̧an in 
petriak eo aō. Ilowaan eaar kakeeme-
mej eō bwe in kautiej im̧aantata, 
kijenmej, im iakwe baam̧le eo aō, 
kōnke rej jet iaan pedped ko raorōk 
ilo gospel eo an Jisōs Kraist.

“Ilo am̧ kalimjek menin, kōrā eo 
ippa im n̄a kom̧ro maron̄ kar anjo̧ 
ioon inepata ko. Ej wōr wōt idajon̄jon̄ 
ko kōm̧ij iooni āinwōt juon baam̧le, 
ak kōm̧ij m̧ōņōņō. Iaar en̄jake bwe 
Irooj ej kakeememej eō elmen bwe 
en wōr aō baam̧le eo me Eaar kalli-
m̧uri eō. Ijeļā bwe Irooj ej kōnono ilo 
kōjeraam̧m̧an ko an petriak im bwe 
kapilōk in ilo er en maron̄ jerbal ilo 
mour ko ad.”

Wōnm̧aanļo̧k im Etali
Juon māāp eban lukkuun kwaļo̧k 

kajjien aolep kauwōtata ko repād 

im̧aan, ak ilo m̧ool, kōjeraam̧m̧an 
ko ilo petriak ekkā aer kwaļo̧k kak-
kōļ ko n̄an kōjparok kōj ilo ial ko 
ad. Jet iaan etali kein rej kōjparok 
kōj jān im̧we ko an Setan; jet rema-
ron̄ kōmeram̧ļo̧k kōj ilo wāween ad 
maron̄ anjo̧ jān piktokin armej eo 
ilo kōj.

Ak Caitlin Carr jān Utha, jet iaan 
etali ko ilo kōjeraam̧m̧an in petriak 
eo an raar jab m̧ōkaj aer waļo̧k, ak 
tokālik ke ej lin̄ūri kōjeraam̧m̧an eo 
an eletok loļo̧kjeņ ko rekāāl.

“Ke iaar bōk kōjeraam̧m̧an in 
petriak eo aō, em̧ōj kar kakkōl eō 
kōn armej ro me renaaj kajjieon̄ im 
kinōōrļo̧k eō jān m̧ool in kōn naan in 
kauwe. Iaar jab lukkuun ļōmņak kake; 
eaar wōr aō tōmak edim ilo katak ko 
iaar ekkatak kaki.

“Ijoke, iiō eo tokālik iaar ioon 
pepe ko im katak ko me, ilo alikkar 
in, raar āinwōt n̄e raar tōt okraaer ilo 
jim̧we im iakwe ak raar jab. Ennaan 
kein raar itok jān aolep jikin ko: ilo 
media, jikuuļ, ak jān ro jera. Men̄e 
iaar jeļā bwe katak kein raar jum̧ae 
karōk eo an Anij, iaar lo aō kōņaan 
make n̄an rie pepe kein jim̧or an laļ 
in im ilo Kabun̄ in. Tokālik iaar kile 
bwe ‘ejjeļo̧k juon armej enaaj kabun̄ 
n̄an ruo m̧aajta’ (Matu 6:24) im bwe 
ijjab aikuj pedped ioon māletlet eo 
an armej. Jemedwōj Ilan̄ eaar mijaļ 
pera ko aō ilo jeje ko rekwojarjar 
im kar kōnono n̄an kōļmenļo̧kjeņ 
im būruwō. Ilo juon tōprak, naan in 
kam̧ool eo aō eaar kajoorļo̧k im iaar 
jino dim n̄an jurake ta eo ijeļā ke 
em̧ool.”

WĀWEEN KO  
N̄AN EKKATAK

•  Kaorōk kapilōk,  
kakkōļ ko, tōļan ko, im  
kallm̧ur ko ilo kōjeraam̧m̧an 
ko an Petriak eo am̧. Jar kōn 
wāween aer maron̄ jerbal 
ilo mour eo am̧ ilo tōrein 
am̧ mour.

•  Lin̄ūri kōjeraam̧m̧an eo am̧ ilo 
aolepān am̧ mour. Jentōōj eo 
emaron̄ lōn̄ meļeļein n̄an eok 
ilo iien ko jet.

•  Keememej bwe juon kōje-
raam̧m̧an an petriak ejjab 
jelet mour eo am̧. Men̄e 
men eo eaorōk ejjab waļo̧k 
ilo kōjeraam̧m̧an eo am̧, 
emaron̄ juon men eo eaorōk 
n̄an kajjieon̄.

•  Pokake gospel in. Kōjeraam̧-
m̧an ko ilo kōjeram̧m̧an in 
petriak eo am̧ rej pedped 
wōt ilo pokake eo am̧.

•  Kōm̧m̧ani jibadbad ko n̄an 
pukot menin letok ko im 
kōļapļo̧k tōļan ko waļo̧k ilo 
kōjeraam̧m̧an eo am̧.

•  Lale ia eo kwoj jibadōkļo̧k ilo 
mour im ia eo kwoj lukkuun 
kōņaan. Elmen an kōttōbar ko 
am̧ ekkeijelļo̧k ippān kōje-
raam̧m̧an in petriak eo am̧?

•  Ļōmņak in kōm̧m̧ane juon 
kape in kōjeraam̧m̧an in 
petriak eo am̧ n̄an ekka-
tak. Komaron̄ je ļōmņak ko, 
kōkkaļļeiki naan ko rej waļo̧k, 
im je eoon ko rekkar n̄an 
kōjeraam̧m̧an eo am̧.

Kōļapļo̧k Menin Letok ko 
im Tōļan ko

Kōjeraam̧m̧an in petriak eo am̧ ema-
ron̄ barāinwōt kwaļo̧k menin letok eo 
am̧ ilo jetōb im tōļan ko me Irooj eaar 
liwaj n̄an eok n̄an kalōk aelōn̄ in kiin̄ 
eo An. Eļan̄n̄e kōjeraam̧m̧an eo am̧ ej 
kwaļo̧k juon taļen me ejjab alikar n̄an 
eok, menin emaron̄ in kōnke kwojjan̄in 
bōke ak kōļapļo̧k tōļan in. Kōn tiljek in 
pukote im jipan̄ eo an Irooj, komaron̄ 
rūttoļo̧k im lo tōļan in im ko jet.

Kōļapļo̧k tōļan ko am̧ ejipan̄ eok 
kile men ko rejjejet kwoj liļo̧k n̄an jer-
bal in an Irooj. Johanna Blackwell jān 
California, USA, kar kōļmenļo̧kjeņ kōn 
menin letok ko im tōļan ko ilo kōje-
raam̧m̧an eo an ke eaar en̄jake kapo 
n̄an keidi e make ippān ro jet: “Ke ij 
bar riiti naan ko ilo kōjeraam̧m̧an in 
petriak eo aō, kar kakeememej eō 
bwe em̧ōj kōjeraam̧m̧an eō kōn menin 
letok ko me aō make iaar aikuji n̄an 
anjo̧ jān apan̄ ko im n̄an bōk koņaaō 
n̄an kōm̧ōkajļo̧k jerbal in an Irooj.

“Kōjeraam̧m̧an eo aō eaar kwa-
ļo̧k n̄an eō bwe in iakwe, jeo̧rļo̧k 
bōd, im wōr aō peran n̄an iaiio 
ippān ro ipeļaakū. Iaar kōjerbal 
menin letok in, bwe Irooj eaar kōje-
raam̧m̧an eō kōn juon kōņaan eo 
eļap n̄an ioon im m̧ōttā ippān ro 
rekāāl im m̧anit ko. Ilo m̧ool, naan 
in kam̧ool eo aō eaar kajoorļo̧k bwe 
jej aolep ro nejin Jemedwōj Ilan̄ eo 
ej iakwe kōj, im iaar maron̄ in jipan̄ 
ro jet ilo ad kajjojo pukot bwe jen 
āinwōt Kraist.”

Pukot Kōjeraam̧m̧an ko kar  
Kalim̧m̧uri Kōj kaki

Āliktata, kōjeraam̧m̧an ko ilo 
petriak eo ad ej kwaļo̧k kōjeraam̧-
m̧an ko Jemedwōj Ilan̄ eaar kallim̧ur 
kaki n̄an kōj eļan̄n̄e jenaaj tōmak wōt 
ilo E. Ejjab alikar n̄āāt kallim̧ur kein 
renaaj kūrm̧ool, ak jemaron̄ in jeļā n̄e 
jenaaj pokake im mour kōn gospel 
in, renaaj kūrm̧ool, men̄e ilo laļ in 
ak mour eo juon.

Sergio Gutierrez jen Nevada, USA, 
ej kakūrm̧ool juon kōjeraam̧m̧an ilo 
kōjeraam̧m̧an in petriak eo an ke n̄e 
ej inepata kōn kōttōbar ko an ilju im 
jeklaaj: “Ilo iien ko n̄e ij en̄jake m̧ōk 
kōn men ko rejjab jejjet n̄an ilju eo aō, 
ak ewōr juon kallim̧ur ilo kōjeraam̧-
m̧an in petriak eo aō me aolep iien 
ej jiktok ilo ļōmņak e aō. Kallim̧ur in 
ejipan̄ eō jeļā bwe toon wōt aō jerbale 
im tōmak wōt, inaaj bōk menin jipan̄ 
ko rekkar me rekōm̧m̧an bwe in kōj-
parok baam̧le eo aō im kalōk Kabun̄ 
in. Ijjab jeļā ta kōttōbar eo aō epād 
im̧aan, ak bōk kallim̧ur in eletok n̄an 
eō tōmak im leke.”

Eļan̄n̄e kwaar ļōmņak ta ankilaan 
Jemedwōj Ilan̄ n̄an eok, kwojjab make 
iam̧. Irooj emeļeļe bwe kwoj ioon 
elōn̄ iaļ ko roktak me komaron̄ loi 
ilo mour eo am̧, bwe Eaar lewaj n̄an 
eok juon māāp n̄an dāpij mour eo am̧ 
n̄an gospel eo An. Kōjeraam̧m̧an ko 
an petriak rejjab kōm̧m̧ani kālet ko 
ad, ak rej tōlļo̧k kōj n̄an revelesōn eo 
ad make. Kōn kōjeraam̧m̧an ko ad ilo 
petriak, jej jeļā elmen ad karbab ilo 
karōk eo an Irooj n̄an kobaik Israel 
n̄an jeļā bwij eo ad; kar letok n̄an kōj 
make kapilōk, kile, im kallim̧ur ko; 
im kar katakin kōj kōn menin letok 
ko rejjejet im tōļan ko Jemedwōj Ilan̄ 
eaar litoki n̄an kōj bwe jān jerbal n̄an 
E. Toon wōt am̧ kajjieon̄ im mour 
ekkar aolepān men kein ilo kōjeraam̧-
m̧an in petriak eo am̧ make, kwonaaj 
jeļā bwe kālet ko am̧ raar ilo ankilaan 
Irooj ilo mour eo am̧. ◼

Rijeje rein rej jokwe ilo Illinois, USA,  
im New York, USA, n̄an kautiej wōt.

Irooj eaar lewaj n̄an eok juon māāp n̄an katartarļo̧k mour eo am̧ ippān gospel in An.



Jān Karina Martins Pereira Correia 
de Lima

Ilo an wiik ko epaaktok n̄an iien m̧are 
im liāp eo aō ilo tampeļ, iaar jino 
mijak kōn aolep men ko inaaj aikuj 

in kōm̧m̧ani m̧okta jān aō jino juon aō 
baam̧le. Kōjekdo̧o̧n aolep m̧ōņōņō ko 
ilo iien eo, iaar jino m̧ōk in kakoņ ijjino 
eo am̧, kōpooj jāān ko am̧, kappok 
jikin men ko m̧weim̧, im aolep eddo 
ko aō rekāāl āinwōt lio pālele. Iaar 
kōņaan bwe kōm̧in kaju jinoe ālkin 
wōt am̧ro m̧are n̄an kōm̧m̧an bwe en 
wōr jikin m̧akūkūt ko raorōk āinwōt 
kōjparok kien ko im joļo̧k iien ippān 
doon āinwōt ļeo im lieo pālele jekdoon 
n̄e kōm̧ boub ilo mour ko am.

Ke raan in m̧are eo ej epaaktok, 
iaar ilbōk kōn juon ettōņak eo me 
ekitbuuj aolep inepata ko me renaaj 
jelet baam̧le eo. Kōnke ij itok jān juon 
baam̧le eo ettā, kōm̧m̧an ko im iakwe-
leel ko im rub bōro ko raar waļo̧k, 

ettōņak ko renana raar ļapļo̧k aer jelet 
eō. Juon bon̄, ālkin ettōņak ko jet, iaar 
ruj im kar ļōmņak in ļoor kapilōk eo 
an Sister Neill F. Marriott, rikakpilōk-
lōk eo Kein Karuo ilo Doulul eo Eutiej 
an Jiron̄ Ro, ilo kar kōnōnō eo an 
“Kwaļo̧k Būruwōd n̄an Anij” (Liaona, 
Nob. 2015, 30–32). Iaar kiil meja im 
jar, “Jemedwōj Ilan̄, ta imaron̄ kōm̧-
m̧ane n̄an juļo̧k men kein renana jān 
baam̧le eo aō?”

Uwaak eo eaar m̧ōkaj an itok āin-
wōt n̄e juon ej kōpeļļo̧k bōra im likūt 
naan eo. Aaet, juon ainikien edik eaar 
im̧we eō, “Baj kōm̧m̧ane ta ko kwōj 
aikuj in kōm̧m̧ane. Kwōn tiljek ilo 
aolep jon̄ok.” Jetōb eaar unoojdikdik 
kōn jet kapilōk ko rejejjet, im iaar en̄-
jake bwe n̄e inaaj kōm̧m̧an men kein, 
aolep men renaaj em̧m̧an.

Iaar ettōn̄ im kar en̄jake ineem̧m̧an 
ilo būruwō. Aolep inepata ko aō raar 
m̧ōkajin jako, kōnke iaar jeļā ke raar 

m̧ool. Iaar en̄jake Jetōb Kwojarjar in 
m̧okta ļo̧k, ak eaar jab kajoor in wōt 
kar joteen eo. Iaar en̄jake iakwe eo 
an Jemedwōj Ilan̄ im ad Rilo̧mo̧o̧r kar 
jepooļ eō, im iaar jeļā bwe ineem̧-
m̧an im lo̧mo̧o̧r eo an baam̧le eo aō 
eaar lukkuun aorōk n̄an E āinwōt an 
aorōk n̄an n̄a.

Āinwōt Nipai ke 
ekar jerak n̄an ijo 
jab jeļā kake, ij 

aikuj bar kōjerbal 
tōmak ilo Irooj n̄an 
jino juon baam̧le.

Kāāl
Kōppopo n̄an juon Em̧akūt 

Juon ļōmņak eaar itok, kōn juon 
bwebwenato jān jeje ko rekwojarjar 
eaar itok n̄an kōļmenļo̧kjeņ e aō—
kōn tōre eo Irooj eaar jiron̄ Nipai bwe 
en jek juon wa: “Kōn menin Irooj eaar 
kōnono n̄an eō, im ba: Kwonaaj jek 
juon wa, ilo wāween eo Inaaj kwaļo̧k 
n̄an eok, bwe in maron̄ bōk ļo̧k armej 
ro am̧ ioon dān ko” (1 Nipai 17: 8; 
eoon eo eaorōk kar kobaiktok).

Nipai im baam̧le eo an raar pād 
ilo āne jem̧aden ium̧win elōn̄ iiō, 
dipļo̧kki elōn̄ inepata ko. Emaron̄ 
kar mijak in jino em̧akūt n̄an kijoone 
lom̧alo im kar kōm̧m̧an bwe mijak 
eo an en kajoor jān tōmak eo an. Ak 
eaar jab. Eaar bōke im pokake naan 
in jiron̄ ko an Anij. Eaar wōr an tōmak 
bwe kallim̧ur ko An renaaj kūrm̧ool. 
Irooj eaar jab ba n̄an Nipai bwe ke 
lan̄ ko im ņo̧ ko reban bun̄it wa eo. 
Ak Eaar jiron̄ Nipai bwe eļan̄n̄e enaaj 
pokake naan in jiron̄ ko An, enaaj 
maron̄ in tōl baam̧le eo an ioon dān 
ļo̧k n̄an āneen kallim̧ur.

Iaar kile bwe iaar bar dipļo̧ke āne 
jem̧aden elōn̄ alen, im kiiō ij jelm̧ae 
lom̧alo, kōppopo n̄an juon em̧akūt 

kāāl: m̧are. Em̧ōj kar kūr eō—im ij 
ļōmņak bwe en̄in ej jekjek eo an 
aolep baam̧le ko Rekwojarjar—n̄an 
jek juon wa im ļoor naan in jiron̄ ko 
an Anij.

Ke ej m̧ōj am̧ro ļeo ippa m̧are, 
inepata ko raar itok. Iaar nan̄inmej, im 
eaar pen am̧ kōjparok jāān ko am̧ im 
kar likūt aolep iminene ko rem̧m̧an 
kōm̧ ar kālet n̄an ļoori.

Ak kapilōk eo iaar bōk joteen eo 
eaar pen wōt ilo būruwō. Kōm ar kaj-
jieon̄ kajjojo raan n̄an jeļā im kautiej 
naan in Anij ilo būruwōm̧, n̄an ļoor 
waanjon̄ok ko rem̧m̧an an ritōl ro ad 
rejitenbōro—ekoba Kraist—im n̄an 
kōkm̧anm̧an m̧wil ko am̧ make. Iaar 
bōk juon naan in kam̧ool eo epen 
kōn jar im lukkuun kar idajon̄jon̄ 
e iakwe eo an Jemed n̄an kōj. Eaar 
ļapļo̧k aō leke im dikļo̧k aō mijak. 
Kōm̧ ar kile bwe apan̄ ko kōm̧ ar 
iooni raar erom jon̄ok ko rem̧m̧an-
ļo̧k. Rainin jukjukin pād eo am̧ ej 
āinwōt ļo̧k lan̄.

Kōm̧ij pād wōt ilo jinoin em̧-
m̧akūt in am̧, ak m̧are im jino 
juon baam̧le eaar kālet eo 

em̧m̧antata iaar kōm̧m̧ane. Būruwō 
eaar obrak kōn m̧ōņōņō ke iaar ļōm-
ņak kōn kain̄i eo an tampeļ kōm̧ ar 
bōke im jeļā bwe kar liāp jān kajoor 
eo an Anij. Toon wōt aō meļeļe kōn 
karōk eo an Jemedwōj Ilan̄ kōn 
aorōk eo an baam̧le im kwojarjar in 
bujen eo kōm̧ ar kōm̧m̧ane, enaaj 
toon wōt aō kōņaan jipan̄ baam̧le 
ko jet bōk ejja kain̄i in.

Iaar jeļā bwe jejjab aikuj in ine-
pata kōn ta eo enaaj waļo̧k, kōnke 
“Anij ear jab letok n̄an kōj jetōb in 
mijak, a jetōb in kajoor, im iakwe, im 
jim̧we” (2 Timote 1:7). Kōm̧ ar aikuj 
in pokake, n̄an ļoor naan in jiron̄ 
ko letok ilo jeje ko rekwojarjar im 
naan ko an rikanaan ro raan kein, im 
kajjitōk ilo jar n̄an bōk elōn̄ ļo̧k naan 
in jiron̄ an juon make. Eļan̄n̄e jenaaj 
kōm̧m̧ane men kein, innām jenaaj 

kijoone lom̧alo eo an raan kein 
āliktata kōn peran jekdo̧o̧n ta 
inepata ko renaaj iooktok kōj, 

ad iakwe n̄an ro jej iakwe er 
enaaj jokne. ◼

Rijeje eo ej jokwe ilo  
Paraná, Brazil.

Ta eo kwōj aikuj kōm̧m̧ane n̄e ewōr am̧ kajjitōk kōn jet katak, bwebwenato, ak an 
juon make? Elmen am̧ pukot juon uwaak? Irooj ej kallim̧ur, “I naaj ba n̄an eok ilo 
ļōmņak eo am im ilo būruwōm̧, jān Jetōb Kwōjarjar” (K&K 8:2). Elmen am̧ kōjerbal 

ļōmņak eo am̧ im būruwōm̧ n̄an kile juon im̧we? Erkein jet ļōmņak ko.

Pukot ta eo komaron̄ kōm̧m̧ane n̄e ewōr am kajjitōk.

Ewi Wāween Aō Maron̄ Katak Ilo ĻŌMŅAK EO 

Ekkatak

Jar

Ron̄jake

Kōnono

ĻŌMŅAK

Katak, Jar, Ron̄jake
Elder Robert D. Hales jān Doulul eo an Jon̄oulruo Rijilōk ro eaar ba bwe n̄e jej kōm̧-
m̧ane “kālet ko reļļap an mour in . . . , Jemedwōj Ilan̄ ej kōņaan bwe jen kōjerbal anem-
kwoj eo ad, katak men ko ilo ļōmņak ko ad ekkar n̄an pedped in katak ko ilo gospel in” 
(“The Holy Ghost,” Liaona, Māe 2016, 105).

Ejja āinwōt n̄an aolep kajjitōk. Ilo am̧ katak, jar emakijkij kōn uwaak ko kwōj loi 
im̧aan am̧ iaļ. Jetōb Kwojarjar enaaj lewaj n̄an eok im̧we ko—men̄e kōn ļōmņak ko, naan 
ko ilo ļōmņak eo am̧, ak kakeememej ko jet—n̄an tōl eok n̄an lo uwaak ko kwoj aikuji.

Kōjerbal Kein Jipan̄ ko
Pukot jeje ko rekwojarjar, ekoba Unin Tōl n̄an Jeje ko rekwojarjar im kein jipan̄ ekkatak 
ko jet. Komaron̄ barāinwōt pukot kein jipan̄ ko jet ilo LDS āinwōt kōnono ko ilo kweilo̧k 
eo eļap, Gospel Topics ko ilo LDS.org, māākjiin ko an Kabun̄, im Josep Smith Papers 
Project ko, im ko jet. (Lale peij 54 kōn laajrak in kein jipan̄ ko an Kabun̄.)

Ļōmņak Kake
Jab mijak in kajjitōk jipan̄. Elder Ronald A. Rasband jān Doulul eo an Jon̄oulruo Rijilōk ro eaar rōjan̄, 
“Ij lewaj n̄an kom̧ juon idajon̄jon̄. . . . Kwōn ļōmņak kōn juon [eo me emaron̄ jipan̄ eok lo uwaak ko]—juon 
m̧ōttam̧ eo kwōj leke, juon jinen ak jemen, bubu ak jim̧m̧a, rikaki, bisoprik, [ak] rikakpilōklōk . . . —im kwōj 
aikuj in bōk uwaak ko an kajjitōk kein” (Face to Face broadcast, Jān. 20, 2016). Kajjieon̄! Kōnono ippān 
eo kwoj leke kōn kajjitōk ko n̄an pukot uwaak ko ippān doon.

UWAAK KO JEN ANIJ
“Kōnono kōn kajjitōk ko rem̧ool ej m̧ōt-
tan eo eaorōk n̄an kalōk tōmak, im jej 
kōjerbale jim̧or jeļāļo̧kjeņ im en̄jake ko 
ad. Irooj eaar ba, ‘I naaj ba n̄an eok ilo ļōm-
ņak eo am’ [K&B 8:2]. Ejjab aolep uwaak 

ko em̧ōkaj aer itok, ak enan̄in aolep kajjitōk maron̄ in waļo̧k 
kōn lukkuun ekkatak im pukot uwaak ko jān Anij.”
Elder Neil L. Andersen jān Doulul eo an Jon̄oulruo Rijilōk ro, “Faith Is Not by 
Chance, but by Choice,” Liaona, No̧b. 2015, 66.

AŌ im ilo BŪRUWŌ? 

Ekkatak

Ekkatak

Jar

Ron̄jake

Kijenmej

BŌRO

Katak, Jar, Ron̄jake
Erkein bun̄tōn nee ko raorōk n̄an kejōkļo̧kjeņ kaki jim̧or ilo ļōmņak eo am̧ im ilo 
būruwōm̧. Būreejtōn Dieter F. Uchtdorf, Rikakpilōklōk eo Kein Karuo ilo Būreejtōnji eo 
Kein Kajuon, eaar ba, “Eļan̄n̄e kwōj kōņaan kile m̧ool eo an jetōb, kwoj aikuj in kōjerbal 
kein jerbal ko rejim̧we. Kwojjab maron̄ in meļeļe m̧ool eo an jetōb kōn kein jerbal ko 
me rejjab ekkar” (“Receiving a Testimony of Light and Truth,” Liaona, No̧b. 2014, 22). 
Jetōb Kwojarjar ej kein jerbal eo jej ekkatak kōn men ko an jetōb. Kōn menin n̄e kwōj 
jar im ron̄jake Jetōb, ilo iien eo kwōj maron̄ in pukot uwaak ko.

Kwōn Kijenmej
Būreejtōn Uchtdorf eaar barāinwōt ba, “Toon wōt ad leļo̧k būruwōd im kōļmenļo̧kjeņ ko ad n̄an 

Anij, toon wōt an meram pād ippād. . . . Jidik kōn jidik, men ko m̧okta raar itinaar, marok, im kiiō raar 
jino alikar, meram, im waļo̧k n̄an kōj” (“Receiving a Testimony of Light and Truth,” 22). Pukot uwaak ko 

emaron̄ bōk iien. Ak eļan̄n̄e kwonaaj ron̄ uwaak ko, men̄e ebōk iien, kwonaaj loe.

Jeļā Kile Im̧we ko
Toon wōt am̧ kile im̧we ko im em̧akūt kōn unoojdikdik ko an Jetōb n̄an būruwōm̧, enaaj jino pidodo n̄an kile im̧we ko 
tok jet. Kwonaaj “en̄jake bwe e jim̧we” ak en̄jake juon “pok ilo ļōmņak” eļan̄n̄e ebōd (lale K&B 9:8–9). Komaron̄ bar-
āinwōt en̄jake juon ememļo̧kjeņ, en̄jake aenōm̧m̧an, ak bar jet en̄jake me rekkar n̄an kwe. Irooj ejeļā kajiem̧, im Ejeļā 
elmen am̧ meļeļe Jetōb eo. Enaaj lewaj n̄an eok iakwe eo me ejejjet n̄an eok. Kōn menin ron̄jake im jerbale. ◼



Lale kilen katak kōn gospel 
in im pukot uwaak ko n̄an 
kajjitōk ko am̧ make ilo 
jetōb.

KAORŌK IIEN Am̧  
EKKATAK GOSPEL IN

Elmen am̧ ekkatak n̄e kwōj pukot 
uwaak ko n̄an juon kajjitōk 
eim̧we ak bōlen kwōj kajjieon̄ in 

meļeļe jeje ko rekwojarjar? Meļeļe—
kwe make. Eoktak an doon ekkatak 
kōn jikuuļ, ak jet iien jej meļo̧kļo̧k 
bwe jemaron̄ etale make ekkatak ko 
ad barāinwōt kōn gospel in. Tokālik 
n̄e elōn̄ am̧ kajjitōk, kajjieon̄ jet iaan 
men kein n̄an lale ta eo em̧m̧antata 
an jerbal ippam̧.

Jān Bethany Bartholomew
Māākijiin ko an Kabun̄ in

EJAAKE JUON LAAJRAK, JAAT, AK MĀĀP

Jet iien ej jipan̄ ilo pijaik ļo̧k ilo kōļmenļo̧kjeņ ko ad ilo iien ad ekkatak gospel eo jen ad 
likuti ilo laajrak, jaat, ak māāp. Ijin ej juon waanjon̄ok in jet iaan jaat ko komaron̄ kōm̧-

m̧ani n̄e jej ekkatak naan ko an Paul ilo Kallim̧ur Mokta. Kwōn kōm̧m̧ane juon laajrak, jaat, 
ak am̧ make māāp in jabdewōt jekjek me ejipan̄ eok. En em̧m̧an! Pukot wāween kōm̧ōņōņō 
ko n̄an ejaake kilen am̧ ekkatak.

JEJE IPPĀN EO M̧ŌTTAM̧? JEJE JĀN . . . ? UNIN KŌNONO KŌN JEJE KO

Waanjon̄ok: 
1 Timote

Ejjab kwaļo̧k Laodicea (lale 
kōmeļeļe eo ilo 
jem̧ļo̧kin 1 Timote 6)

Katak eo em̧ool, Rilo̧mo̧o̧r eo, jar, tōmak im 
iakwe, em̧m̧an in tōl, bun̄ jen tōmak, kea kōn ro 
rijeram̧ōl, tiljek, jum̧ae m̧weie ko an laļ in

2. JE

Je ļōmņak im en̄jake ko kwōj būki 
ilo iien am̧ ekkatak jān jeje ko rekwo-
jarjar ilo juon bok in jōnōļ im en ema-
kijkij am̧ etale ļōmņak ko.

Je ļōmņak im en̄jake ko ālkin jar ko 
am̧, men̄e en̄jake ko rejjab alikar n̄an 
ta eo kwoj ekkatak kake. Lale ta eo 
Jetōb ej katakin eok aolep iien.

Je kajjitōk ko am̧ ilo juon bok, 

ilo taļboon eo am̧, ak ilo juon 
peba jidikdik ilo peet eo am̧ n̄an 
kakeememej eok im n̄an jipan̄ 
eok keememej ta eo kwōj ekkatak 
aolep raan.

1. EJAAKE

Kōm̧m̧ane juon laajrak, juon 
jaat, ak juon māāp. (Lale waanjon̄ok 
in ilaļ.)

Kōm̧m̧ane juon iaļan ekkatak 
ilo intōrnōt. Je naan ko im ļōmņak 
ko innām kobaiki ippān ļain ko 
im bubbles ko n̄an lale elmen aer 
juon wōt.

JEJE KO AN PAUL

4. KAPPOK

Lale kein jipan̄ ekkatak ko ilo 
jeje ko rekwojarjar im online (lale 
laajrak in ilaļ kōn kein jipan̄ ko 
ilo LDS).

Lale ilo LDS.org kōn pija ko im 
al ko kōn ta eo kwōj ekkatak.

Katak Meļeļe ko an Naan eo. 
Kappok bwebwenato ak jep-
ta ko repaake katak eo kwōj 
ekkatak kake.

3. RON̄JAKE IM KŌNONO

Kōnono ippān ro jinōm̧ im 
jemōm̧ ak ritōl eo kwōj leke. Jerbale 
ippān doon. Emaron̄ bōk iien, ak 
kwonaaj kajoorļo̧k.

Katakin ro jet. Bōk iien n̄an kwa-
ļo̧k ta eo kwar kōm̧m̧ane kiiō. Kwa-
ļo̧k ta eo kwar ekkatak jān ro jet.

Ron̄jake jeje ko rekwojarjar ak 
LDS bwebwenato ko jet im kein 
katak ko. 

KŌM̧M̧AN BWE KEIN JIPAN̄  
EKKATAK KO REN JIPAN̄ EOK

Elōn̄ menin jipan̄ ko repād ilo jeje ko 
rekwojarjar im online n̄an jipan̄ eok ilo 

am̧ ekkatak katak ko raorōk. En̄in ej juon 
laajrakin jet iaan kein jipan̄ ko repojak n̄an 
eok im ijo komaron̄ loi:

ILO JEJE KO REKWOJARJAR
•  Unin Tōl n̄an Jeje ko Rekwojarjar 
•  Bible Chronology (m̧akūtkūt ko jān  

Kallim̧ur Mokta im Kallim̧ur Ekāāl rej 
ellaajrak laajrak eo ejejjet im iien ko 
rejejjet)

•  Harmony of the Gospels (bwebwenato 
ko kōn Rilo̧mo̧o̧r jān Gospel ko an Matu, 
Mark, Luk, im Jon kar ejaaki jen m̧akūt-
kūt ko, jikin ko, im iien ko rekkar).

•  Ukook eo an Josep Smith ilo Baibōļ
•  Māāp im pija ko
•  Abbreviations guide

ILO LDS.ORG
•  Jeje ko Rekwojarjar (scriptures. lds. org)
•  Kweilo̧k eo eļap (conference. lds. org)
•  Gospel Topics (topics. lds. org)
•  Māākjin ko (liahona. lds. org)
•  Bwebwenato an Kabun̄ (history. lds. org)
•  Katak jipan̄ (scriptures. lds. org)
•  Katak ko im (lds. org/ go/ 41754a)
•  LDS Media Library  

(lds. org/ media -library)
•  Jipan̄ n̄an menin apan̄ ko  

(lds. org/ go/ 41754b)

KEIN JIPAN̄ KO JET ILO ONLINE
•  Menmenbwij an baam̧le  

(familysearch. org)
•  Mormon Channel (mormonchannel. org)
•  Eoon ko kwaļo̧k ilo kweiļo̧k eo eļap 

(scriptures. byu. edu)
•  Mormon Newsroom  

(mormonnewsroom. org)
•  Jerbal in mijinede im kwaļo̧k gospel 

eo (mormon. org)
•  Josep Smith Papers Project  

(josephsmithpapers. org)

5. KŌM̧M̧AN

Bōk bwebwenato jān jeje ko 
rekwojarjar ak kein jipan̄ ko jet. 
Elmen am̧ keidi eok make ippān 
armej eo me ekōm̧m̧an bwe en em̧-
m̧an am meļeļe ta eo kwoj ekkatak? 
Ta jekjek ko reinļo̧k wōt ilo mour 
eo am̧?

Kōm̧m̧ane juon scripture chain 
me ekobaik uwaak ko kwoj loi ilo 
jeje ko rekwojarjar. (Lale waanjon̄ok 
in ilaļ.)

SCRIPTURE STUDY CHAIN

Eoon ko kōn kōjatdikdik:

KŌM̧M̧ANE JUON SCRIPTURE 
STUDY CHAIN

Jet iien ejipan̄ n̄an likūt juon kein 
kakeememej ilo kajjojo eoon ko me 

katak ko rej juon wōt. Lale Unin Tōl n̄an 
Jejej ko Rekwojarjar ko ilo eoon ko me 
rekkar n̄an katak eo kwoj ekkatak. Kōjer-
bal footnote ko im context eo ilo jeje ko 
rekwojarjar me epād ie eļapļo̧k meļeļe 
kōn ejja unin katak eo. Je eoon eo me 
ewalok ilo chain eo im jeiki ilo eoon eo 
jinoin. Aaet kwomaron̄ barāinwōt kappok 
ilo kōnono ko ilo kweilo̧k eo ekkar n̄an 
katak eo n̄an jipan̄ eo ilo am kappok (lale 
katak ko ilo laajrak eo ilo conference.lds.
org). Scripture study chain eo kōn katak 
eo kōjatdikdik ej juon waanjon̄ok.

Kōnono kōn kōjatdikdik:
•  Bishop Dean M. Davies, “The Blessings 

of Worship,” Oct. 2016 general 
conference.

•  Elder Paul V. Johnson, “Im Enaaj 
Ejjeļo̧k Bar Mej,” Epr. 2016 kweilo̧k 
eo eļap.

•  Būreejtōn Dieter F. Uchtdorf, “Enaaj 
Likūt Eok Ioon Aeran im Kotak Eok 
N̄an Kapijuknen,” Epr. 2016 kweilo̧k 
eo eļap.

•  Elder L. Whitney Clayton, “Choose 
to Believe,” Apr. 2015 general 
conference.

•  Būreejtōn Boyd K. Packer (1924–
2015), “Un eo n̄an Kōjatdikdik eo Ad,” 
Okt. 2014 kweilo̧k eo eļap.

•  Būreejtōn Henry B. Eyring, “Juōn Jolet 
eo Ejjeļo̧k Wōņāān an Kōjatdikdik,” 
Epr. 2014 kweilo̧k eo eļap. ◼

Jino: Moronai 7:40

Moronai 7:3

Ether 12:4

Katak im Bujen ko 138:14

Moronai 7:41

Jem̧ļo̧k: Alma 46:39 (Je Moronai 7:40 
ilo eoon eo juon.)

Lan̄ ej mije armej ro rem̧m̧an 
ijoko jabdewōt im aolep iien 
naaj wōr aenōm̧m̧an ilo laļ in. 

Jen jab ebweer n̄an tōpar kōttōbar 
in. Ak, Būreejtōn Josep F. Smith 
(1838–1918) eaar kwaļo̧k, “Ejamin 
maron̄ itok n̄an laļ in jetōbin aenōm̧-
m̧an im iakwe . . . mae iien ro nejin 
armej renaaj bōk m̧ool eo an Anij im 
naan ko an Anij . . . , im kile kajoor 
im mālim eo an ekwojarjar.”

Jej lukkuun kōjatdikdik im jar kōn 
aenōm̧m̧an eo an aolep, bwe ro kajjo-
jo im baam̧le ko ren bōk kain aenōm̧-
m̧an in me kar kallim̧ur kake kōn 
mour kwojarjar. Aenōm̧m̧an in 
ej juon menin letok kar kallim̧ur kōn 
jerbal im pinmuur eo an Rilo̧mo̧o̧r.

Aenōm̧m̧an in ejjab baj wōt kōn 
jekone, tariņae, ire, en̄taan, im jum̧ae. 
Aenōm̧m̧an ej itok jān jeļā bwe 
Rilo̧mo̧o̧r ejeļā wōn kōj im jeļā 
bwe kōj ewōr ad tōmak ilo E, 
iakwe E, im kōjparok kien ko 
An, im aaet eļaptata apan̄ im būrom̧ōj 
ko an mour in (lale K&K 121:7–8).

EWI WĀWEEN AD  
LO AENŌM̧M̧AN EO EM̧OOL

Jān Elder  
Quentin L. Cook
Jān Doulul eo an  
Jon̄oulruo Rijilōk ro 

U W A A K  K O  J Ā N  R I T Ō L  R O  A N  K A B U N̄  I N

“Ia eo imaron̄ oktak ļo̧k n̄an 
aenōm̧m̧an? Ewi aō leke n̄e men ko 
jet rejako n̄an kōmour eō?” (“Ia eo 
imaron̄ oktak ļo̧k n̄an aenōm̧m̧an?” 
Al, nō. 129). Uwaak eo ej ilo 
Rilo̧mo̧o̧r, eo ej unjen aenōm̧m̧an. E 
ej “Prince in Aenōm̧m̧an” (Aiseia 9:6).

Kōttāik kōj make im̧aan Anij, 
jar aolep iien, ukweļo̧k jen jerawi-
wi ko, deļo̧n̄e dānin peptaij kōn 
juon bōro erup im jetōb ettā, 
im erom̧ rikaļoor rem̧ool an 
Jisōs Kraist rej kwaļo̧k waanjon̄ok 
ko an mour jim̧we me ej waļo̧k kōn 
aenōm̧m̧an.

Kabun̄ in ej juon jikin kone ijo ro 
rikaļooraņ Kraist rej lo aenōm̧m̧an ie. 
Jet armej ilo laļ in rej ba rejetōbtōb ļo̧k 
ak rejjab armej in jar. En̄jake jetōb ej 
bun̄tōn eo im̧aantata em̧m̧an. Ijoke, 
ej ilo Kabun̄ in jej jem̧jerā, katak, 
im naajjdik doon kōn naan eo 
em̧m̧an an Anij. Men eo eaorōtata,  
bwe kajoor eo an priesthood ilo 
Kabun̄ in ej letok kain̄i im bujen 
ko rekwojarjar n̄an liape baam̧le 

ko ippān doon im kakarbab e kōj 
kajjojo n̄an ro̧o̧l ļo̧k n̄an Anij eo Jemed 
im Jisōs Kraist ilo celestial kingdom. 
Kain̄i kein rej bōktok aenōm̧m̧an  
kōnke rej bujen ippān Irooj.

Tampeļ ko rej jikin ko kain̄i kein 
rekwojarjar rej kōm̧m̧an ie im rej 
barāinwōt unjen aenōm̧m̧an in jokone 
eo jān laļ in. Ro rej loļo̧k tampeļ 
im peļaakin ak bōk koņaer ilo aje ko 
an tampeļ renaaj barāinwōt en̄jake 
aenōm̧m̧an in.

Rilo̧mo̧o̧r eo ej kein jipan̄ kōnae-
nōm̧m̧an eo em̧ool. Men̄e apan̄ ko an 
mour, kōnke Pinmuur eo an Rilo̧mo̧o̧r 
im An tiraim̧o kake, mour jim̧we enaaj 
kōjolet kōj kōn aenōm̧m̧an eo an juon 
make (lale Jon 14:26–27; 16:33). ◼
Jān Eprōļ 2013 ekōnono eo ilo kweilo̧k eo eļap.

Jān Abegail D. Ferrer

Juon iiō eaar wōr juon aō jibad-
bad n̄an kōkm̧anm̧an jetōbin aō 
ekkatak. Ikōn bōktok bok ko an 

kabun̄, bok ko, bok in ekkatak ko, 
im jeje ko rekwojarjar ijoko jabdewōt, 
ekoba n̄an jikuuļ, ilo aō kar kwōle 
kōn naan ko an Anij. Ak kijejeto eo aō 
eaar dik bwe iaar jino boub in ekkatak 
n̄an juon teej.

Juon raan rūkaki eo eaar tōl juon 
unin kōnono im kar kajjitōk bwe 
aolep ro rejjab jān Catholic ren jutak. 
Iaar make wōt Armej ro Rekwojarjar 
ilo kūlaaj eo. Jiljino iaan rijikuuļ ro jet 
raar bar jutak.

Innām kar kajjitōk ippam̧, Kabun̄ ta 
eo ami? Wōn eo eaar kajutake? Elmen 
an kar kabun̄ eo ami jutak?

Iaar uwaak āliktata. Iaar ikum̧kum̧ 
ke ij lo ke iaar jab jibwe tok bok in jar 
ko aō, ak iaar kajjieon̄ in keememej 
men ko iaar ekkatak. Juon eoon ilo 
Baibōļ eaar jiktok ilo ļōmņak eo aō:

“Kwōn lōke Jeova kōn aolepen 
būruōm̧; im kwōn jab atartar ioon 
jeļāļo̧kjeņ ko am̧.

“Kwōn kwaļo̧k E ilo iaļ ko am̧ 
otemjeļo̧k, innām Enaaj ba kajjien iaļ 
ko am̧.” ( Jabōn Kōnnaan Ko 3:5–6.)

Iaar jutak im̧aan kūlaaj eo kōn 
peran im kar meļo̧kļo̧k mijak ko aō. 
Iaar kwaļo̧k bwe ij juon eo uwaan KŌ

Kabun̄ eo an Jisōs Kraist im Armej ro 
Rekwojarjar ilo Raan-ko Āliktata. Iaar 
kwaļo̧k bwebwenato eo kōn, Josep 
Smith, eo eaar lo Anij. Iaar en̄jake 
juon kajoor ilo būruwō, im dānin 
kōmjaļaļ raar wōtļo̧k jān meja. Iaar 
kwaļo̧k bwe Kabun̄ in eaar ejaak ilo 
Eprōļ 6, 1830, im iaar kam̧ool bwe 
juon rikanaan in Anij kar kūr im bwe 
priesthood eo eaar bar jepļaaktok. 
Iaar kam̧ool bwe ijeļā aolep men 
kein raar m̧ool.

Elōn̄ awa in ekkatak ko kōn gos-
pel in raar wōr tokjāer. Eaar jipan̄ eō 
jurake tōmak eo aō im kwaļo̧k gospel 
in. Iaar m̧ōņōņō bwe, jet wiik tokālik, 
emān iaan ro ilo kūlaaj eo aō raar itok 
ippa n̄an m̧ōnjar eo.

En̄jake in eaar katakin eō kōn 
aorōk eo an naan in kam̧ool. Kar 
m̧okta iaar ļōmņak etke Irooj eaar jab 
im̧we eō bwe in bōk tok bok in jar ko 
raan eo. En kar em̧m̧an ļo̧k aer jipan̄ 
eō uwaaki kajjitōk ko rej litoki. Ak 
iaar lo bwe jejjab aikuj in kakilōklōki 
jabdewōt men kōn Kabun̄ in ak ped-
ped wot ioon kein ekkatak ko—jej 
aikuj ekkatak, mour kake, im kwaļo̧k 
gospel eo, pedped wōt ioon Jetōb 
Kwojarjar. Emaron̄ kar jab wōr aō bok, 
ak ewōr aō naan in kam̧ool. ◼
Rijeje eo ej jokwe ilo Cagayan, Philippines.

Bok ko Kar Meļo̧kļo̧ki,  
Naan in Kam̧ool eo kar  
Keememeje
Aolep māj raar reitok n̄an n̄a. Imaron̄ ke jurake Kabun̄ in kōn 
naan in kam̧ool eo aō ebwe?

Ta am̧ ļōmņak n̄e kwōn bar āinwōt kam̧ool kōn Kraist 
eo eaar jerkakbeje? Elōn̄ bukwi armej ilo tōre ko an 
Jisōs, raar jab aikuj antooneļo̧k—raar mour kake. Jeje ko 

rekwojarjar ej kwaļo̧k kōn jet iaan rekoot in ta ko raar waļo̧k ilo 
Kalim̧ur Ekāāl im ko jet ilo Bok in Mormon ke Irooj ālkin an jer-
kakbeje eaar waļo̧k n̄an armej ro. Aolep rein kajjojo raar kam̧ool 
juon iaan kabwilōn̄lōn̄ eo eļaptata ilo bwebwenato: Jisōs Kraist 
eaar anjo̧ ioon mej im kōm̧m̧an bwe jen maron̄ bar mour. Ebwe 
an kar kabwilōn̄lōn̄, ejimwe ke?

Ta lukkuun meļeļein juon rikam̧ool an Kraist? Jen mōk lale jet 
iaan tōre ko ilo jeje ko rekwojarjar im ļōmņak elmen kōj, men̄e 
jaar jab lo kōn mejād, jemaron̄ barāinwōt rikam̧ool an Kraist.

||||||||||||||||R E K A R  L O 

E

PENNANT © ISTOCK/GETTY IMAGES

Aolep rein kajjojo raar lukkuun loe  
Rilo̧mo̧o̧r eo ke eaar jerkakbeje,  
ak kwe maron̄ bar juon kam̧ool 

kōn Kraist ilo wāween in.

Meri Magdalini
Meri Magdalini eaar rikam̧ool eo jinointata. Jibbon̄on Jabōt ālk-

in Dōbwāāl eo, eaar itok n̄an lōb eo ippān bar jet kōrā n̄an kapit 
ānbwin Irooj. Ke Meri eaar lo bwe ejjeļo̧k kobban lōb eo, eaar jan̄. 
Juon armej eaar kōnaanļo̧k jān likin im kajjitōk, Kōrā, etke kwōj jan̄? 
Pijaikļo̧k an ilbōk ke ej lo bwe Jisōs eo, eaar jerkakbeje jān mej. 
(Lale Jon 20:1–18.)

EMŌJ AN JERKAKBEJE,JĀN GREG K. OLSEN, EMARON̄ KAR JAB KAPE
IAĻ EO N̄AN EMMEŌS, JĀN JON MCNAUGHTON
LO PEIŪ IM NEŌ, JĀN HARRY ANDERSON

Ruo Rikaļoor ilo iaļ eo aer ļo̧k n̄an Emmeōs
Cleopas im rikaļoor eo juon raar etetal ilo iaļ n̄an 

Emmeōs ke rej ioon jet ruwamājet. Raar jab kile ro m̧ōttāer, 
ak ilo iien kōjota eo aer, ruwamājet eo eaar ruje pilawa 
eo. Innām mejāier eaar peļļo̧k, im raar kile bwe raar ete-
tal ippān Rilo̧mo̧o̧r aolepān iien eo. “Būrued e jab bwil 
ilowad ke . . .?” raar kajjitōkin doon, ļōmņak kōn kam̧ool 
eo raar en̄jake bwe lukkuun m̧ool ekar pād ilubwiljier. 
(Lale Luk 24:13–34.)

Rijilōk ro Jon̄oul
Ruo rikaļoor ro raar etetal 

laļļo̧k ilo Emmeōs ippān 
Kraist kar jepļaakļo̧k n̄an 
Jerusalem im ba n̄an jon̄oul 
iaan Rijilōk ro kōn men eo 
raar loe. Ke raar kōnono wōt, 
Rilo̧mo̧o̧r eaar kwaļo̧k Emake  
n̄an er, im ba, “Lo peiū im 

neō, bwe N̄a make: kom̧win likūt peimi ioō im lo; bwe 
jetōb ejjeļo̧k kanniōkin im diin, āinwōt kom̧ij lo Ippa.” 
(Lale Luk 24:36–41, 44–49.)

Rijilōk Thomas
Rijilōk Thomas eaar jab pād ke Rilo̧mo̧o̧r 

eaar jino waļo̧k n̄an Rijilōk ro jet, kōn menin 
eaar jab tōmak bwe Kraist em̧ōj an jerkak-
peje. Juon wiik tokālik, Kraist eaar bar waļo̧k 
n̄an Rijilōk ro. Ilo iien in Thomas eaar pād, im 
kōnke eaar lo Kraist, eaar tōmak ke em̧ōj an 
jerkakbeje. Rilo̧mo̧o̧r eaar kakkōļ Thomas ņae 
tōmak ālkin wōt an kar loe: “Kōn ke kom̧ ar 
loe eō, kom̧ ar tōmak: ejeram̧m̧an ro rej jab 
loe, im rej tōmak.” (Lale Jon 20:24–29.)

Jon̄oul juon Rijilōk ro ilo  
lo̧m̧aļo̧ in Taibiriōs

Juon raan ejjab to jān iien Jer-
kakbeje eo, jet iaan Rijilōk ro raar 
etal im en̄ōd ilo lomalo in Taibiriōs 
ak eaar ejjeļo̧k koņaer. Jibbon̄on eo 
juon, Rilo̧mo̧o̧r eaar waļo̧k im eaar 
ba n̄an er bwe ren door ok i anmo-
oņōn loon eo. Ke raar kōm̧m̧ane, ok 
eo eaar obrak kōn ek jon̄an raar jab 
maron̄ tōbwe lōn̄tak! Ālkin kōjota eo 
ippān doon, Rilo̧mo̧o̧r eaar katakin er 
kōn aorōkin kwaļo̧k naan n̄an ro jet, 
im ba, “Kwōn naajdik Aō sip.” Rijilōk 
ro raar ajeļo̧k aolepān mour ko aer 
n̄an kōm̧m̧ane menin—katakin armej 
ro kōn Kraist—im jet iaan iien ko, raar 
leļo̧k mour ko aer kōn wōt jerbal in. 
(Lale Jon 21:1–22.)

RiNipai ro ilo Amedka
Ilo iien Dōbwāāl eo, āne ko ilo Amedka kar kakkure kōn m̧akūtkūt in laļ, kijeek, im 

jorrāān ko an laļ, im jilu raan in an marok n̄an kōkkaļļeik mej eo an Rilo̧mo̧o̧r. Tokālik, 
Kraist eaar walaļtak jān lan̄ im loļo̧k jarļepju in 2,500 armej ro raar kuk ippān doon  
iturin tampeļ Bountiful. Eaar kūr n̄an armej ro n̄an un̄ur jeno̧k in kinej ko ilo Pein im 
Neen im katin, im kar kwaļo̧k n̄an er, im kar kōjeraam̧m̧an ajri ro nejin RiNipai juon 
ļo̧k juon. Aaet elōn̄ armej ro raar kuk ippān doon ilo raan eo juon, im Rilo̧mo̧o̧r eaar 
loļo̧k er im kar katakin er. Rikaļoor ro raar ejaake Kabun̄ eo an Kraist, im Rinipai ro 
raar bōk juon kam̧ool ekajoor bwe er im Rilaman ro raar lukkuun oktak n̄an Irooj. 
(Lale 3 Nipai 11–18; bar lale 3 Nipai 8–10; 4 Nipai 1.)

KATAK KŌN IŌ
“Ilo am en̄jake kam̧ool an Jetōb Kwojarjar kōn 
[Kraist], kapene im lukkuun kapene n̄an jetōb eo 
am ilo elōn̄ kain en̄jake ko roktaktak, ilo am̧ kajjieon̄ 
dāpij meram in waanjon̄ak eo an ilo mour eo am 
kajjojo raan, im ilo am kwaļo̧k naan in kam̧ool eo am 

n̄an ro jet im jipan̄ er ekkatak kōn E im ļoor E, kwōj juon rikam̧ool an 
Jisōs Kraist.”
Elder D. Todd Christofferson jān Doulul eo an Jon̄oulruo Rijilōk ro, “Erom juon Rikam̧ool an 
Kraist,” Liahona, Mar. 2008, 63.

Rikam̧ool ro Mokta im Kiiō
Kraist eaar waļo̧k n̄an elōn̄ ro jet, ekoba jet kōrā raar itok n̄an lōb eo 

n̄an jipan̄ Meri Magdalini kapit ānbwinin Kraist, juon kurup in 500 armej, 
Jemes, im Paul (Lale Matu 28:9; Jerbal 9:4–19; 1 Korint 15:6–7; bar lale 
3 Nipai 19; 26:13.)

Jemaron̄ kar jab lo Rilo̧mo̧o̧r eo āinwōt an kar rikam̧ool rein loe, ak 
kwōj maron̄ wōt n̄an erom juon rikam̧ool an Kraist. Komaron̄ pukōt 
Rilo̧mo̧o̧r, āinwōt an Meri kar kōm̧m̧ane ke eaar etal n̄an lōb eo, ilo an 
ekkatak eļapļo̧k kōn E. Ak komaron̄ kamineneik tōmak eo am ilo E ilo 
am kōjparok kien ko an im ļoor kapilōk ko an rikanaan ro. Ak komaron̄ 
kile kōjeraam̧m̧an ko an Rilo̧mo̧o̧r ilo mour eo am̧, āinwōt rikaļoor ro 
ruo me raar etal ilo iaļ eo n̄an Emmeōs. Ilo season in Ijtō in, ļōmņak kōn 
ta meļeļein erom juon rikam̧ool an Kraist. Armej rein raar lukkuun jet 
rikam̧o̧ol ro raar lukkuun lo Kraist eo eaar jerkakbeje—ak ejjab wāween 
eo in wōt komaron̄ kam̧ool n̄an E ilo mour eo am̧. ◼

PEĻAAK EO AD

ANIJ EJ LETOK N̄AN KŌJ KEIN JERBAL KO

Ullepa ej juon rijin̄n̄a im ej kōm̧m̧an tima jidik kōn alal ilo-
waan bato kūlaaj ko. Ebōk iien, wūjlepļo̧k, im kijejeto 

n̄an kōm̧m̧ani.
Juon raan iaar lo aolep kein jerbal ko an im kar jeļā kōn ta 

jerbal ko an kajjojo kein jerbal ko ak kōbwebweien tim̧a eo. 
Ke ij lale an kōm̧m̧ane jerbal eo an, iaar bwilōn̄ kōn an maron̄ 
kōjerbal kein jerbal n̄an kōm̧m̧ani tima jidik kein. Eaar kakeeme-
mej eō kōn bwebwenato in Nipai ke eaar kalōk tim̧a eo (lale 
1 Nipai 17–18). Eaar kalōk e ekkar wāween kōņaan eo an Irooj, 
ejjab kōņaan ko an armej. Anij ej letok n̄an kōj kein jerbal ko n̄an 
kalōk tim̧a ko waad make ilo wāween eo ekōņaan. Jeje ko rekwojar-
jar, tōmak, im iakwe eo an Anij rej jet kein jerbal ko me ij aikuj kōjer-
bali ilo mour eo aō n̄an aō kalōk tim̧a eo waaō make ilo an ejjeļo̧k ettaļ. 
Ij ekkatak kajjojo raan n̄an erom juon rikaļoor an Irooj. ◼
María Mercedes G., Monagas, Venezuela

Ekar iien moļo ilo Denmark. Ij kab 
jino jerbal in mijen eo aō, im naan 

in kam̧ool eo aō eaar jab lukkuun 
kajoor. Iaar oktak tok 19 allōn̄ im iaar 
jab lukkuun pojak n̄an jerbal ilo bar 
juon laļ, juon kajin eo ijjab maron̄ 
kōjerbal, juon jikin ekapokpok iaļ ko 
ie n̄an em̧akūtkūt. Jar ko aō me raar 
kajoor obrak kōn kam̧oolol raar jino 
kariab im jum̧ae Anij. 

Juon jibbon̄ iaar akweļap n̄an E 
ilo jar. Ak ijjelo̧kin aō kajjitōk “etke” 
kōn illu ilo buruō, Iaar akweļap kōn 
kam̧ool n̄an m̧ool ko an gospel in im 
kōn aō pere.

AM IIEN IN

Liahona eo ej kōtļo̧k am kwaļo̧k en̄jake 
ko am kab ļōmņak ko am ilo am mour 

ilo gospel in. Lelok bwebwenato ko am ilo 
liahona. lds. org ak email ļo̧k n̄an liahona@ 
ldschurch. org. Jouj im likūt likio in etam, 
ward ak stake, im mālim jān ro jinem im 
jemam.

Ālkin aō jar, Iaar alōkļo̧k im  
kōpelļo̧k jeje ko rekwojarjar. Iaar 
lo ilo Duteronomi 31:6: “Kwōn pen 
im peran wōt, kwōn jab mijak, im 
jab lōļn̄o̧n̄ kōn er, bwe Irooj am 
Anij, E eo ej karwaan eok, ak ilo̧k 
jān kwe.”

Buruō eaar obrak kōn lan̄lōn̄ ke 
eaar uwaak jar eo aō: Anij eto an 
baj pād ippa. Eaar kōttar wōt jar 
eo aō ilo m̧ool in buruō ijjeļo̧kin 
aō jum̧ae kōn ļōmņak in bwe emōj 
an meļo̧kļo̧k eō.

Anij ejamin katajinemjen eō, 
men̄e ejjeļo̧k kōjatdikdik ilo aolep 

men. Im jemaron̄ en̄jake an meram 
rom̧aak ilo ad jar im ilo jeje ko an 
rekwojarjar. ◼
Clayton E., Texas, USA



WŌNM̧AANĻO̧K  

KŌMEĻEĻE IN PIJA JEN DAVID STOKER

“Em̧m̧aan im kōrā ro, ro rej ikdelel n̄an bōk jea ko ilo celestial kingdom,  
renaaj lo bwe rej aikuj tariņae aolep raan.”

Teachings of Presidents of the Church: Brigham Young (1997), 294.

RITARIŅAE RO

“Ewi wāween aō jeļā ke 
Anij ej ron̄jake aō jar?”

Jar ej juon kōjeram̧m̧an eļap, im emōj kalim̧uri kōj ke 
Jemedwōj Ilan̄ ej eoron̄ kōj aolep iien, ak ekkā an bōk 
jet iien n̄an kile uwaak ko.1

Ļōmņa kōn menin: Anij ej eoron̄ eok ak Ejjab. Eļan̄-
n̄e Ejjab, innām ta tokjen ad jar. Ak n̄e Ej eoron̄ eok 

(aeet Ej eoron̄ eok!), jej aikuj pukōt kilen n̄an lukkuun kōnono 
Ippān ilo jar, kile uwaak ko, im tiljek ilo niknik n̄an jem̧ļo̧kin.

N̄e jej en̄jake bwe Ejjab eo̧ron̄ kōj, bōlen jej aikuj etale jet 
iaan eddōkļo̧k ko ad make. Komaron̄ kajjitōkin eok make jet 
kajjitōk ko: ij ke mour erreo? Kōm̧m̧an ko aō rem̧m̧an ke? Ij 
ke ikdeelel n̄an kōm̧m̧ane ta ko Ej kajjitōki? 2 Eļan̄n̄e uwaak eo 
n̄an kajjojo men kein ej aaet, komaron̄ lōke bwe “Irooj am Anij 
enaaj . . . lewōj n̄an eok uwaak n̄an jar ko am” (K&B 112:10). 
Keememej, jet iien uwaak ko rej itok ilo wāween ko rejalikkar 
ak jab kōtmāne.

Eļan̄n̄e kwar uwaak jaab n̄an kajjitōk ko jet, ej wōr wōt iien! 
Kōm̧m̧ane oktak ko remenin aikuj ilo mour eo am bwe Jetōb en 
maron̄ pād ippam. Kwōn ikdeelel n̄an kōm̧m̧ani im̧we ko kwōj 
en̄jaki.

Im jab meļo̧kļo̧k bwe aolep rej bōk uwaak ilo wāween ko 
roktaktak. Jar bwe Jetōb Kwojarjar enaaj katakin eok wāween 
am maron̄ kile uwaak ko. Ejjab pidodo n̄an kili ilo jinoin, ak 
ej āinwōt kapāāl ko jet: kaminene enaaj bōktok jejjetin. Kwon 
tōmak im lōke ke Jemedwōj Ilan̄ ej ron̄jake kōj aolep iien.

Ron̄jake Jetōb
Kajjieon̄ ron̄jake Jetōb 
Kwojarjar. Armej rej 
ron̄jake Jetōb Kwojarjar 
ilo wāween ko roktak-

tak, kōn menin bolen kwōj ron̄jake 
ainikien eo edik im mera n̄e im̧we 
ej itok āinwōt juon en̄jake. Ijeļā bwe 
Jetōb Kwojarjar enaaj ba n̄an eok 
aolep men ko kwoj aikuj jeļā—kwōj 
aikuj ron̄jake.
Elise G., 13 an iiō, Alberta, Canada

Uwaak ko ilo Kabun̄ in
Juon tōre iaar lukkuun pere kōn 
kālet eo eļan̄n̄e ij etal im bwebwena-
to ippān juon aō date eo ejjab uwaan 
kabun̄. Juon Jabōt ilo iien kweilo̧k in 
kwojkwoj eo, juon sister eaar kōno-
no im āinwōt n̄e ej kajju kalel eō. Ilo 
tōre eo, Iaar bōk juon kam̧ool bwe 
Irooj eaar uwaake jar eo aō. Mokta, 
iaar tarpok kōn ta eo in kōm̧m̧ane, 
ak innām iaar bōk kaenōm̧m̧an 
jān Jetōb Kwojarjar, eo eaar kōbrak 
buruō kōn lan̄lōn̄ im peran. Anij ej 
uwaaki jar ko ad ilo en̄jake, ļōmņak, 
jeje ko rekwojarjar, im emaron̄ jān 
rikōnono ilo iien jar eo!
Karen V., 19 an iiō, Minas Gerais, Brazil

Keememej 
Wōn Kwe
Ijeļā Anij ej eoron̄ kōj 
kōnke jar ej bōktok 
en̄jake in aeņōm̧m̧an, 

mera, im iakwe ilo būruōm. Ij lo bwe 
Eaar kōrōlļo̧k eō jān elōn̄ kauwōtata 
ko jān raan n̄an raan im bwe Ej kōj-
parok baam̧le eo aō, im Ij en̄jake bwe 

Uwaak ko rej n̄an jipan̄ im kwaļo̧k ļōmņak, ejjab āinwōt ennaan ko remālim ikkijen katak ko an Kabun̄ in.

K A J J I T Ō K  K O  I M  U W A A K  K O

KAKEEMEMEJ KO
 1. Lale Matu 7:7; Jemes 1:5–6; Alma 33:4–11; Katak im Bujen ko 8:1–2.
 2. Lale Richard G. Scott, “Learning to Recognize Answers to Prayers,” 

Ensign, Nobōm̧ba 1989, 32.

Ej iakwe eō. Mokta jān aō etal im 
jikuul, ij ba etan theme eo an Jiron̄ ro; 
ej jipan̄ eō kakeememej bwe n̄a nejin 
Anij, eo ej iakwe eō.
Nicol M., 19 an iiō, Lima, Peru

Juon Jar an Ajri
Ijeļā Jemedwōj Ilan̄ 
ej eoron̄ aō jar kōnke 
naan ko ilo al eo an 
Būraimāri “A Child’s 

Prayer” (Children’s Songbook, 12): 
“Jemedwōj Ilan̄, kwoj ke pād ijo? Im 
kwōj ke eoron̄ im uwaake aolep jar 
ko an aolep ajri? Jet rej ba lan̄ ettoļo̧k, 
ak Ij en̄jake bwe epaake eō n̄e ij jar.” 
N̄e ij keememej tok al in, Ijeļā bwe 
Ej eoron̄ eō kōnke Ij en̄jake jetōb im 
an iakwe n̄an eō ejjeļo̧k jem̧ļo̧kin. Ilo 
aō keememej bwe Ej iakwe eō, iaar 
lukkun en̄jake aeņōm̧m̧an im jeļā bwe 
Ej eoron̄ jar ko ad.
Elaine B., 16 an iiō, North Carolina, USA

Leke ilo E
Jemedwōj Ilan̄ ej eo̧ron̄ jar ko ad aolep 
iien, ak jet iien emaron̄ jab uwaaki jar 
ko ad kōnke emaron̄ jab uwaake kōj 
ekkar kōn wāween im kōņaan ko ad. 
Jej aikuj ikdeelel n̄an leļo̧k ankilaad 
n̄an Ankilaan im tōmak bwe Ejeļā ta 
eo em̧m̧an n̄an kōj. Jemedwōj Ilan̄ ej 
iakwe kōj im enaaj kajjieon̄ aolep iien 
n̄an jipan̄ kōj ekkatak im eddōkļo̧k ilo 
An uwaaki jar ko ad.
Mosiah M., 17 an iiō, Utah, USA

Kajjitōk im Kwonaaj Bōk
Kōn jeje ko rekwojarjar, emōj 
katakin kōj bwe Anij ej eo̧ron̄ jar 

JAB EBWEER
“Kom̧in pokake, 
keememej bwe 
tōre eo kwar 
en̄jake Jetōb, 
kajjitōk ilo tōmak. 

Uwaak eo am enaaj itok, im kwo-
naaj en̄jake iakwe im aenōm̧m̧an an 
Rilo̧mo̧o̧r. Eban m̧ōkaj an itok ak ilo 
kōņaan eo am, ak uwaak eo enaaj 
itok. Jab ebweer!”
Elder James B. Martino jān Jiljilimjuonn̄ul 
eo, “Turn to Him and Answers Will Come,”  
Liahona, Nov. 2015, 59.

K AJJITŌK KO REJ  WANLŌN̄TAK

ko ad aolep iien im enaaj uwaaki 
eļan̄n̄e jej jar n̄an E kōn tōmak im 
kōn bōro em̧ool. Ilo buruōd jenaaj 
en̄jake im kam̧ool bwe Ej eo̧ron̄ 
kōj, juon en̄jake in aeņōm̧m̧an im 
meļak. Jemaron̄ barāinwōt en̄ja-
ke bwe aolep men renaaj em̧m̧an 
n̄e jej ļoor anikaan Jemād. Eļan̄n̄e 
kwoj pere bwe Ej eoron̄ kōj, jej kaje-
on̄ n̄an pukōt tōl ilo jejej ko rekwo-
jarjar innem kajjitōk eļan̄n̄e men 
kein jej riiti rem̧ool.
Constanza L., 20 an iiō, Bío Bío, Chile

Kappukōt E
Juon iien Iaar lukkun ļōmņak eļan̄n̄e 
Anij emaron̄ ron̄jaki jar ko aō, innem 
iaar en̄jake uwaak eo ilo buruō. 
Iaar ron̄ an juon armej kwaļo̧k an 
naan in kam̧ool kōn jar, im iaar 
maron̄ en̄jake Jetōb Kwojarjar. Naan 
in katak eo aō juon enkar bwe jen 
kajjitōkin ro jined im jemed, bisop 
eo, ak membōr ro jet ilo ward eo am. 
Komaron̄ bar jar kōn jipan̄ kōn unin 
kōnono in!
Joshua S., 13 an iiō, Oregon, USA

“Ewi wāween aō kaj-
jitōkin ro mōtta bwe 
ren jab kōnnaan lej 
ak jakkar kōn ro jet?”

Jilkintok uwaak eo am̧, elan̄n̄e kokōņaan, 
juon pija jān Māe 15, 2017, ilo liahona.lds.org 
(click “Submit an Article”) ak ilo email nan  
liahona. lds. org.

Jouj im kakobaikwaj meļeļe kein: (1) Likieo in 
Etam̧, (2) Raan in Ļotak, (3) Ward ak Branch eo, 
(4)stake ak district eo, (5) mālim eo ilo am jeje, im, 
eļan̄n̄e kwopād ilaļ in 18 iiō dettam̧, mālim eo ilo 
jeje an ro jinōm̧ im jem̧am̧ (email em̧m̧an) n̄an je 
uwaak eo am̧ im pija eo.

Uwaak ko remaron̄ kajim̧weiki n̄an jon̄an aetokier 
ak kalikkariļo̧k.

Jar ilo Mool
Ālkin jar eo am, komaron̄ ron̄jake 
en̄jake ko am im kōttōpar ko kwōj 
en̄jake ilo buruōm. Juon iaaer emaron̄ 
in uwaakin jar eo am. N̄e jej jar kōn 
kōttōpar im bōro em̧ool, Jemedwōj 
Ilan̄ ej uwaak ekkar n̄an tōmak eo am 
ilo E. Ejjab uwaak n̄an kam̧ōņōņōik 
kōj kōnke jekōņaan jeļā. 

Jean-Claude N., 16 an iiō, Kasaï-Central, 
Democratic Republic of the Congo

Jan Julie C. Donaldson
Pedped wōt ioon juon bwebwenato em̧ool

“Inaaj kajjieon̄ ukweļo̧k, kōm̧m̧an em̧m̧anļo̧k, 
n̄an jar” (Children’s Songbook, 98).

“Kwōj ļōmņak kwom̧m̧an ļo̧k jān ro jet  
kōnke kwojjab kanejnej,” Nikolai ej ba  

ke ej iien kakkije.
“Ejjab m̧ool menin,” Andrei ej ba.
“Innām etke kwojjab ba juon naan 

enana? Juon wot? Kwoban mej. 
Aolep armej rej kanejnej.”

Andrei ej kōm̧akūt aeran. 
“Ijjab baj kōņaan.”

Andrei eaar jeļā ke 
kanejenej enana im ej 
katoļo̧k Jetōb Kwojarjar. 
Andrei eaar kōņaan bwe 
Jetōb Kwojarjar en pād 
ippān. Kōn menin eaar 
jab kanejnej.

Andrei eaar kāālļo̧k 
n̄an jikuuļ eo, innām, 
Nikolai wōt kar 
eo wōt ilo kūlaaj 
jiljino eo an me 
eaar kōņaan 
bwe en m̧ōttā-
iki. Ak Nikolai 
eaar akweļap e 
bwe en kanej-
nej aolep raan. 
Im aolep raan 
Andrei emōk in 
ba jaab. Ijjelokin, 
Andrei eaar mijak 
bwe Nikolai eban kar 
bar m̧ōttāiki, innām 
enaaj make iaan.

“Kwōn ba juon wōt naan nana,” 
Nikolai ej ba nan e ālkin an m̧ōj 

jikuuļ. “Innām iban bar 
kaabōņōņōik eok.”

Āliktata 
Andrei eaar 
m̧ōk kōn an 
kaabōņōņō-
ik jon̄oulruo 

eaar kanejnej 
—juon naan 
me eaar jab 
lukkuun 

nana.
Nikolai eaar kōm̧a-

kūtkūt bōran. “Em̧m̧an, kiiō 
kwōj juon eo ej m̧ōttam̧.”

Ālkin menin, ro jet m̧ōttan 
Nikolai raar jino kōņaan n̄an 
Andrei. Raar m̧ōn̄ā in rālep 
ippān doon im ikkure foot-

ball ippan ilo iien kakkije. 
Ak ilo an pād ilo 

doulul in ro m̧ōttan 
Nikolai eaar āinwōt 

Andrei  
im  

Naan eo 
Enana

n̄e ej pād ilo kauwōtata. Ilo an ļapļo̧k an Andrei kar iiaio 
ippāer, ekar kōnono im m̧akūtkūt āinwōt er. Im aolepāer 
rej kanejnej. Eļap. Rej konajnej im rej kalluik doon Rej ba 
naan ko renana kōn rūkaki ro aer. Rej illu im eļap aer lāj 
ilo aer m̧akūtkūt. Jidik kōn jidik Andrei eaar jino an ilulu 
im ekutkut ļo̧k an kanejnej.

Juon bon̄ ke Jinen im Jemān raar jako, Andrei im  
leddik eo jein Katya raar akwāāl kōn pija ta eo n̄an 
alooje. Mokta jān an Andrei ļōmņak, eaar kajju 
kanejnej.

Katya eaar lukkuun ilbōk. “Ij ba n̄an Mama.”
Andrei ekar ko n̄an ruum̧ eo an im kappokļo̧k 

kōjem̧ eo. Ta an aolep bōd? Etke aolep rej kōm̧m̧an 
bwe en illu aolep iien? Ke ro jinen im jemān rej tōpar 
ļo̧k m̧weo, ke Andrei ej kōppeļļo̧k jidik kōjem̧ eo an ej 
ron̄ an Katya ba, “Mama, Andrei eaar kanejnej.”

“Ta?” Mama eaar lukkuun bwilōn̄. “Andrei ejjan̄in 
kar kanejnej.”

Andrei eaar kilōke kōjem̧ eo an im okjak ļo̧k ioon 
peet eo an. Eaar ļōmņak jon̄an an oktak ļo̧k jān ke eaar 
jino kanejnej. Ebwe an to an jan̄in bar en̄jake Jetōb 
Kwojarjar.

Andrei eaar bukwelōlō iturin peet eo an im jar. 
“Jemedwōj Ilan̄, ij joļo̧k aō bōd kōnke eļap aō illu im 
lej. Ij joļo̧k aō bōd bwe iaar jino kanejnej. Ij tin kōm̧an-
m̧an em̧m̧anļo̧k.”

Ke Andrei ej jar, juon en̄jake in okmeneen ej en̄jake 
ilo būruōn. Ej kab bar kein kajuon jān iien eo eaar jino 
kanejnej, eaar lukkuun m̧ōņōņō. Eaar jeļā bwe Anij ej 
iakwe e, im emaron̄ bar en̄jake Jetōb Kwojarjar. Eaar 
en̄jake jeorļo̧k in bōd im eaar jeļā bwe emaron̄ kar 
oktak im em̧m̧anļo̧k.

Ālkin an jar, eaar kwaļo̧k m̧ool n̄an jinen im joļo̧k an 
bōd n̄an Katya. Andrei eaar en̄jake em̧m̧anļo̧k eo ālkin 
iien eo. Ej en̄jake an m̧ōņōņō ālkin an ukweļo̧k.

Raan eo tok juon ilo m̧ōn jikuuļ eo, Andrei eaar jab 
m̧ōn̄ā in rālep ippān ro m̧ōttan Nikolai. Ijjelo̧kin eaar jijet 
ippān ajri ro jet me eaar jab jeļā kajjier. En kar bōk iien, 
ak Andrei eaar jeļā ke enaaj wōr m̧ōttan ro me rem̧m̧an 
im rekam̧ōņōņō im rejjab kanejnej. Āinwōt e. ◼
Rijeje eo ej jokwe ilo Utah, USA.

IDAJON̄JON̄ EO 
ŅAE ETAN KJE

Ilo jait eo juon ilo peba eo, je im jin̄aik ta en̄jake eo am̧ 
kōn naan ko rem̧m̧an. Ilo turajet, je im jin̄aik ta en̄jake 
eo am̧ kōn naan ko renana.

Riit Livitikos 19:12. Etke eaorōk bwe jen kōjerbal āt 
ko etan Jemedwōj Ilan̄ im Jisōs Kraist ilo kautiej?

Kajjitōk ippān juon m̧am̧a ak baba ro ak juon ritōl 
etke jej aikuj kōjerbal naan ko rem̧m̧an im ewi wāween 
an kōjeraam̧m̧an er.

Ij idajon̄jon̄ eō make n̄an . . .

Inaaj kōjerbal āt ko etan Jemedwōj Ilan̄ im 
Jisōs Kraist ilo kautiej. Ij jamin naaj kanej-
nej ak kōjerbal naan ko rele” (My Gospel 
Standards).

David A. Bednar, “More Diligent and Concerned at Home,” Liahona, Nob. 2009, 17–20.

Ewi wāween aō 
jipan̄ kōkajoorļo̧k  
baam̧le eo aō?

U W A A K E  K O  J Ā N  J U O N  R I J I L Ō K

Jān Elder 
David A. Bednar

Jān Doulul eo 
an Jon̄oulruo 

Rijilōk ro

Jiron̄ ļo̧k baam̧le eo am̧ bwe kwoj iakwe er 
im kwaļo̧k jān wāween am̧ kōm̧m̧an.

Mōņōņō in kobaļo̧k ippān baam̧le eo am̧ ilo jar 
an baam̧le im iien ekkatak jeje ko rekwojarjar. 
Kwōn niknik bōk koņaam̧ ilo nokon in jota eo 

an baam̧le im kōm̧m̧an bwe en kam̧ōņōņō.

Kwaļo̧k naan in kam̧ool eo am̧ kōn men ko 
kwojeļā bwe rem̧ool kōn kam̧ool eo an Jetōb 

Kwojarjar. Kwaļo̧k naan in kam̧ool eo am̧ 
ippān armej ro kwoj lukkuun iakwe er.

Kwōn tiljek ilo ekkatak, mour, im iakwe 
jepļaaktok eo an gospel eo an Jisōs Kraist.

Ke eaar ruatimjuon aō iiō, eaar wōr juon aō rūkaki in 
būraimere eo em̧m̧an etan in Sister Kohler. Iaar luk-

kuun jook, im eaar lukkuun jouj im em̧m̧an pād ippān. 
Juon raan eaar letok n̄an kōm kajjojo mōttan peba. Kōm 
kar aolep jeik ta ko kōm kar kōņaan n̄e kōm naaj rūt-
toļo̧k. Iaar je: “Etal n̄an kaļōj im m̧are ilo tampeļ.” Iaar 
taibi peba eo aō im kōdāpe ilo kōjem in kōbat eo aō. Ilo 
bon̄, meram jān tōma ko ilo iaļ eo rej kōmeram tok jān 
wintō eo aō. Iaar reilo̧k im lale mōttan peba eo aō. Eaar 
kakeememej eō ke iaar kōņaan etal n̄an tampel.

Tōre ko m̧okta, ekar wōr wōt 12 tampeļ ipeļaakin laļ 
in. Iaar kōņaan etal n̄an kajjojo iaer.

Jabdewōt iien jinō im jema rej karōke juon iien kak-
kije, rej bōk kōm aolep n̄an tampeļ. Kōm kar jokwe ilo 
Oregon, USA. Tampeļ eo epaake tata 600 m̧aeļ (965 km) 
ettoļo̧kin ilo Cardston, Alberta, Canada. Wa eo waam 
eaar jab jerbal kein kam̧ōļoļo eo ie. Ro jeiū im jatū im 
n̄a kōm kar jijjet ilo jea ko lik. Kōm kar katoto nuknuk 
maļawi inamōj in wintō in wa eo. Innām kōm kar likūt i 
ilo būruōm̧ n̄an kam̧ōļoiki kōm.

Ekar juon iien ekam̧ōņōņō ke kōm ej lo tampeļ eo. 
Iaar jab lukkuun jeļā kōn ta eo eaar waļo̧k ijo, ak ro 
jinō im jema raar lukkuun m̧ōņōņō ke rej diwōj jān wa 
eo. Iaar jeļā bwe tampeļ elukkuun aorōk. Iaar jeļā ke 

ej m̧weo im̧ōn Irooj. (Ilo pija in, n̄a ņe ej 
kōņak juon jōōt mouj.)

Ālkin an 12 aō iiō, iaar kōm̧m̧an peptaij ilo tampeļ ilo 
jet iaan tampeļ ko. Innām ke iaar ioon e ļeo ippa, iaar 
jeļā ke eļap an iakwe tampeļ ko! Kōm kar m̧are ilo Manti 
Utah Temple.

Komaron̄ kōpopo n̄an tampeļ aolep raan. Etal n̄an 
tampeļ n̄e kwomaron̄. Jibwe dipin. Ke ļaddik eo jibū 
Jarret ekar 11 an iiō, ekijon̄ kōm̧m̧ane menmenbwij eo an 
baam̧le eo an aolep Jabōt ippān Jemān. Eaar lo elōn̄ etan 
ro jibūn im jim̧aan etto. Kiiō ke ej 12 an iiō, ej etal n̄an 
kōm̧m̧ani peptaij ko ilo tampeļ n̄an ro nukun etto!

N̄e kwoj pād ilo tampeļ, komaron̄ etetal ijo Jisōs ej 
etetal ie. Ej m̧weo imōn. Ij kōjatdikdik kwonaaj jar aolep 
raan n̄an Jemedwōj Ilan̄ bwe En jipan̄ eok kōpopo n̄an 
deļo̧n̄e tampeļ im iakwe eo An. ◼

Maanjabpopo 
n̄an TAMPEĻ  

eo Aolep Raan 

Jān Joy D. Jones
Būreejtōn eo Eutiej 

an Būraimere

“Em̧m̧an aō pād ijin ilo 
Būraimāri” (Children’s 
Songbook, 254).

Star eaar kookkōtaktak 
e nuknuk eo an. Āinwōt 

ekāāl an ekkanōk nuknuk 
n̄an mōn jar eo. Ilo m̧ōnjar eo 
mokta leddik ro rej ekkanōk 
jeraujij im kaduņe ilo Jabōt. 
Ak emo̧ ilo kabun̄ eo ij jar 
ie kiiō. E im jinen rej kab 
peptaij tok ilo Kabun̄ eo 
an Jisōs Kraist im Armej 
ro Rekwojarjar ilo Raan 
Kein Āliktata.

Star eaar ilbōk ke 
ej lale kūlaaj eo. Eaar 
lukkuun m̧ōņōņō ke ej 
kab kein kajuon an etal 
n̄an m̧ōnjar eo āinwōt juon 
membōr eo ekāāl, ak eaar 
barāinwōt ikūmkūm. Mokta, 
eaar pād ippān jinen aolep 
iien jar eo ilo m̧ōnjar eo. 
Ak ilo tōre in inaaj etal n̄an 
Būraimāri.

Star ej m̧ōņōņō kōn paatokin. Ta eo n̄e en kar jab koņ 
an pād ijen? Ta eo n̄e ajri ro jet ren kar jab kōņaan e?

“Star? Kwopojak ke? Jinen eaar kūri.

Eaar etetal laļ tak 
jān jikinwe eo. “Ijejjet 
ke?” eaar kajjitōk.

Jinen eaar ettōn̄. 
“Kwolukkuun aibojoj.”

Star eaar kōm̧m̧ane 
ļo̧k mejen. “Kwoj aikuj 
ba naan ne. Kwoj juon 
jinō.”

“Ejimwe am ba. Ij 
aikuj ba menin. Kōnke 
em̧ool.”

Star eaar ettōn̄ jidik. 
Jinō ekkā an kōm̧m̧an 
bwe en em̧m̧an aō 
mour. Ak ekar ikūmkūm 
wōt. N̄e en kar ejjeļo̧k ajri 

ekōnnaan kōnnaan n̄an e? Ekar wōr mōttan ilo jikin jikuul, 
ak raar jab membōr in kabun̄ eo an ekāāl. Eaar kōnņaan 
bwe en wōr juon mōttan bwe en etal im jar ippān.

“Ij kememej juon men ij aikuj kōm̧m̧ane,” eaar ba 
n̄an jinen.

Ekar ettōr lōn̄ļo̧k im bukwelōlō iturin peet eo an.” 
“Jemedwōj Ilan̄, jouj jipan̄ eō bwe en wōr mōtta. Ij 
tōmak bwe ta ko mijenede ro raar katakin eō kaki 
rem̧ool, ak Ij mijak wōt.”

Star eaar bukwelōlō im ron̄jake. Ālkin juon tōre eaar 
en̄jake juon en̄jake em̧m̧an im aeņōm̧m̧an, im eaar jab 
bar mijak. KŌ

Star Ej Romaak

Jān Jane McBride
Pedped wōt ioon juon 
bwebwenato em̧ool

Ilo mōn jar eo Star im Jinen 
raar jijjet turin juon baam̧le eo me 
ewōr jilu nejier leddik jiddik. Mama 
im baba ro rej kwaļo̧k kajjier im 
kōnnaan n̄an jinō mōkta jān an 
jino jar eo. Star eaar jipan̄ leddik 
ro kōļare juon pijain Jisōs.

Bishop Andrews eaar etal 
ippāier. “Sister Cunningham! 
Star! Em̧m̧an bwe ibar lo eok 
rainin.” Eaar em̧m̧an an ettōn̄-
dikdik n̄an er im idik peier 
im iakiakwe. Star emeļo̧kļo̧k 
jon̄an em̧m̧an eo an aolep ilo 
mōn jar eo. Bolen enkar kajeon̄ bwe en jeļā kajien aolep.

Ālkin kweilo̧k in kwojkwoj eo eaar etal n̄an Būraimāri.  
Ej reiļo̧k n̄an ajri ro jet ilo an mijak ke ej jijet. Raar kōn-
naan n̄an doon im raar jab lukkun kile e. Star eaar ikūm-
kūm. Eto an baj make iaan.

Innem leddik eo me dettan wōt Star eaar delo̧n̄tok 
n̄an ruum eo. “Eaar lukkun bar mijak,” Star eaar ļōmņak. 
“Imaron̄ etal im kōnnaan ippān.”

Star eaar bōk kūtuwōn, innem etal ippān leddik eo. 
“Iakwe, eta in Star. N̄a rikāāl. Kokōņaan ke bwe in jijet 
turim?” Ekar bōk kūtūōn. Leddik eo en kar ke kōņaan 
mōttaiki?

Jidik wōt an leddik eo ettōn̄. “Eta in Sarah. Bar n̄a 
rikāāl. Baam̧le eo aō rej kab emakūt tok jān Ontario.

“Jinō im n̄a kōmro kar peptaij ruo wiik rem̧ootļo̧k,” 

Star ej ba. “Ijjab jeļā ta eo ij aikuj 
kōm̧m̧ane.”

Sarah eaar ļapļo̧k an ettōn-
dikdik. “Jenaaj jimor pukōt 
kilen.”

Star im Sarah raar jijet turin 
doon ilo kūlaaj eo aero. Jet 
iien Star ej kalimjōk Sarah im 
ettōn̄ n̄an e. Sarah eaar bar 
ettōn̄ ļo̧k n̄an e. Eaar ineem̧-
m̧an im m̧ōņōņō. Eaar jeļā 
bwe Jemedwōj Ilan̄ eaar 
uwaake jar ko an im kar 

jipan̄ e bwe en wōr mōttan.
Ilo kūlaaj eo rikaki eo eaar kajji-

tōkin Star im Sarah bwe ren kwaļo̧k kajjeer.
Star eaar jutak. “Eta in Star Cunningham. Jinō im n̄a 

kōmro kar peptaij ruo wiik rem̧ootļo̧k.” Eaar bōjrak, im 
eaar ettōndikdik ke ej kalimjōk eo mōttan. “Im en̄in eo 
mōtta Sarah.” ◼
Rijeje eo ej jokwe ilo Colorado, USA.

Star Ej Romaak

Ewi wāween am karuwaineneik juon 
eo me ekāāl tok n̄an kabun̄ in?

Ļ Ō M Ņ A K  K A K E

“Kotak ami meram bwe en maron̄ kōmeramļo̧k laļ. Lo N̄a 
ij meram eo kom̧ naaj kotak lōn̄ļo̧k” (3 Nipai 18:24).

Jemaron̄ erom juon meram n̄an ro jet kōn mōttā em̧ool. Riiti 
ļōmņak kein ilaļ im kobaiki ko am̧ make. Aolep iien kwon je 

etan juon eo im kwoj kōņaan kwaļo̧k iakwe, kōļare āinwōt aļ.

Erom juon 
Meram

Kwōn Mōttā

Karuwainene

Rie

Jab
 Ruruwe

Ro
n̄ja

ke

Kōketak

Jeorļo̧k bōd

Iakwe

Jān Elizabeth Pinborough

1. Iakwe ro jet: Kwomaron̄ kōm̧m̧ane juon oktak eļap ilo mour 
ko aer! Kraist eaar iakwe er, kōn menin kajjieon̄ kwaļo̧k 
iakwe in n̄an er.
Wōn: ___________________________________________________________________________________

2. Jeo̧rļo̧k bōd: Eļan̄n̄e juon eaar kōmetak eok, kajjieon̄ in lale 
ta eo ilo er. Kwomaron̄ jipan̄ kaenōm̧m̧an būruweer eļan̄n̄e 
kwoj jeo̧rļo̧k bōd.
Wōn: ___________________________________________________________________________________

3. Kōketak: Nōbar ro m̧ōttam̧ kōn kajoor ko aer. Lale em̧m̧an 
eo ilo er eļan̄n̄e rej aikuj em̧m̧anļo̧k jān m̧okta. Kwon rijipan̄ 
eo em̧m̧antata n̄an er barāinwōt!
Wōn: ___________________________________________________________________________________

4. Ron̄jake Jetōb Kwojarjar eo: Naan ko am̧ remaron̄ ukōt juon 
jekjek enana n̄an juon eo em̧m̧an. Jetōb Kwojarjar emaron̄ 
jipan̄ eok jeļā ta eo kwōn ba im wāween kwaļo̧k jouj.
Wōn: ___________________________________________________________________________________

5. Jab ruruwe: Naan ko rejjab em̧m̧an remaron̄ kōmetak.  
Kwaļo̧k n̄an ro jet kōn pere, im kowaan ļōmņak ko  
renana.
Wōn: ___________________________________________________________________________________

6. Rie ro m̧ōttam̧: Ilo am̧ jadeļo̧k ilo ikkure ko an eo m̧ōt-
tam̧ ak ikkure an jikuuļ eo emaron̄ jipan̄ er en̄jake iakwe 
eo am̧.
Wōn: ___________________________________________________________________________________

7. Kūrtok ro jet n̄an ekkatak kōn gospel in: Men̄e remaron̄ 
jab kōņaan ta eo kwōj ba, kwōj kwaļo̧k ke kwōj kea n̄an 
kwaļo̧k.
Wōn: ___________________________________________________________________________________

8.  Mōttāik jabdewōt kain armej: Ro jet ewōr em̧m̧an eo  
ippāer n̄an kwaļo̧k. Kraist eaar jipan̄ im kar iakwe aolep 
armej jekdo̧o̧n ta.
Wōn: ___________________________________________________________________________________

Samuel Smith

Kajeded Gospel eo

P I J A  K O  J Ā N  B W E B W E N A T O  K O  A N  K A B U N̄  I N

Kōjerbal men kein n̄an kwaļo̧k bwebwenato ko an Kabun̄ in!

Pukot eļapļo̧k bwebwenatoon Kabun̄ in ilo jeje ko rekwojarjar ilo liahona. lds. org.

Ālkin an kar Kabun̄ in jutak, Jemedwōj Ilan̄ eaar kōņaan bwe aolep ren ron̄ kōn gospel in. Mijinede eo jinointata ekar 
Samuel brother eo an Josep Smith. Hyrum, brother eo erūtto an Josep, ekar barāinwōt katakin ro jet kōn gospel in. Juon 
raan juon em̧m̧aan etan Parley P. Pratt eaar jiron̄ Hyrum ke eaar m̧ad aolepān raan eo im riiti Bok in Mormon. Hyrum eaar 
katakin e eļapļo̧k kōn Kabun̄ in, im eaar peptaiji e. Innām Parley eaar jerbale juon mijen! Eaar erom̧ juon mijenede an 
Kabun̄ in.

Parley P. PrattHyrum Smith

Jān Lindsay Tanner
Pedped wōt ioon juon bwebwenato em̧ool

Mía eaar m̧ōņōņō. Ej kab kein 
kajuon an pād ilo m̧ōn jar!  

Mijinede ro raar ba n̄an baam̧le eo 
an kōn kabun̄ in. Raar errā im itok.

Mía eaar reito reitak. Eaar lo juon 
kooj mouj ioon tabōļ eo. Jet men raar 
pād ium̧win.

“Ta en ium̧win kooj en?” Mía eaar 
kajjitōk ippān juon iaan mijinede ro.

Sister Hanson eaar ettōn̄dikdik. 
“Ej kwojkwoj.”

Kwojkwoj. Ekar juon naan ekajoor. 

Mía eaar ron̄ an mijinede ro ba n̄an 
Jinen im Jemān kake. Ak eaar jab  
lukkuun jeļā ta eo.

Aolep raar al juon al. Em̧m̧aan ro 
ruo raar kotak kooj mouj eo. Tōōre in 
pilawā ko raar pād ium̧win! Mía eaar 
lale aer ruje pilawā eo ilo m̧ōttan ko 
reddik.

Ālkin al eo em̧m̧aan eo eaar jar.  
Em̧m̧aan ro jet raar leto letak pilawā 
eo n̄an aolep.

“Pilawā eo ej jipan̄ kōj keememej 

Ļōmņak kōn 

Jisōs

ānbwinin Jisōs,” Sister García eaar 
unojdikdik.

Mía eaar bōk m̧ōttan pilawā eo. 
Eaar pijaik Jisōs ilo an jutak im̧aani.

Innām eaar bar wōr juon jar. Em̧-
m̧aan ro raar leto letak tōōre in dān eo.

“Dān in ej jipan̄ kōj keememej 
bōtōktōkin Jisōs,” Sister García ekar 
unojdikdik. “Eaar mej kōn kōj kōnke 
Ej iakwe kōj.”

Mía eaar bōk kap in dān eo. Eaar 
ļōmņak kōn ewi jon̄an an Jisōs 

iakwe e. Eaar en̄jake āinwōt n̄e Ej 
atbokwuji.

Tokālik Sister Hanson eaar leļo̧k n̄an 
Mía juon pijain Jisōs. “Jen m̧ōn̄ā im 
idaak dān eo n̄an keememej Jisōs im 
kallim̧ur n̄an ļoor E.” Eaar ettōn̄dikdik. 
“Ta eo kwōj ļōmņake kōn kwojkwoj e?”

Mía eaar kalimjōk pijain Jisōs. Eaar 
keememej en̄jake eo eaar en̄jake. Eaar 
ettōn̄dikdik. “Ekar em̧m̧an! Ij iakwe 
Jisōs.” ◼
Rijeje eo ej jokwe ilo California, USA.

Jisōs ekar Letok n̄an Kōj Kwojkwoj eo
B W E B W E N A T O  K O  K Ō N  J I S Ō S

Jān Kim Webb Reid

Jisōs eaar ilo̧k n̄an jikin kallib eo im 
jar. Eaar en̄taan kōn aolep jerawiwi 
ko im būrom̧ōj ko otemjej an aolep 
armej. Innām Eaar mej ioon dōbwāāl 
im kar kallib ilo juon lōb.

Jisōs ekar jeļā iien eo An epaak an jem̧ļo̧k ioon laļ. Eaar kūrtok Rijilōk ro 
An ippān doon n̄an Kōjota eo Āliktata. Eaar leļo̧k n̄an er kwojkwoj im kar 
ba bwe ren keememej E iien otemjej.

Eaar bar mour! Meri Magdaline eaar lo Jisōs. Eaar loļo̧k Rijilōk ro 
An bwe ren pojak in kwaļo̧k gospel eo n̄e Enaaj jepļaak lōn̄ļo̧k.

Ilo jibbon̄in Jabōt eo ālkin 
an Jisōs kar mej, jet kōrā raar 
ilo̧k n̄an lōb eo. Ejm̧aan eo 
ilo lōb eo eaar jabwil ļo̧k, im 
eaar ejjeļo̧k kobban lōb eo! 
Ewi Jisōs?

N̄e ij bōk kwojkwoj eo, ij keememej Jisōs. Ij keememej bwe 
Eaar mour im mej im kar jerkakpeje kōn eō bwe in maron̄ 
mour bar juon alen! ◼



 E p r ō ļ  2 0 1 7  79

A
JRI RO 

Wutin Ijtō

Wut mouj ko ilo Ijtō raiboojoj rej kakeememej kōj kōn raan eo ke Jisōs eaar jerkakpeje.  
Ļalem Wūtin Ijtō ko rej jako ilo pija in. Kajjojo iien kwōj lo juon,  

kwōn ba jabdewōt men kwar jeļā kōn Jisōs.

Anij ej Anij kōnke E ej obrak kōn 
tōmak im aolep kajoor im aolep 

priesthood. Mour eo An im etan ej 
indeeo.

Im jon̄an eo jej kajjieon̄ erom 
āinwōt E ej jon̄an eo jej bōk An 
tōmak, bōk An kajoor, im kōjerbal 
priesthood eo An. Im n̄e jej erom 
āinwōt E ilo wāween eo ejjejet im 
m̧ool, innām jej barāinwōt bōk 
mour indeeo.

Tōmak im priesthood rej etal ippān 
doon. Tōmak ej kajoor im kajoor ej 
priesthood. Ālkin ad bōk tōmak, jej 
bōk priesthood eo. Innām, jen priest-
hood eo, jej kajoor ilo tōmak m̧ae, būki 
aolep kajoor, jej erom āinwōt ad Irooj.

Tōre in ad ilo mour in ej kōjeno̧-
ļo̧k juon iien kōppopo im mālijjon̄. 
Ej ad kālet ilo ijin n̄an kōweepānļo̧k 
ad tōmak im n̄an eddōkļo̧k ilo kajoor 
eo an priesthood. . . .

Priesthood eo ekwojarjar eaar 
kōweepān armej ro ilo tōre ko an 
Inok jen jabdewōt tōre. Āinwōt jeļā 
kake ilo kōlaajrak eo an Inok (lale 
K&B 76:57), ekar jen kajoor eo me 
e im armej ro an raar wanlōn̄ļo̧k. Im 
raar wanlōn̄ļo̧k kōnke eaar wōr aer 

tōmak im kar kōjerbal kajoor eo an 
priesthood.

Irooj eaar kōm̧m̧ane juon bujen 
indeeo ippān Inok bwe aolep ro 
renaaj bōk priesthood eo enaaj wōr 
aer kajoor, ilo tōmak, n̄an kean̄ im tōl 
aolep men otemjeļo̧k ioon laļ in, n̄an 
kajutak juon kumi in tariņae ilo āne 
ko, im n̄an jutak ilo aiboojoj im mour 
indeeo im̧aan Irooj. 

Melkisedek eaar juon em̧m̧aan in 
tōmak, “im armej ro an rekar kōm̧m̧an 
jim̧we, im kar bōk lan̄, im kappukot 
jikin kweilo̧k Inok” (Ukok eo an Josep 
Smith, Jenesis 14:34). . . .

Innām, ta, katak eo ilo priesthood? 
Im elmen ad mour kake āinwōt ro 
rikarejeran Irooj?

Katak in ej bwe Anij Jemed ej juon 
armej aibojooj, eweepān, im eutiej 

KAJOOR EO 
AN ANIJ
Tōmak ej kajoor im kajoor ej priesthood.

M̧ A E  I I E N  J E N A A J  B A R  L O  D O O N

tata eo ewōr aolep maron̄, kajoor, 
im iooj ioon aolep otemjeļo̧k, eo 
ejeļā aolep men otemjeļo̧k im  
Paoktokin ej indeeo, im ej jokwe 
ippān aolep baam̧le.

En̄in unin bwe Jemedwōj Ilan̄ ej 
m̧ōņōņō ilo aiboojoj in ilo weepān im 
kajoor kōn An tōmak ilo wānōk im 
priesthood eo An ej indeeo.

En̄in unin bwe priesthood in ilo luk-
kuun kajoor eo an Anij, im bwe eļan̄n̄e 
jenaaj erom̧ āinwōt E, jenaaj bōk im 
kōjerbal priesthood eo An ak kōjerbal 
ak kajoor eo ilo An kōjerbale. . . .

En̄in unin bwe ewōr ippād kajoor, 
kōn tōmak, n̄an kean̄ im tōl aolep 
men otemjeļo̧k, jim̧or ilo kanniōk im 
ilo jetōb; n̄an jerbale menin kabwi-
lōn̄lōn̄ ko n̄an kaweepeļo̧k mour; 
n̄an jutak im̧aan Anij im erom̧ āinwōt 
E kōnke em̧ōj ad tōmak ilo E, An 
weepān, im An kajoor, ak ilo naan ko 
jet kōn tarlep in priesthood eo An.

Innām, en̄in, ej katak eo kōn priest-
hood, men̄e emaron̄ ak ļap ilo jabde-
wōt men. En̄in ej kajoor eo jej maron̄ 
bōke kōn tōmak im ilo jim̧we . . .

Em̧ool ewōr kajoor ilo priest-
hood—juon kajoor eo jej pukote n̄an 
kōjerbale, juon kajoor eo jej pukote 
ilo jar me emaron̄ pād iood im ioon 
ro ineed indeeo. ◼

Jān juon kōnvono ilo kweilo̧k eļap an priesthood 
taitōļ “The Doctrine of the Priesthood,” Ensign, 
Māe 1982, 32–34, capitalization standardized. CI

Jān Elder  
Bruce R. McConkie 
(1915–1985)
Jān Doulul eo an  
Jon̄oulruo Rijilōk ro 



Ke Irooj eaar jerkakpeje Eaar loļo̧k “sip ko jet” (3 Nipai 15:21) ilo Amedka en im ijoko jet. 
Im Rinipai ro, “raar en̄jake jenkwan dila ko ilo pein im ilo neen; im men in raar kōm̧m̧ane, 
wōnm̧aanļo̧k juon ilo̧k juon m̧ae aolep raar wōnm̧aanļo̧k, im kar lo kōn mejaer im en̄jake 
kōn peier, im kar jeļā ilo m̧ool im kar kam̧ool e, bwe ekar E eo, eo kar jeje jān rikanaan ro, 
bwe E en kar itok” (3 Nipai 11:15).

EBAR WŌR JET AŌ SIP, 
JĀN ELSPETH YOUNG



Barāinwōt ilo Bok In
N̄AN RŪM̧M̧AN DED RO

N̄AN JODIKDIK RO

NAN AJRI RO

p. 44

p. 58

p. 76

Meļeļe Kōjeram̧m̧an 

Kōjeram̧m̧an ko an petraik rejjab jiron̄ wōt kōj ta eo enaaj 
waļo̧k ilo mour ko ad, ak rej letok juon m̧ōņakjeņ eo me 
emaron̄ tōļļo̧k kōj n̄an m̧ōņōņō eļap me Jemedwōj Ilan̄ ej 
kepooji n̄an kōj.

REKAR LO  

E
Raar kam̧ool jerkakpeje eo an Kraist. Elmen 
ad maron̄ jutak āinwōt rikam̧ool ro rainin.

Jisōs Eaar Letok N̄an Kōj Kwojkwoj eo
Jej bōk kwojkwoj eo kajjojo 
wiik. Ak ajri ro nejum̧ rejeļa 
ke ta unin?

ko an Petriak eo am̧


